
2005
ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 	 ᓄᓇᕗᒻᒥᑦ

ᖃᐅᔨᓴᕈᑎᒥᓃᑦ ᐃᓄᐃᑦ ᖃᐅᔨᓯᒪᔭᖏᓐᓂᒃ ᐅᓪᓗᒥᐅᔪᖅ  
ᓯᓚᐅᑉ ᐊᒻᒪᓗ ᐊᕙᑎᐅᑉ  
ᐊᓯᖅᔨᕐᓂᖓᓄᑦ ᐸᖕᓂᖅᑑᒥ ᐊᒻᒪᓗ ᐃᖃᓗᓐᓂ, ᓄᓇᕗᑦ. 

ᓄᓇᕗᑦ ᒐᕙᒪᒃᑯᑦ 
ᐱᓕᕆᕕᐊ ᐊᕙᑎᓕᕆᔨᒃᑯᑦ 
ᐊᕙᑎᓕᕆᓂᕐᒧᑦ ᓴᐳᔾᔨᔩᑦ 
ᓄᕕᐱᕆ 2005 



···  �  ···

2001-2003-ᖑᑎᓪᓗᒍ, ᐱᓕᕆᕕᐊ ᐊᕙᑎᓕᕆᔨᒃᑯᑦ 
(ᐃᑯᐱᕝᕕᓕᕆᔨᒃᑰᑎᓪᓗᒋᑦ) ᓄᓇᕗᑦ ᒐᕙᒪᒃᑯᑦ, ᐱᒋᐊᖅᑎᑦᑎᓚᐅᕐᒪᑕ 

ᐱᓕᕆᐊᒃᓴᓂᒃ ᐊᒥᓱᑎᒍᑦ ᐊᑕᐅᑦᑎᒃᑯᑦ ᑐᓴᕋᓱᐊᕐᓂᐊᕐᓗᑎᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ ᓄᓇᕗᓗᒃᑖᒥ ᐊᒻᒪᓗ ᐱᐊᓂᒃᓯᓚᐅᖅᑐᑎᒃ 
ᐅᓂᒃᑳᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᓄᓇᕗᒻᒥ. 

ᑖᓐᓇ ᐅᓂᒃᑳᖅ ᐃᓗᓕᖃᑦᑐᖅ ᓄᐊᑎᖅᑕᐅᓯᒪᔪᓂᒃ ᑐᑭᓯᒋᐊᕈᑎᓂᒃ 
ᓂᒋᐊᓂᒃ ᕿᑭᖅᑖᓘᑉ ᓄᓇᓕᖏᓐᓂᒃ ᐊᒻᒪᓗ ᐱᖃᓯᐅᔾᔨᓪᓗᓂ 
ᐅᖃᐅᓯᕆᔭᐅᓂᑯᓂᑦ ᐊᒻᒪᓗ ᐱᕙᓪᓕᐊᔪᓂᒃ ᐃᓄᓐᓃᖔᖅᑐᑦ 
ᓄᓇᓕᖏᓐᓂᒃ ᐃᖃᓗᐃᑦ ᐊᒻᒪᓗ ᐸᖕᓂᖅᑑᑉ, ᐱᑕᖃᖁᓪᓗᒍ 
ᖃᐅᔨᔭᐅᖃᑦᑕᖅᓯᒪᔪᓂᒃ ᐃᓄᖏᑕ ᓂᒋᐊᓂ ᕿᑭᖅᑖᓘᑉ ᓄᓇᓕᖏᓐᓂᒃ. 
ᖁᓖᕋᖅᑐᑎᒃ ᐊᐱᖅᓱᕐᓂᖃᓚᐅᖅᑐᑦ ᐊᑐᓂᕐ ᓄᓇᓕᓐᓂᒃ, ᐃᓄᒃᑎᑐᑦ 
ᐊᒻᒪᓗ ᓂᐱᓕᐅᕆᓪᓗᑎᒃ, ᐊᐱᖅᓱᕐᓂᖃᑦᑐᑎᒃ ᑕᕝᕗᖓᓪᓚᑦᑖᖅ ᐃᓄᒻᒧᑦ. 
ᓂᐱᓕᐅᖅᑕᐅᓯᒪᔪᑦ ᑎᑎᕋᖅᑕᐅᓚᐅᖅᑐᑦ ᖃᓪᓗᓈᑎᑑᓕᖅᑕᐅᓪᓗᑎᒃ 
ᐊᒻᒪᓗ ᐅᔾᔨᕆᔭᐅᓂᑯᐃᑦ ᐊᐱᖅᓱᖅᑕᐅᔪᓄᑦ ᐋᖅᑭᓱᖅᑕᐅᑦᑎᐊᕐᓚᐅᕐᒥᔪᑦ 
ᐊᒻᒪᓗ ᖃᐅᔨᓴᖅᑕᐅᑎᐊᖅᑐᑎᒃ ᐊᑐᓂᒃ ᓄᓇᓕᓐᓄᑦ ᐊᒻᒪᑕᐅᖅ 
ᐊᑦᔨᖅᓯᐅᕆᓪᓗᑎᒃ ᓄᓇᓕᐅᖃᑎᖓᓂᑦ. 

ᐊᒥᓲᓂᖅᓴᐃᑦ ᐊᐱᖅᓱᖅᑕᐅᔪᑦ ᑕᒪᑐᒧᖓ ᐅᑦᔨᓱᕐᓂᕐᒧᑦ ᓂᒋᐊᓂᒃ 
ᕿᑭᖅᑖᓘᑉ ᑲᒪᒋᔭᐅᓚᐅᖅᑐᑦ ᑖᒃᑯᓇᓐᖓᑦ ᐱᓕᕆᕕᐊᓂᒃ 
ᐊᕙᑎᓕᕆᔨᒃᑯᑦ ᐱᓕᕆᐊᕐᕆᔭᐅᓂᑯᑦ ᐃᖃᓗᓐᓂ ᐊᒻᒪᓗ ᐸᖕᓂᖅᑑᒥ 
ᐊᓯᐊᓄᑦ ᑳᑦᑐᓛᒃᓯᓯᒪᔪᒧᑦ, ᔮᓐᓄᐊᓕᒥ ᒫᑦᓯᒧᑦ 2002-ᖓᓂ. 
ᓂᐱᓕᐅᖅᑕᐅᓂᑯᐃᑦ ᐊᒻᒪᓗ ᑎᑎᕋᖅᑕᐅᓯᒪᔪᑦ ᑐᓂᔭᐅᓚᐅᖅᑐᑦ 
ᐅᑯᓄᖓ ᓂᑭᑦᑐᐃᑦᑐᑦ ᓕᒥᑎᒃᑯᓐᓄᑦ. ᐊᒃᑑᕙᒥ 2002, ᕿᒥᕐᕈᓂᐊᕐᓗᑎᒃ, 
ᓄᐊᑎᕆᓗᑎᒃ ᐊᒻᒪᓗ ᖃᐅᔨᓴᕐᓗᑎᒃ ᐃᓚᒋᓗᓂᐅᒃ ᐅᓂᒃᑳᓕᐊᑉ 
ᐅᐊᓐᓇᖓᓂ ᕿᑭᖅᑖᓘᑉ ᓄᓇᓕᖓᓂ ᐱᐊᓂᒃᑕᐅᓕᕇᓚᐅᖅᑐᑦ. 

ᐱᑦᔪᑎᒋᓪᓗᒍ ᐊᖏᔫᖏᑦᑐᒥᒃ ᖃᐅᔨᓴᕈᑎᖃᕐᓂᕐᒧᑦ, 
ᓇᓗᓇᐃᖅᓯᓚᑦᑖᕈᓐᓇᖅᑐᖃᖏᑦᑐᖅ ᐃᓄᐃᑦ ᐅᑦᔨᕆᓕᖅᑕᖏᓐᓂᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑐᑭᓯᔭᐅᓯᒪᔪᒃᑯᓪᓕ. ᑭᓯᐊᓂᓕ, 
ᖃᐅᔨᓴᕐᓂᐅᔪᖅ ᖃᐅᔨᒍᑎᐅᕗᖅ ᐃᓄᐃᑦ ᐅᑦᔨᕈᓱᓐᓂᖏᑦ ᐊᒃᓱᐊᓗᒃ 
ᐱᒻᒪᕆᐅᔪᒥᒃ ᖃᐅᔨᕚᓪᓕᑎᑦᑎᔪᑦ ᓯᕗᓂᒃᓴᒥᒃ ᖃᐅᔨᓴᕐᓂᐅᓂᐊᖅᑐᓄᑦ 
ᓯᓚᐅᑉ ᐊᓯᔾᔨᕐᓂᖓᓄᑦ. ᐃᓄᐃᑦ ᐅᑦᔨᕆᔭᖏᑦ ᐊᒻᒪᓗ ᖃᐅᔨᒪᓂᖏᑦ 
ᓯᓚᐅᑉ ᐊᒻᒪᓗ ᐊᕙᑎᒧᑦ ᐊᓯᔾᔨᐸᓪᓕᐊᓂᖓᓄᑦ ᓄᓇᕗᒻᒥ 
ᕿᒥᕐᕈᔭᐅᒃᑲᓐᓂᕆᐊᖃᑦᑐᑦ ᓄᓇᓖᓪᓗ ᐱᖃᑕᐅᓗᑎᒃ. 

ᖃᐅᔨᓴᕐᓂᒃᑯᑦ ᐱᓕᕆᖃᑦᑕᕐᓂᖏᓐᓄᑦ ᐊᓯᖏᑕ ᐊᒻᒪᓗ ᑕᒪᒃᑯᑎᒎᓇ 
ᓄᓇᓖᑦ ᖃᐅᔨᓴᕐᓂᖏᑎᒍᑦ, ᓇᓗᓇᕈᓐᓃᖅᓯᒪᕗᖅ ᐅᑭᐅᖅᑕᖅᑐᒥ ᓯᓚᖓ 
ᐊᒻᒪᓗ ᐊᕙᑎᖓ ᐊᓯᔾᔨᐸᓪᓕᐊᔪᖅ ᐊᒻᒪᓗ ᐱᒻᒪᕆᐅᕗᓪᓕ ᑐᑭᓯᐅᒪᓗᓂ 
ᑖᒃᑯᐊ ᑎᑎᕋᖅᑕᐅᓯᒪᔪᑦ ᐊᓯᔾᔨᕐᓂᐅᔪᑦ ᐊᑦᔨᒌᖏᓐᓂᖏᓐᓂᒃ 

ᓄᓇᓕᑦᑎᒍᑦ. ᑕᕝᕙᓂ ᐅᓂᒃᑳᒥ, ᐱᓗᐊᖑᐊᖅᑐᓂᒃ ᐅᑦᔨᕆᔭᐅᓯᒪᔪᓂᒃ 
ᐱᑕᖃᑦᑐᖅ ᓯᓚᐅᑉ ᒥᒃᓵᓄᑦ ᐊᒻᒪᓗ ᐊᕙᑎᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑖᒃᑯᓇᓂ ᒪᕐᕉᓐᓂ ᓂᕆᐅᓇᖏᑦᑐᓂᒃ ᑭᓯᐊᓂᓕ ᐅᑦᔨᕆᔭᐅᓯᒪᔪᑦ 
ᐊᒥᓲᓂᖅᓴᓄᑦ ᐱᖃᑕᐅᔪᓄᑦ ᓄᓇᓕᖏᓐᓂ ᐃᖃᓗᐃᑦ ᐊᒻᒪᓗ 
ᐸᖕᓂᖅᑑᒥ. 

ᐊᑦᔨᐸᓗᖏᑦᑕᐅᖅ ᐅᑦᔨᓱᖅᑕᐅᓂᑯᐃᑦ ᑐᕌᖓᔪᑦ ᐊᐱᖃᑦᑕᓂᕐᒧᑦ, 
ᓯᑯᒧᑦ, ᓯᓚᒧᑦ, ᐊᒻᒪᓗ ᐊᓄᕆᓄᑦ ᑎᑎᕋᖅᑕᐅᓯᒪᒻᒥᔪᑦ ᑕᒪᒃᑮᓐᓂ 
ᓄᓇᓖᓐᓂ ᑭᓯᐊᓂᓕ ᐊᓯᖏᑦ ᐅᑦᔨᓱᖅᑕᐅᓂᑯᐃᑦ, ᓲᕐᓗ ᑕᐃᒃᑯᐊ 
ᑐᕌᖓᔪᑦ ᓄᓇᐅᑉ ᐊᓯᔾᔨᐸᓪᓕᐊᓂᖓᓄᑦ, ᐆᒪᔪᐃᑦ, ᐱᕈᖅᑐᐃᑦ, ᓯᓚᐅᑉ 
ᐊᓯᔾᔨᑕᕐᓂᖓ ᐊᕐᕌᒍᒥ, ᐅᕝᕙᓘᓐᓃᑦ ᖁᐱᕐᕈᐃᑦ, ᖃᐅᔨᒪᓇᖏᑦᑐᖅ 
ᐊᑦᔨᒌᒥᒃ ᖃᐅᔨᓯᒪᔪᖃᒻᒪᖓᖅ ᑖᒃᑯᓇᓂ ᒪᕐᕉᓐᓂ ᓄᓇᓖᓐᓂ, ᐊᒻᒪᓗ 
ᐃᓚᖏᑎᒍᑦᑕᐅᖅ, ᐃᓗᐊᓂ ᓄᓇᓖᑦ ᑖᒃᑯᐊ ᖃᐅᔨᔭᐅᓯᒪᔪᑦ. 

ᑲᑎᑕᐅᓂᑯᐃᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑖᒃᓱᒧᖓ ᐅᓂᒃᑳᒧᑦ 
ᐅᖃᐅᓯᐅᓯᒪᕗᑦ ᐊᑦᔨᒌᖏᑦᑐᓂ ᐅᖃᐅᓯᕐᓂ ᐊᒻᒪᓗ ᐅᑦᔨᓱᖅᑕᐅᓯᒪᔪᓂ. 
ᓲᕐᓗ, ᐊᐱᖅᑯᑎᐅᔪᖅ ᐊᐳᑎᐅᑉ ᒥᒃᓵᓄᑦ, 20-ᖏᓐᓃᑦᑐᓄᑦ ᐱᖃᑕᐅᔪᓄᑦ 
ᑕᒫᓂ ᓂᒋᐊᓂ ᕿᑭᖅᑖᓘᑉ ᖃᐅᔨᓴᕐᓂᖃᑦᑎᓪᓗᒋᑦ, ᓴᖅᑮᓚᐅᖅᑐᑦ 
9-ᓂᑦ ᓇᓗᓇᐃᖅᓯᒪᔪᑎᒍᑦ ᐅᑦᔨᓱᖅᑕᐅᓂᑯᓂᑦ ᐊᒻᒪᑕᐅᖅ ᐊᒥᓱᑦ 
ᐊᓯᖏᑦᑕᐅᖅ ᑐᑭᓯᒋᐊᕈᑎᑦ ᐊᓯᖏᓐᓄᑦ ᖃᐅᔨᒪᓇᕈᑎᐅᔪᓄᑦ. 
ᐱᓗᐊᖅᑐᒥᒃ, ᐅᑦᔨᓱᖅᑕᐅᓂᑯᐃᑦ ᐊᐳᑎᐅᑉ ᒥᒃᓵᓄᑦ, ᑐᕌᖓᔪᑦ 
ᖃᕐᓂᖏᓐᓂᖅᓴᐅᖃᑦᑕᓂᕐᒧᑦ, ᐊᐱᓐᖏᓂᖅᓴᐅᖃᑦᑕᓂᕐᒧᑦ, ᐊᐳᑎᓗ 
ᑎᓯᒃᑎᓂᖅᓴᐅᓂᖓᓄᑦ, ᐊᓯᔾᔨᕐᓂᖓ ᐊᐳᑎᖃᑦᑐᐃᑦ, ᐊᐳᑎᓗ 
ᐊᐅᑉᐸᓪᓕᐊᓴᕋᐃᖃᑦᑕᓕᕐᓂᖓᓄᑦ ᐊᒻᒪᓗ ᓱᒃᑲᓕᓂᖅᓴᐅᓕᖅᑐᓂ, 
ᐊᐳᑎᖃᖏᓂᖅᓴᐅᓕᖅᑐᓂ , ᐊᑦᔨᒌᖏᑦᑐᑦ ᐊᐳᑏᑦ ᐋᖅᑭᓱᕐᓂᖓ, 
ᐊᐱᓇᓵᕐᓂᖅᓴᐅᖃᑦᑕᓕᕐᓂᖓ ᐊᒻᒪᓗ ᑎᓲᖃᑦᑕᓂᖅᓴᐅᓕᖅᑐᓂ 
ᐊᐳᑎ ᐅᓪᓗᒥᐅᔪᖅ. ᐃᖃᓗᓐᓂᓕ 7-ᐸᐅᔪᑦ ᐊᐱᖅᓱᖅᑕᐅᓚᐅᖅᑐᑦ 
ᐅᑦᔨᕈᓱᒃᓯᒪᔪᑦ ᖃᕐᓂᖃᑦᑕᖏᓐᓂᖅᓴᐅᓕᕆᐊᖓᓂᒃ ᐊᒻᒪᓗ 
ᐊᐱᔪᐊᓘᕙᒐᓂᓗ ᐊᒻᒪᓗ ᐊᑕᐅᓯᖅ ᐸᖕᓂᖅᑑᒥᐅᖅ ᐅᑦᔨᕈᓱᒃᓯᒪᓪᓗᓂ 
ᐊᐱᓐᖏᓂᖅᓴᐅᖃᑦᑕᓕᕐᓂᖓᓂᒃ ᐊᑕᐅᓯᕐᒥᓘᓐᓃᑦ ᐃᖃᓗᒃᒥᐅᑕᕐᒥᒃ 
ᐅᑦᔨᕈᓱᒃᓯᒪᔪᖃᖏᑦᑐᖅ ᑕᒪᑐᒥᖓ. ᓇᓗᓇᐃᖅᓯᒍᓐᓇᓚᐅᖏᑦᑐᒍᑦ ᑕᒪᓐᓇ 
“ᐊᐱᖏᓂᖅᓴᐅᖃᑦᑕᕐᓂᖅ” ᐃᖃᓗᓐᓂ ᑐᑭᖃᒻᒪᖔᖅ ᐊᑦᔨᓴᐃᓐᓇᖓᓂᒃ 
ᐃᒫᒃ “ᐊᐱᖏᓂᖅᓴᐅᖃᑦᑕᖅᑐᖅ” ᐸᖕᓂᖅᑑᒥ. ᑕᒪᓐᓇ ᖃᐅᔨᔭᐅᔪᖅ 
ᑎᑎᕋᖅᑕᐅᓯᒪᔪᖅ ᑐᑭᓕᐅᖅᑕᐅᓯᒪᒻᒪᑦ ᐊᒻᒪᓗ ᐊᑦᔨᒌᐸᓗᓐᓂᖓ ᐊᒻᒪᓗ 
ᐊᑦᔨᒌᖏᓐᓂᖓ ᐅᑦᔨᓱᖅᑕᐅᓂᒃᑯᑦ ᑐᓴᕈᒥᓇᕐᒪᑦ. 

ᐱᓕᕆᕕᒃᑯᑦ ᑲᔪᓯᖁᔭᐅᕗᑦ ᑲᑎᑦᑎᕙᓪᓕᐊᓗᑎᒃ ᐅᑦᔨᓱᖅᑕᐅᓯᒪᔪᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐃᓗᐊᓂ ᓄᓇᕗᒻᒥ ᓄᓇᓕᖏᑕ 
ᐱᓕᕆᖃᑦᑕᓂᒃᑯᑦ ᑲᑐᔾᔨᓂᒃᑯᑦ ᐊᒻᒪᓗ ᐊᑕᒌᔪᒥᒃ ᐃᓘᓇᖓᑎᒍᑦ ᐊᑐᓂᒃ 
ᓄᓇᓖᓪᓗ  ᓄᓇᕗᒻᒥ ᐊᒻᒪᓗ ᐊᐱᖅᓱᖃᑦᑕᓂᒃᑯᑦ ᑕᐅᑐᓐᓂᖃᕐᓗᑎᒃ 
ᐅᑦᔨᓱᖅᑕᐅᖃᑦᑕᖅᓯᒪᔪᑎᒍᑦ ᐊᒻᒪᓗ ᐃᓱᒫᓘᑎᖏᑎᒍᑦ ᓄᓇᓖᑦ. 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᑦ 

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᐃᓗᓕᖏᑦ 

ᓄᓇᕗᑦ ᒐᕙᒪᒃᑯᑦ, ᐱᓕᕆᕕᐊ ᐊᕙᑎᓕᕆᔨᒃᑯᑦ, 
ᖁᔭᓐᓇᒦᕈᒪᕗᑦ ᐃᓚᒋᔭᐅᓚᐅᖅᑐᓂᒃ ᐃᖃᓗᓐᓂ 

ᐊᒻᒪᓗ ᐸᖕᓂᖅᑑᒥ ᐱᖃᑕᐅᑦᑎᐊᕐᓂᕆᓚᐅᖅᑕᖏᓐᓄᑦ ᐊᒻᒪᓗ 
ᐃᑲᔪᕐᓂᖃᒻᒪᕆᓚᐅᕐᓂᖏᓐᓄᑦ ᑖᒃᓱᒧᖓ ᖃᐅᔨᓴᕐᓂᕐᒧᑦ. 
ᖃᐅᔨᒪᓂᖏᑦ ᐊᒻᒪᓗ ᐅᑦᔨᓱᕐᓂᖏᑦ ᐊᕙᑎᒥᒃ ᐃᓚᒋᒻᒪᕆᑦᑐᓂᐅᒃ 
ᑐᑭᓯᕙᓪᓕᐊᓂᕐᒧᑦ ᓯᓚᐅᑉ ᐊᒻᒪᓗ ᐊᕙᑎᐅᑉ ᐊᓯᔾᔨᐸᓪᓕᐊᓂᖓᓂᑦ 
ᓄᓇᕗᒻᒥ. 

ᓂᑭᑦᑐᐃᑦᑐᖅ ᓕᒥᑎᒃ ᖃᖏᖅᑐᒑᐱᒻᒥ, ᖃᐅᔨᒪᖃᑦᑕᐅᑎᓪᓗᑎᒃ 
ᑖᒃᑯᐊᓗ ᓯᐅᕆ ᕙᒃᔅ (ᐃᓕᓐᓂᐊᕐᕕᔾᔪᐊᕐᕌᓗᐊ Colorado, Boulder 
City), ᑳᑦᑐᓛᒃᑕᐅᓯᒪᓚᐅᖅᑐᑦ ᑖᒃᑯᓇᓐᖓᑦ ᐱᓕᕆᕕᒃᑯᓐᓂᑦ 
ᐅᓂᒃᑳᓕᐅᖁᔭᐅᓪᓗᑎᒃ ᓂᒋᐊᓄᑦ ᕿᑭᖅᑖᓘᑉ. 

ᖁᔭᓐᓇᒦᕈᒪᓪᓗᒍ ᑐᓵᔨᕗᑦ, ᔪᐃᓕ ᓴᖑᔭ ᐊᒻᒪᓗ ᑐᑭᓕᐅᕆᔨᕗᑦ, 
ᔪᐃᓕ ᓴᖑᔭ ᐊᒻᒪᓗ ᒋᐅᕆ ᐊᐃᐱᓕ ᐃᑲᔪᓚᐅᖅᑐᑦ ᐱᔭᕆᐊᑐᔪᒃᑯᑦ 
ᑎᑎᕋᖅᑕᐅᑎᓪᓗᒋᑦ ᐊᐱᖅᓱᕈᑎᒥᓃᑦ.

ᐃᓕᑕᕆᔭᐅᓯᒪᔪᑦ 

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᓯᑎᐱᕆ 2001-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᑦ, ᑖᒃᑯᑎᒎᓇ 
ᐱᓕᕆᕕᐊ ᐊᕙᑎᓕᕆᔨᒃᑯᑦ ᐊᕙᑎᒥᒃ ᓴᐳᔾᔨᓂᕐᒧᑦ 

ᐱᔨᑦᓯᕋᐅᑎᑦ, ᓴᖅᑮᓚᐅᖅᑐᑦ ᓯᕗᓪᓕᖅᐹᖏᓐᓂᒃ ᐱᖓᓱᑦ ᓄᓇᓖᑦ 
ᐊᕕᑦᑐᖅᓯᒪᔪᑦ ᐅᓂᒃᑳᖏᓐᓂᒃ ᑕᒪᑐᒧᖓ ‘ᐃᓄᐃᑦ ᖃᐅᔨᒪᓂᖏᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ’. ᓯᕗᓪᓕᖅ ᐅᓂᒃᑳᖅ ᐅᑯᓂᖓ 
ᓄᓇᓕᓐᓂᒃ ᑕᐅᑐᓐᓂᖃᓚᐅᖅᑐᖅ ᖃᒪᓂᖅᑐᐊᖅ ᐊᒻᒪᓗ ᐊᕐᕕᐊᒥᒃ, 
ᓴᖅᑮᓯᓪᓗᓂ ᐃᓄᐃᑦ ᖃᐅᔨᖃᑦᑕᖅᓯᒪᔭᖏᓐᓂᒃ ᑭᕙᓪᓕᕐᒥ. ᑖᓐᓇ 
ᐅᓂᒃᑳᖅ ᑐᒡᓕᕆᔭᖓ ᑲᑎᑎᖅᓱᖅᓯᒪᔪᓂ ᐊᒻᒪᓗ ᐱᑕᖃᑦᑐᓂ 
ᐃᓄᓐᓄᑦ ᖃᐅᔨᔭᐅᖃᑦᑕᖅᓯᒪᔪᓂᒃ ᒫᓐᓇᕋᑖᖅ ᓯᓚᐅᑉ ᐊᒻᒪᓗ 
ᐊᕙᑎᐅᑉ ᐊᓯᔾᔨᐸᓪᓕᐊᓂᖏᓐᓄᑦ ᓄᓇᓕᖏᓐᓂᒃ ᓂᒋᐊᑕ ᐊᒻᒪᓗ 
ᓂᒋᐊᓂ ᕿᑭᖅᑖᓗᒻᒥᐅᑦ.  (ᐅᐊᓐᓇᖓᑕ ᕿᑭᖅᑖᓗᒻᒥᐅᑦ ᐅᓂᒃᑳᖓ 
ᐋᖅᑭᓱᖅᑕᐅᓯᒪᔪᖅ ᐃᓛᒃᑯᑦ ᑎᑎᖅᑲᐅᓪᓗᓂ). 

ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᐱᐊᓂᒃᑕᐅᓚᐅᖅᑐᑦ 
ᐸᕐᓇᑎᕆᒃᑲᓐᓂᕈᒪᓪᓗᑎᒃ, ᐱᕙᓪᓕᐊᑎᑦᑎᓗᑎᒃ ᐊᒻᒪᓗ 
ᐊᑐᓕᖅᑎᑦᑎᓗᑎᒃ ᐆᒥᖓ ᓄᓇᕗᑦ ᓯᓚᐅᑉ ᐊᓯᔾᔨᕐᓂᖓᓄᑦ 
ᐊᑐᖅᑕᐅᓂᐊᖅᑐᒥᒃ’. ᑖᓐᓇᓕ ᐊᑐᖅᑕᐅᓂᐊᖅᑐᖅ ᐊᑦᔨᖃᑦᑐᖅ 
ᑲᓇᑕᐅᑉ ‘ᑲᓇᑕᒥ ᐊᑐᓕᖅᑎᑦᑎᓂᕐᒧᑦ ᐊᑐᖅᑕᐅᓂᐊᖅᑐᑦ ᓯᓚᐅᑉ 
ᐊᓯᔾᔨᕐᓂᖓᓄᑦ’ ᐊᒻᒪᓗ ᑐᑭᒧᐊᑦᑎᑕᐅᓪᓗᓂ ᐅᑯᓄᖓ ᑕᓪᓕᒪᓄᑦ 
ᐱᑦᔪᑎᐅᔪᓄᑦ: 

ᑎᓕᐅᕆᓗᑎᒃ ᐱᓕᕆᓂᕐᒧᑦ 
ᐃᑲᔪᖅᑐᐃᓗᑎᒃ ᐱᕙᓪᓕᐊᑎᑦᑎᓇᓱᐊᕐᓂᕐᒧᑦ 
ᖃᕋᓴᐅᔭᑎᒍᑦ ᐊᓯᖏᑎᒍᓪᓗ 
ᖃᐅᔨᒪᕚᓕᑎᑦᑎᓇᓱᐊᕐᓗᑎᒃ ᐊᒻᒪᓗ 
ᑐᑭᓯᐅᒪᑎᑦᑎᕚᓪᓕᕐᓗᑎᒃ 
ᒐᕙᒪᒃᑯᑦ ᓯᕗᓕᖅᑎᐅᓗᑎᒃ ᑕᑯᒃᓴᐅᓂᒃᑯᑦ 
ᖃᐅᔨᒪᓂᕐᒧᑦ ᐊᒻᒪᓗ ᐱᕈᑉᐸᓪᓕᐊᓇᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᓗᑎᒃ 

ᑎᑎᕋᖅᑕᐅᓯᒪᔪᑎᒍᑦ ‘ᖃᐅᔨᒪᔭᐅᔪᑦ ᐊᑐᕐᓗᖏᑦ ᐊᒻᒪᓗ 
ᑐᓐᖓᕕᓕᐅᕐᓂᖅ’, ᐱᓕᕆᕕᐊ ᐊᕙᑎᓕᕆᔨᒃᑯᑦ ᓄᐊᑎᕆᓚᐅᖅᑐᑦ 
ᐊᒻᒪᓗ ᑎᑎᕋᖅᑕᐅᑎᑦᑎᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᐅᑭᐅᖅᑕᖅᑐᖅ ᐊᑦᔨᐅᖏᑦᑑᒻᒪᑦ, 
ᐱᑦᔪᑎᒋᓪᓗᓂᐅᒃ ᐃᓱᒪᒋᔭᐅᑦᑎᐊᕆᐊᖃᕐᓂᖓ, 
ᓯᕗᓪᓕᖅᐹᖑᒐᔭᖅᑐᓴᐅᒻᒪᑦ ᐊᑑᑎᓕᕐᓂᖓᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ, ᐊᒻᒪᓗ ᐊᑦᑐᖅᑕᐅᓂᖅᐹᖑᓗᓂᓗ 
ᓄᓇᓕᐅᔪᓂᒃ ᓄᓇᕐᔪᐊᕐᒥ. 

 

•

•

•

•

•

ᐃᓄᐃᑦ ᑕᑯᖃᑦᑕᖅᓯᒪᓕᖅᑐᑦ ᖃᐅᔨᓇᕈᑎᓂᒃ ᒫᓐᓇᐅᔪᖅ 
ᐅᑭᐅᖅᑕᖅᑐᒥ ᓯᓚᖓᓄᑦ ᐊᒻᒪᓗ ᐊᕙᑎᒧᑦ ᐊᓯᔾᔨᕈᑎᐅᔪᓂᒃ. ᒫᓐᓇᕋᑖ 
ᑭᓯᐊᓂ, ᖃᐅᔨᒪᓂᕆᔭᖏᑦ ᐃᓚᓕᐅᔾᔭᐅᖃᑦᑕᖅᓯᒪᓂᑰᖏᑦᑐᑦ 
ᖃᐅᔨᓴᖅᑐᖃᖃᑦᑕᑎᓪᓗᒍ ᐅᑭᐅᖅᑕᖅᑐᒥ ᐊᕙᑎᐊᓂᒃ ᐊᒻᒪᓗ 
ᓯᓚᒧᑦ ᐊᓯᔾᔨᕐᓂᐅᔪᒧᑦ. ᐊᑯᓂᐊᓗᒃ ᖃᐅᔨᒪᓂᕆᔭᖏᑦ ᐊᒻᒪᓗ 
ᐊᑐᖅᑕᐅᖃᑦᑕᖅᓯᒪᔭᖏᑦ ᓄᓇᒥ ᐅᑦᔨᓱᑦᑎᐊᔭᐅᔾᔪᑎᒋᔭᖏᑦ ᐊᕙᑎᒥᒃ 
ᐊᒻᒪᓗ ᑐᓵᔨᐅᒍᓐᓇᖅᑐᑎᒃ ᖃᓄᖅ ᐊᓯᔾᔨᐸᓪᓕᐊᓂᕆᓕᖅᑕᖓᓂᒃ. 
ᐊᒻᒪᓗᒃᑕᐅᖅ ᓱᓕ, ᑖᒃᑯᐊ ᐃᑲᔪᕈᓐᓇᑎᐊᖅᓂᖅᐹᖑᑐᐃᓐᓇᕆᐊᓖᑦ 
ᑐᑭᓯᑎᑦᑎᓇᓱᐊᕐᓗᑎᒃ ᐊᒃᑐᖅᑕᐅᓯᒪᔪᓂᒃ ᐊᓯᔾᔨᐸᓪᓕᐊᓂᕐᒧᑦ 
ᐅᑭᐅᖅᑕᖅᑐᒥ ᐆᒪᔪᐃᑦ ᓇᔪᒐᖏᓐᓄᑦ ᐊᒻᒪᓗ ᐃᓄᓐᓄᑦ. 

ᐋᖅᑭᒃᓱᐃᒍᓐᓇᓂᐊᕐᓗᓂ ᓯᓚᐅᑉ ᐊᓯᔾᔨᕐᓂᖓᓄᑦ ᐊᑐᖅᑕᐅᓂᐊᖅᑐᒥᒃ 
ᓄᓇᕗᒻᒧᑦ, ᖃᐅᔨᒪᓂᕆᔭᒥᓂᒃ ᓴᓐᖓᖅᑎᕆᔭᕆᐊᖃᓚᐅᖅᑐᑦ 
ᑐᓐᖓᕕᖃᕐᓗᑎᒃ ᓯᓚᒥᒃ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓᓂᒃ 
ᐅᑭᐅᖅᑕᖅᑐᒥ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᒋᔭᐅᒻᒪᕆᑉᐳᖅ 
ᑕᒪᑐᒧᖓ ᐱᓇᓱᐊᕐᓂᕐᒧᑦ. ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓚᓯᓂᐊᖅᑐᑦ ᐊᒻᒪᓗ ᐱᕚᓪᓕᑎᑦᑎᓪᓗᓂ ᖃᐅᔨᓴᕐᓂᕐᒥᒃ, 
ᐊᒻᒪᑕᐅᖅ ᐱᑕᖃᑦᑎᑦᑎᓗᓂ ᑐᓐᖓᕕᒋᓂᐊᖅᑕᖓᓂᒃ ᖃᓄᖅ ᓯᓚ 
ᐊᓯᔾᔨᐸᓪᓕᐊᓂᖓ ᐅᑦᔨᓱᖅᑕᐅᒻᒪᖔᖅ ᐊᒻᒪᓗ ᐊᑐᖅᑕᐅᖃᑦᑕᕐᒪᖔᖅ 
ᓄᓇᓕᓐᓂ ᐊᒻᒪᓗ ᐃᓄᓐᓄᑦ ᓄᓇᕗᒻᒥ ᐅᓪᓗᒥᐅᓕᖅᑐᖅ ᐊᒻᒪᓗ 
ᐊᒃᑐᐃᓂᕆᔪᓐᓇᖅᑕᖏᑦ ᓯᓚᐅᑉ ᐊᓯᔾᔨᕐᓂᖓᓄᑦ. 

1.0   ᓇᓗᓇᐃᖅᓯᓂᖅ

ᐱᓕᕆᐊᕐᕆᔭᐅᓇᓱᐊᖅᑐᖅ ᑖᒃᓱᒧᖓ ᖃᐅᔨᓴᕐᓂᕐᒧᑦ 
ᑎᑎᖅᑐᐃᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᓂᒋᐊᓂ ᕿᑭᖅᑖᓘᑉ ᓄᓇᓕᖏᓐᓂ ᐅᑯᓇᓂ 
ᐃᖃᓗᐃᑦ ᐊᒻᒪᓗ ᐸᖕᓂᖅᑑᒥ. 

ᐱᓗᐊᖅᑐᒥᒃ, ᖃᐅᔨᓴᕐᓂᖃᓚᐅᖅᑐᑦ ᑲᑎᖅᓱᐃᒍᒪᓪᓗᑎᒃ 
ᑐᑭᓯᒋᐊᕈᑎᓂᒃ ᐅᑯᓄᖓ:  

ᓯᓚ ᐊᓯᔾᔨᐸᓪᓕᐊᒪᖔᖅ; 
ᐊᑐᖅᑕᐅᖃᑦᑕᖅᑐᑦ ᓯᓚ ᐊᓯᔾᔨᐸᓪᓕᐊᑎᓪᓗᒍ; ᐊᒻᒪᓗ 
ᓄᓇᕗᒻᒥᐅᓂᒃ ᐊᒃᑐᐃᓂᕆᔭᖓ ᓯᓚᐅᑉ 
ᐊᓯᔾᔨᐸᓪᓕᐊᓂᖓ.  

ᓇᒻᒥᓂᖅ ᐃᓄᒃᒧᑦ ᐊᑐᖅᑕᐅᖃᑦᑕᖅᑐᑦ ᓯᓚ ᐊᓯᔾᔨᐸᓪᓕᐊᓂᖓᓄᑦ 
ᑎᑎᕋᖅᑕᐅᓯᒪᔪᑦ ᑐᕌᖓᔪᑦ ᑖᒃᓱᒧᖓ ᐅᓂᒃᑳᒧᑦ ᑐᕌᖓᓚᐅᖅᑐᑦ 
ᖃᐅᔨᒪᔾᔪᑎᐅᓂᐊᕐᒪᑕ ᐃᓄᐃᑦ ᖃᐅᔨᓯᒪᔭᖏᓐᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓄᓇᕗᒻᒥ ᐃᑲᔫᑎᓂᐊᕐᓗᑎᒃ ᐱᕙᓪᓕᐊᓂᖓᓄᑦ 
ᓄᓇᕗᒻᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᑐᖅᑕᐅᓂᐊᖅᑐᒧᑦ. 
ᐅᑦᔨᕆᔭᐅᒋᐊᖃᒻᒪᕆᑉᐳᖅ ᑖᒃᑯᐊ ᖃᐅᔨᒪᔾᔪᑎᑐᐃᓐᓇᐅᕐᒪᑕ ᐊᒻᒪᓗ 
ᑭᒡᒐᖅᑐᐃᔪᓐᓇᖏᑦᑐᑎᒃ ᐃᓘᓇᖏᓐᓂᒃ ᓄᓇᓕᓐᓂᒃ ᐅᕝᕙᓘᓐᓂᑦ 
ᓄᓇᕗᓕᒫᒥᒃ. 

•

•

•

2.0  ᐱᓕᕆᐊᕐᕆᔭᐅᔪᑦ

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

3.1  ᐅᓂᒃᑳᑉ ᐋᖅᑭᒃᓯᒪᓂᖓ 
ᐊᒥᓲᓂᖅᓴᐃᑦ ᐊᐱᖅᓱᕈᑎᐅᓚᐅᖅᑐᑦ ᑕᒪᑐᒧᖓ ᓇᐃᓕᒋᐊᖅᓯᒪᔪᒧᑦ 
ᓂᒋᐊᓂᒃ ᕿᑭᖅᑖᓘᑉ ᑲᒪᒋᔭᐅᓚᐅᖅᑐᑦ ᑖᒃᑯᓇᓐᖓᑦ ᐱᓕᕆᕕᐊᓂᒃ 
ᐊᕙᑎᓕᕆᔨᒃᑯᑦ ᐱᓕᕆᐊᕐᕆᔭᐅᓂᑯᑦ ᐃᖃᓗᓐᓂ ᐊᒻᒪᓗ ᐸᖕᓂᖅᑑᒥ, 
ᐊᓯᐊᓄᑦ ᑳᑦᑐᓛᒃᓯᓯᒪᔪᒧᑦ, ᔮᓐᓄᐊᓕᒥ ᒫᑦᓯᒧᑦ 2002-ᖓᓂ, 
ᓂᐱᓕᐅᖅᑕᐅᓂᑯᐃᑦ ᐊᒻᒪᓗ ᑎᑎᕋᖅᑕᐅᓯᒪᔪᑦ ᑐᓂᔭᐅᓚᐅᖅᑐᑦ 
ᐅᑯᓄᖓ ᓂᑭᑦᑐᐃᑦᑐᑦ ᓕᒥᑎᒃᑯᓐᓄᑦ ᐊᒃᑑᕙᒥ 2002, ᕿᒥᕐᕈᔭᐅᓗᑎᒃ, 
ᐊᒻᒪᓗ ᖃᐅᔨᓴᕐᓗᑎᒃ ᐃᓚᒋᓗᓂᐅᒃ ᐅᐊᓐᓇᖓᓂ ᕿᑭᖅᑖᓘᑉ 
ᐱᓕᕆᐊᖑᔪᒧᑦ. ᑎᑎᕋᖅᑕᐅᓯᒪᔪᑦ ᐅᐊᓐᓇᖓᓂ ᕿᑭᖅᑖᓘᑉ 
ᖃᐅᔨᓴᕐᓂᕐᒧᑦ ᐱᖃᓯᐅᔾᔭᐅᓯᒪᕗᑦ ᐊᓯᐊᑎᒍᑦ ᐅᓂᒃᑳᒥ. 

3.2  ᐊᐱᖅᓱᕐᓂᖅ ᐊᐱᖅᑯᑎᑎᒍᑦ –  
 ᓂᒋᐊᓂ ᕿᑭᖅᑖᓗᑉ 

ᐊᑐᖅᑕᐅᓗᐊᑕᖅᓯᒪᔪᑦ ᑲᑎᑎᕆᓇᓱᐊᖅᑎᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐅᑦᔨᕆᔭᐅᓯᒪᔪᓂᒃ ᑐᕌᖓᔪᓂᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᐱᖅᓱᖃᑦᑕᖅᑐᑎᒃ ᐊᐱᖅᑯᑎᑎᒍᑦ. ᑕᐃᒪᓐᓇᓗ 
ᐊᐱᖅᓱᖃᑦᑕᑎᓪᓗᒋᑦ ᐊᑐᓚᐅᖅᑐᑦ ᐊᐱᖅᓱᓂᕐᒧᑦ ᒪᓕᒐᖏᓐᓂᒃ 
(ᑕᑯᓗᒍ ᐃᓚᖓ D) ᐊᐱᖅᓱᖅᑎᐅᔪᖅ ᐃᖏᕐᕋᑦᑎᐊᖁᓪᓗᒍ 
ᐅᖃᐅᓯᒃᓴᓄᑦ. ᐃᓚᖏᑎᒍᑦ, ᐊᐱᖅᓱᖅᑕᐅᔫᑉ ᑭᐅᔾᔪᑎᖓ 
ᐅᖃᓪᓚᒍᑎᐅᓕᕈᓐᓇᖅᑐᓂ ᐊᓯᖏᓐᓄᑦ ᐅᖃᐅᓯᐅᔪᓄᑦ - ᑕᒪᒃᑮᒃ 
ᐃᓗᐊᓂᑦᑐᑎᒃ ᐊᒻᒪᓗ ᓯᓚᑖᓂᑦᑐᑎᒃ ᐊᐱᖅᓱᕈᑎᐅᔫᑉ. ᑕᕝᕙᓂ 
ᐅᓂᒃᑳᒥ, ᐱᖃᓯᐅᔾᔨᕗᒍᑦ ᑐᑭᓯᒋᐊᕈᑎᓂᒃ ᑭᓯᐊᓂ ᑐᕌᖓᔪᒥᒃ ᓯᓚᐅᑉ 
ᐊᒻᒪᓗ ᐊᕙᑎᐅᑉ ᐊᓯᔾᔨᕐᓂᖓᓄᑦ,

ᑐᑭᓯᒋᐊᕈᑎᑦ ᓂᒋᐊᓄᑦ ᕿᑭᖅᑖᓗᑉ, ᓄᓇᓕᖏᓐᓃᖓᖅᑐᑦ ᐸᖕᓂᖅᑑᑉ 
ᐊᒻᒪᓗ ᐃᖃᓗᐃᑦ, ᑐᓂᔭᐅᓚᐅᖅᑐᑦ ᐱᓕᕆᕕᐊᓂᒃ ᐊᕙᑎᓕᕆᔨᒃᑯᑦ. 
ᐱᓕᕆᕕᒃᑯᑦ ᐱᑕᖃᑦᑎᑦᑎᓚᐅᖅᑐᑦ ᑎᑎᖅᑲᖏᓐᓂᒃ 6-ᖑᔪᑦ 
ᐊᐱᖅᓱᖅᑕᐅᑎᓪᓗᒋᑦ ᐸᖕᓂᖅᑑᒥ, ᐊᒻᒪᓗ ᖁᓕᑦ ᐊᐱᖅᓱᖅᑕᐅᔪᑦ 
ᐃᖃᓗᓐᓂ. 

ᐊᓯᒃᑲᓐᓂᖏᑦ ᑐᑭᓯᒋᐊᕈᑎᓂᒃ ᐱᒋᐊᖃᓚᐅᖅᑐᑦ ᐸᖕᓂᖅᑑᒥ ᐊᒻᒪᓗ 
ᔪᐃᓕ ᓴᖑᔭ ᑖᒃᑯᓇᓐᖓᑦ ᓂᑭᑦᑐᐃᑦᑐᖅ ᓕᒥᑎᑦ ᑎᓴᒪᒃᑲᓂᕐᓂᒃ 
ᐊᐱᖅᓱᓚᐅᖅᑐᓂ ᐊᒃᑑᕙᐅᑎᓪᓗᒍ 2002. 

3.3 ᑭᓪᓕᒋᔭᐅᔪᑦ ᕿᒥᕐᕈᓂᕐᒧᑦ ᐊᒻᒪᓗ 
ᓇᐃᓕᒋᐊᖅᓯᒪᔪᖅ

ᑖᒃᑯᐊ ᓂᑭᑦᑐᐃᑦᑐᖅ ᓕᒥᑎᑦ ᓇᓗᓇᐃᖅᓯᓚᐅᕐᕋᓗᐊᖅᑎᓪᓗᒋᑦ 
ᓂᐱᓕᐅᖅᓯᒪᔪᓂᒃ ᐊᒻᒪᓗ ᑎᑎᕋᖅᑕᐅᓯᒪᔪᓂᒃ, 

ᖃᐅᔨᒪᔭᕆᐊᖃᒻᒪᕆᑉᐳᓪᓕ ᐊᓯᖏᑦᑕᐅᖅ ᐱᓕᕆᕕᐅᔪᖅ 
ᐱᓕᕆᐊᖃᓚᐅᖅᑐᑦ ᐃᖃᓗᒥᐅᓂᑦ ᐊᒻᒪᓗ ᐊᒥᓲᓂᖅᓴᐃᑦ 
ᐸᖕᓂᖅᑑᒥ ᐊᐱᖅᓱᖅᑕᐅᓪᓗᑎᒃ; ᑕᐃᒪᐃᒻᒪᑦ ᓂᑭᑦᑐᐃᑦᑐᖅ 
ᐊᐅᓚᑦᑎᓚᐅᖏᑦᑐᖅ ᐊᑐᖅᑕᐅᔪᓂᒃ ᐊᐱᖅᓱᖃᑦᑕᑎᓪᓗᒋᑦ. 
ᐃᓚᒋᓕᐅᑎᓯᒪᕗᖅ ᓇᓗᓇᐃᖅᓯᒍᓐᓇᖏᓐᓂᖏᑦ ᑐᓴᖅᑕᐅᓚᐅᖅᑐᓂᒃ 
ᐊᐱᖅᓱᖅᑕᐅᔪᓂᒃ, ᐱᓗᐊᖅᑐᒥᒃ ᐊᑐᖅᑎᓪᓗᒋᑦ ᐃᓄᒃᑎᑐᑦ ᐊᒻᒪᓗ 
ᐅᖃᐅᓰᑦ ᓇᓗᓇᐃᖅᓯᔪᑦ ᐊᕙᑎᒥᒃ ᐊᒻᒪᓗ ᓯᓚᐅᑉ ᖃᓄᐃᑦᑑᓂᖓᓂᒃ, 
ᓇᓗᓇᐃᖅᑎᕆᓂᒃᑯᑦ ᓄᓇᖏᓐᓂᒃ ᐊᒻᒪᓗ ᐊᑦᔨᒌᖏᓐᓂᖏᑎᒍᑦ 
ᐅᖃᐅᓯᒃᑯᑦ. 

ᑐᑭᓯᒋᐊᕈᑎᑦ ᖃᐅᔨᓴᖅᑕᐅᔪᑦ ᐃᓄᒻᒧᑦ ᐅᓂᒃᑳᕆᔭᐅᓂᑰᓚᐅᖅᑐᑦ 
ᓇᒻᒥᓂᖅ ᐅᑦᔨᕆᓯᒪᔭᒥᒍᑦ ᐊᒻᒪᓗ ᖃᐅᔨᓯᒪᔭᒥᒍᑦ. ᓲᕐᓗ, ᐅᖃᐅᓯᐅᔪᑦ 
ᐅᑦᔨᕆᔭᐅᓂᑯᐃᑦ, ᐃᒫᒃ, “ᐃᒪᓐᓇ ᑐᓴᖅᓯᒪᔪᖓ” ᐱᖃᓯᐅᔾᔭᐅᓯᒪᖏᑦᑐᑦ 
ᑕᕝᕙᓂ ᓇᐃᓕᒋᐊᖅᓯᒪᔪᓂ ᑎᑎᕋᖅᓯᒪᔪᓂ. ᐱᒻᒪᕆᐅᒋᕗᖅᑕᐅᖅ 
ᐅᑦᔨᕆᓗᒍ ᑖᒃᑯᐊ ᐊᐱᖅᓱᖅᑕᐅᔪᑦ ᓇᒻᒥᓂᖅ ᓄᓇᒥᒃ 
ᐊᑐᖃᑦᑕᖅᓯᒪᔭᒥᓂᒃ ᖃᐅᔨᒪᓂᖃᒻᒪᑕ ᐊᒻᒪᓗ ᐅᑦᔨᕆᓯᒪᔭᖏᑦ 
ᐊᑐᖃᑦᑕᖅᓯᒪᔭᒥᓂᑎᒍᑦ ᑭᓯᐊᓂᐅᒻᒪᑕ ᓇᒥᑐᐃᓐᓇᖅ ᐊᒻᒪᓗ 
ᐊᓯᖏᑦᑕᐅᖅ ᓅᖃᑦᑕᖅᓯᒪᑎᓪᓗᒋᑦ ᐊᓯᐊᓄᑦ ᓄᓇᖃᓪᓚᑦᑖᕋᑎᒃ. 

3.4  ᑎᑎᕋᖅᓯᒪᔪᓂᒃ ᕿᒥᕐᕈᓂᖅ  
ᑎᑎᕋᖅᑕᐅᓯᒪᔪᑦ ᕿᒥᕐᕈᓂᖅ ᑖᒃᓱᒧᖓ ᐅᓂᒃᑳᒧᑦ ᓇᓂᔭᐅᒍᓐᓇᖅᑐᖅ 
ᐅᕙᓂ ᐃᓚᖓ A.  ᐊᑐᖅᑕᐅᒍᓐᓇᖅᑐᑦ ᑎᑎᕋᖅᑕᐅᓯᒪᔪᑦ 
ᑖᒃᑯᑐᐊᖑᔪᑦ ᑐᕌᖓᔪᑦ ᐃᓄᐃᑦ ᖃᐅᔨᒪᓂᖏᓐᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᑦ. ᐊᓯᖏᓪᓗ ᐅᖃᐅᓯᐅᔪᑦ (ᓲᕐᓗ 
ᑕᐃᒪᓐᖓᓂᐊᓗᒃ ᖃᐅᔨᒪᔭᐅᔪᑦ ᓄᓇᐅᑉ ᒥᒃᓵᓄᑦ, ᐊᕙᑎᒧᑦ 
ᖃᐅᔨᒪᓂᕆᔭᐅᔪᑦ ᐊᓯᖏᓐᓄᑦᑕᐅᖅ, ᐅᑭᐅᖅᑕᖅᑐᒥ ᓯᓚᐅᑉ 
ᐊᓯᔾᔨᕐᓂᖓ, ᐊᓯᖏᓪᓗ) ᐅᖓᑖᓃᑦᑐᑦ ᑕᐅᑐᒃᑕᐅᓂᖓᑕ ᑖᒃᓱᒪ 
ᐅᓂᒃᑳᑉ. ᐃᓄᐃᑦ ᖃᐅᔨᒪᓂᖏᑦ ᓯᓚᐅᑉ ᐊᓯᔾᔨᕐᓂᖓᓄᑦ 
ᖃᐅᔨᓴᖅᑕᐅᖃᑦᑕᖅᓯᒪᓕᖅᑎᓪᓗᒋᑦ ᐊᕐᕌᒍᐃᑦ ᖁᓕᑦ ᐊᓂᒍᖅᑎᓪᓗᒋᑦ, 
ᐊᒥᓱᑦ ᐊᑑᑎᖃᒻᒪᕆᑦᑐᑦ ᖃᐅᔨᓴᕐᓂᐅᓯᒪᔪᑦ ᓴᖅᑮᓯᒪᔪᑦ ᑎᑎᖅᑲᑎᒍᑦ 
ᐃᓄᐃᑦ ᐅᑦᔨᕆᓯᒪᔭᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᓗᒃᑖᖓᓂ 
ᐊᒻᒪᓗ/ᐅᕝᕙᓘᓐᓃᑦ ᐅᖃᓪᓚᒍᑎᐅᓪᓗᓂ ᐅᓪᓗᒥᐅᔪᖅ ᐊᒻᒪᓗ 
ᐊᒃᑐᐃᓂᕆᔪᓐᓇᖅᑕᖓ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐃᓄᐃᑦ 
ᐱᓕᕆᐊᕐᕆᕙᒃᑕᖏᓐᓂᒃ ᐊᒻᒪᓗ ᐃᓅᓯᕆᔭᖏᓐᓂᒃ. 

3.5  ᑐᑭᓯᒋᐊᕈᑎᑦ
ᐃᓄᒃᑎᑐᑦ ᐅᖃᐅᓰᑦ ᐊᑐᖅᑕᐅᖃᑦᑕᖅᓯᒪᔪᓄᑦ ᑐᕌᖓᔪᑦ ᓯᓚᐅᑉ 
ᐊᓯᔾᔨᕐᓂᖓᓄᑦ ᓄᐊᑎᖅᑕᐅᓚᐅᖅᑐᑦ ᐊᐱᖅᓱᖃᑦᑕᓂᒃᑯᑦ 
ᐊᒻᒪᓗ ᓇᓗᓇᐃᖅᑕᐅᓪᓗᑎᒃ ᐃᓗᐊᓂ ᑎᑎᖅᑲᐃᑦ ᐊᒻᒪᑕᐅᖅ 
ᐱᖃᓯᐅᑎᓪᓗᑎᒃ ᑐᑭᖏᑦ. ᖃᓄᐃᓕᐅᕈᑎᒥᓃᑦ, ᐱᓕᕆᐊᖑᓂᑯᐃᑦ 

3.0  ᑐᓴᐅᒪᔾᔪᑎᑦ  
     ᓄᐊᑕᐅᓯᒪᔪᑦ ᐊᒻᒪᓗ ᐋᖅᑭᒃᓯᒪᓂᖓ 

ᐊᒻᒪᓗ ᐊᕙᑎᒧᑦ ᐋᖅᑭᒃᓯᒪᓂᐅᔪᑦ ᑐᕌᖓᔪᑦ ᐊᕙᑎᐅᑉ 
ᐊᓯᔾᔨᕐᓂᖓᓄᑦ ᓇᓗᓇᐃᖅᑕᐅᖃᑦᑕᓚᐅᖅᑐᑦ ᐊᒻᒪᓗ 
ᐱᖃᓯᐅᑎᓯᒪᓪᓗᑎᒃ ᐃᓄᒃᑎᑐᑦ ᐅᖃᐅᓯᕐᓄᑦ. ᑖᒃᑯᐊᓗ ᐅᖃᐅᓯᑦ 
ᐃᓗᐊᓂᑉᐳᑦ ᐅᖃᓕᒫᒐᐅᑉ, ᑎᑎᕋᖅᓯᒪᔪᑦ ᓴᖑᖓᔪᒃᑯᑦ, ᐊᒻᒪᓗ ᐃᒫᒃ 
ᓇᓗᓇᐃᖅᑕᐅᓯᒪᓪᓗᑎᒃ: 

ᐊᓂᐅᕙᒃ  ᐊᕐᕌᒍᓗᒃᑖᖅ ᐊᐱᑎᐅᓃᑦ ᐊᐅᖃᑦᑕᖏᑦᑐᑦ 

ᐳᑲᔮᒃ  ᐊᐳᑎ ᓂᓚᕈᖅᓯᒪᔪᖅ ᐊᐳᑎᐅᑉ ᐊᑖᓂ 

ᕿᔅᓱᖃᑦᑐᖅ ᐊᐳᑦ ᐊᐅᕈᔪᓚᐅᖅᑐᓂ ᐊᐳᑎᐅᑉ ᖄᖓᓂ 
ᐅᐱᓐᖔᖅᑯᑦ ᖁᐊᓕᖅᑭᑦᑐᓂ ᐅᓐᓄᒃᑯᑦ. 
ᖄᕈᑕᕆᓕᖅᑐᓂᐅᒃ. 

ᓇᑎᕈᕕᐊᖅ  ᐊᓄᕌᖅᑎᓪᓗᒍ ᐊᐳᑦ ᐃᖏᕐᕋᓂᖓ ᓄᓇᒧᑦ 
ᐊᒃᑐᐊᓪᓗᓂ 

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᐊᐱᖅᓱᕐᓂᐅᔪᑦ ᐊᐱᖅᑯᑎᑎᒍᑦ ᕿᒥᕐᕈᔭᐅᓚᐅᖅᑐᑦ 
ᐅᑦᔨᕆᔭᐅᓯᒪᔪᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ 

ᖃᐅᒪᔾᔪᑎᐅᔪᓄᑦ. ᑎᑎᕋᖅᓯᒪᔪᑦ ᐊᑐᓂᒃ ᐊᐱᖅᓱᕈᑎᒥᓂᕐᓂᒃ 
ᐅᖃᓕᒫᖅᑕᐅᓚᐅᖅᑐᑦ ᐊᒻᒪᓗ ᐊᑐᓂᒃ ᑭᐅᔾᔪᑎᒥᓃᑦ 
‘ᓇᓗᓇᐃᖅᑕᐅᓪᓗᑎᒃ’ ᐊᕕᑦᑐᖅᑕᐅᓪᓗᑎᒃ ᑐᑭᓯᒋᐊᕈᑏᑦ. ᓲᕐᓗ 
ᐃᒫᒃ, ᑭᐅᔾᔪᑎ ᐃᓗᓕᖃᑉᐸᑦ ᐊᓯᔾᔨᐸᓪᓕᐊᓂᖓᓂᒃ ᐊᓄᕆᐅᑉ. 
ᑖᓐᓇᓕ ᑭᐅᔾᔪᑎᐅᔪᖅ ᓇᓗᓇᐃᖅᑕᐅᒐᔭᖅᑐᖅ ᐃᒫᒃ, ‘ᐊᓄᕆ’ ᐊᒻᒪᓗ 
ᑐᓴᖅᑕᐅᔪᖅ ᑎᑎᕋᖅᑕᐅᓗᓂ. ᑐᓴᖅᑕᐅᓗᐊᖑᐊᖅᑐᑦ ᐊᓯᐊᑎᒍᑦ 
ᓇᓗᓇᐃᖅᑕᐅᒍᓐᓇᕐᒥᔪᑦ, ᓲᕐᓗ, ‘ᐊᓯᔾᔨᓕᕐᓂᖓ ᐊᓄᕌᖃᑦᑕᕐᓂᐅᑉ’.  
ᐅᖃᐅᓯᐅᓯᒪᓪᓚᑖᖅᑐᑦ ᐃᓗᓕᖃᑦᑐᑦ ᑐᑭᓯᒋᐊᕈᑎᒥᒃ ᓇᓗᓇᐃᖅᓯᔪᑦ 

ᖃᐅᔨᒪᔾᔪᑎᒥᒃ ᑎᑎᕋᖅᑕᐅᓚᐅᖅᑐᑦ ᐊᒻᒪᓗ ᐊᑐᖅᑕᐅᓪᓗᑎᒃ ᐅᕙᓂ 
ᐅᖃᖃᑎᒌᓐᓂᕐᒧᑦ ᐃᓚᖓᓂ (ᐊᑐᓂᒃ ᓄᓇᓖᑦ) ᑎᑎᕋᖅᑕᐅᖁᓪᓗᒍ 
ᐃᓅᑉ ᐅᑦᔨᕆᓯᒪᔭᖏᑦ ᐊᒻᒪᓗ ᖃᐅᔨᒪᓂᖏᑦ (ᐅᖃᓪᓚᒍᑎᖓᑎᒍᑦ 
ᐋᖅᑭᓱᖅᑕᐅᓯᒪᔪᑦ). ᐊᐱᖅᓱᖃᑦᑕᓚᐅᖅᑐᑦ ᓄᓇᓕᖏᓐᓂ ᑕᒪᒃᑯᐊ 
ᑐᓴᖅᑕᐅᔪᑦ ᐊᑦᔨᖓᓂᒃ ᓇᓗᓇᐃᒃᑯᑎᓖᑦ ᑲᑎᑕᐅᓯᒪᒍᓐᓇᓂᐊᕐᒪᑕ. 
ᑕᒪᓐᓇᓗ ᐃᑲᔪᕐᓂᖃᓚᐅᖅᑐᓂ ᑎᑎᕋᖅᑕᐅᓂᑯᖏᑎᒍᑦ 
‘ᐅᑦᔨᕆᔭᐅᓯᒪᔪᑦ ᖃᐅᔨᒪᔾᔪᑏᑦ’ (ᑎᑎᕋᖅᓯᒪᔪᑦ 1, 2 ᐊᒻᒪᓗ 3). 
ᐅᖃᓪᓚᒍᑎᐅᔪᑦ (ᖃᐅᔨᒪᔾᔪᑏᑦ) ᑎᑎᕋᖅᓯᒪᔪᓂ ᓴᖅᑭᑕᐅᓚᐅᖅᑐᑦ 
ᑐᓴᖅᑕᐅᔪᓂᒃ ᐊᐱᖅᓱᕐᓂᖃᑦᑎᓪᓗᖏᑦ. 

4.0   ᐊᐱᖅᓱᕐᓃᑦ

4.1  ᑎᑎᕋᖅᑕᐅᓯᒪᔪᑦ ᐅᑦᔨᕆᔭᐅᓂᑯᐃᑦ
 
ᑎᑎᕋᖅᓯᒪᔪᖅ 1 ᓇᓗᓇᐃᖅᓯᔪᖅ ᐅᑦᔨᕆᔭᐅᓂᑯᐃᑦ ᐸᖕᓂᖅᑑᒥ ᐊᒻᒪᓗ ᐃᖃᓗᓐᓂ. 

ᓇᓗᓇᐃᖅᓯᒍᑎ ᐅᑦᔨᓱᕐᓂᖅ ᐃᖃᓗᐃᑦ ᐸᖕᓂᖅᑑᖅ

n=10 n=10

ᐊᐳᑎ 

ᖃᕐᓂᖃᑦᑕᖏᓐᓂᖅᓴᐅᓕᖅᑐᖅ 7 1

ᒪᐅᔭᕈᖃᑦᑕᖏᓐᓂᖅᓴᐅᓕᖅᑐᖅ 7

ᐊᐳᑎ ᑎᓯᑦᑎᓂᖅᓴᐅᔪᖅ 3 4

ᐊᓯᔾᔨᕐᓂᖅ ᐱᖁᑎᓂ 3

ᐊᐳᑎ ᐊᐅᔅᓴᕋᐃᖃᑦᑕᓂᖅᓴᐅᓕᖅᑐᖅ ᐊᒻᒪᓗ ᓱᒃᑲᓕᓂᖅᓴᐅᓪᓗᓂ 3

ᐊᐳᑎᑭᓐᓂᖅᓴᐅᓕᖅᑐᓂ 9

ᐊᐳᑎ ᐋᖅᑭᓱᕐᓂᖓ ᐊᑦᔨᒋᔪᓐᓃᖅᑕᖓ 3

ᐊᐱᓇᓵᖃᑦᑕᓂᖅᓴᐅᓕᖅᑐᖅ 1

ᑎᓲᖃᑦᑕᓂᖅᓴᐅᓕᖅᑐᖅ ᑕᐃᒪᓐᖓᓂᒃ 1

ᐱᖅᓰᑦ ᐊᒻᒪᓗ ᐊᓄᕇᑦ 
ᖃᕐᓂᑯᑖᖃᑦᑕᖏᓐᓂᖅᓴᐅᓕᖅᑐᖅ 1

ᐱᔅᓯᖃᑦᑕᖏᓐᓂᖅᓴᐅᓕᖅᑐᓂ 7

ᐱᔅᓯᖃᑦᑕᓂᖅᓴᐅᓕᖅᑐᖅ 1

ᓄᓇ ᐊᒻᒪᓗ ᖁᐊᖑᓂᖓ ᓄᓇᐅᑉ 
ᓄᓇ ᐸᓂᕐᓂᖅᓴᐅᓕᖅᑐᓂ 1

ᓄᓇᐃᑦ ᒪᓴᐅᓲᑦ ᐃᒪᐃᒍᑎᓕᖅᑐᑦ 1 1

ᐃᓚᖏᑦ ᑲᑕᓕᖅᑐᑦ ᓯᓚᓗᓗᐊᖃᑦᑕᓂᕐᒧᑦ 1

ᐃᒪᐅᑉ ᓯᓈᖏᑦ ᐊᓯᔾᔨᖅᓯᒪᓕᖅᑐᑦ 1

ᓄᓇᐅᑉ ᖁᐊᖅᓯᒪᓂᖓ ᐊᐅᑉᐸᓪᓕᐊᓕᖅᑐᖅ 3

ᑎᓲᖃᑦᑕᖅᑐᑦ ᐊᐅᑉᐸᓪᓕᐊᓂᖓᓄᑦ ᓄᓇ 2

ᓇᓗᓇᐃᖅᓯᒍᑎ ᐅᑦᔨᓱᕐᓂᖅ ᐃᖃᓗᐃᑦ ᐸᖕᓂᖅᑑᖅ

n=10 n=10

ᐊᐅᔪᐃᑦᑐᑦ
ᐊᐅᓕᖅᑐᑦ/ᓵᓪᓕᓕᖅᑐᑦ/ᒥᑭᓂᖅᓴᐅᓕᖅᑐᑦ/ᐱᑕᖃᖏᓂᖅᓴᐅᓕᖅᑐᑦ 4 3

ᐊᓄᐃᕙᑦ (ᐊᐳᑎᐅᓂᖏᑦ ᓱᕐᕋᔪᐃᑦᑐᑦ ᐊᕐᕌᒍᓕᒫᖅ) 
ᓄᖑᑉᐸᓪᓕᐊᓕᖅᑐᑦ 4

ᓯᓚ
ᐊᓯᔾᔨᑕᕐᓂᖅᓴᐅᓕᖅᑐᖅ 3 5

ᓇᓗᓇᖅᑐᖅ 2 5

ᓯᓚᑲᒻᒪᐅᖏᓐᓂᖅᓴᐅᓕᖅᑐᖅ/ᐊᓄᕆᖃᕋᓂ ᐊᒻᒪᓗ ᓈᒻᒪᑦᑐᓂ 2 1

ᐱᖅᓯᖃᑦᑕᖏᓐᓂᖅᓴᐅᔪᖅ 2002-ᒥ 1

ᐃᕗᓘᒥᖃᑦᑕᓂᖅᓴᐅᓕᖅᑐᖅ 4

ᑲᓪᓕᖃᑦᑕᖏᓐᓂᖅᓴᐅᓕᖅᑐᖅ/ᖃᐅᒻᒪᓪᓚᖃᑦᑕᖏᓐᓂᖅᓴᐅᓕᖅᑐᖅ 1 1

ᓯᓚᓗᖃᑦᑕᓂᖅᓴᐅᓕᖅᑐᖅ 3

ᐅᑭᐅᒃᑯᑦ ᓯᓚᓗᖃᑦᑕᖅᑐᖅ 2

ᓯᓚᓗᖃᑦᑕᓂᖅᓴᐅᓚᐅᖅᑐᖅ/ᓯᓚᓗᖃᑦᑕᖏᓐᓂᖅᓴᐅᓚᐅᖅᑐᖅ 1 2

ᐅᑭᐅᒃᑯᑦ ᐳᔫᖃᑦᑕᖏᓐᓂᖅᓴᐅᓕᖅᑐᖅ 2

ᐅᖅᑰᓂᖅᓴᐅᓕᖅᑐᖅ (ᑕᒪᕐᒥᒃ)/ᐃᒃᑮᓇᕐᓂᖅᓴᐅᖃᑦᑕᓚᐅᖅᑐᖅ 2

ᐆᒪᔪᐃᑦ 
ᓇᑦᓯᕙᖃᕐᓂᖅᓴᐅᓕᖅᑐᖅ 2

ᖃᐃᕈᓖᑦ ᐊᕐᕌᒍᓗᒃᑖᒥ ᓅᑦᑐᐃᑦᑑᓕᖅᑐᑦ 1

ᐊᕐᕌᒍᑦ ᐊᓂᒍᖅᑐᓂ ᑕᑯᔭᐅᖃᑦᑕᖏᓐᓂᖅᓴᐅᓕᖅᑐᑦ ᐆᒐᐃᑦ 1

ᓇᑦᑎᕋᓱᐊᖅᑐᓂ ᓇᓂᓯᒡᒐᓇᓚᐅᖅᑐᖅ 2002-ᒥ 1

ᐃᖃᓗᐃᑦ ᒪᔪᕋᔅᓴᕋᐃᓚᐅᖅᑐᑦ 2001-ᒥ ᓯᓚᓗᖃᑦᑕᕐᓂᖓᓄᑦ 1

ᒥᑭᔫᑎᑦ ᑎᒻᒥᐊᑦ ᓯᓈᖓᓃᖃᑦᑕᖅᑐᑦ ᐃᒪᐅᑉ, 
ᑕᑯᔭᐅᖃᑦᑕᕐᓂᑰᖏᑦᑐᑦ ᓯᕗᓂᐊᒍᑦ 

1

ᐅᑭᐊᒃᓵᒃᑯᑦ ᑎᒻᒥᐊᖃᕐᓂᖅᓴᐅᓕᖅᑐᖅ 1

ᒥᑏᑦ ᖃᓂᕐᓂᖅᓴᐅᓕᖅᑐᑦ ᓯᔾᔭᒧᑦ 1

ᐃᒪᕐᒥᐅᑕᓂᒃ ᑎᒻᒥᐊᖃᕐᓂᖅᓴᐅᓕᖅᑐᖅ, ᐱᓗᐊᖅᑐᒥᒃ ᒥᑎᕐᓂᒃ 1

ᓇᐅᔭᐃᑦ ᐅᑮᖃᑦᑕᓕᖅᑐᑦ (ᓄᑖᖅ) 1

ᓄᑖᑦ ᓂᕐᔪᑎᑦ ᑎᒻᒥᐊᑦ ᐊᐅᔭᒃᑯᑦ 1

ᓇᑦᑎᖃᖏᓂᖅᓴᐅᓕᖅᑐᖅ 2

ᓇᑦᑏᑦ ᓴᓪᓘᓂᖅᓴᐅᓕᖅᑐᑦ 2

ᓇᑏᑦ ᕿᓯᖏᑦ ᐊᑦᔨᒋᑦᑎᐊᖏᐅᔭᖅᑕᖏᑦ ᐅᑭᒃᓵᒃᑯᑦ - ᕿᓯᖏᑦ 
ᐊᑦᔨᒋᑦᑎᐊᖅᑑᔮᖏᑕᖏᑦ 

2

ᑕᑯᓕᒪᓇᖏᑦᑐᑦ ᑎᒻᒥᐊᑦ ᑕᑯᔭᐅᖃᑦᑕᖅᑐᑦ 4

ᑑᓪᓕᖅᔪᐊᖃᕐᓂᖅᓴᐅᓕᖅᑐᖅ 1

ᖁᐸᓄᐊᑦ ᑎᑭᓴᕋᐃᓂᖅᓴᐅᖃᑦᑕᓕᖅᑐᑦ 1

ᖁᐸᓄᐊᑦ ᑕᒫᓃᑦᑐᑦ ᐊᒻᒪᓗ ᐊᐅᓚᖃᑦᑕᕐᓇᑎᒃ  2

ᐃᓚᖏᑦ ᖁᐸᓄᐊᑦ ᐊᑯᓂᐅᓂᖅᓴᖅ ᑕᒫᓃᖃᑦᑕᖅᑐᑦ 1

ᐃᓚᖏᑦ ᐃᖃᓗᐃᑦ ᐊᑦᔨᒋᔪᓐᓃᖅᑕᖏᑦ ᒪᒪᕐᓂᖏᑦ 1

ᐃᖃᓗᖃᖏᓂᖅᓴᐅᓕᖅᑐᖅ 1

ᐃᖃᓗᐃᑦ ᐊᓯᔾᔨᕐᓂᖏᑦ 1

ᑐᒃᑐᐃᑦ ᓴᓪᓘᓂᖅᓴᐃᑦ ᐊᐅᔭᒃᑯᑦ ᓯᓚᓗᖃᑦᑕᖏᓐᓂᖓᓄᑦ 1

ᑐᒃᑐᐃᑦ ᓴᓪᓘᓂᖅᓴᐅᓕᖅᑐᑦ 1

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᓇᓗᓇᐃᖅᓯᒍᑎ ᐅᑦᔨᓱᕐᓂᖅ ᐃᖃᓗᐃᑦ ᐸᖕᓂᖅᑑᖅ

n=10 n=10

ᐊᕿᒡᒌᑦ ᓴᓪᓘᓂᖅᓴᐅᓕᖅᑐᑦ 1

ᑐᒃᑐᐃᑦ ᐳᕙᖏᑎᒍᑦ ᐱᑕᖃᓲᖑᖏᑦᑐᑦ ᑕᖃᖏᑦ ᐊᒻᒪᓗ ᓴᐅᓂᖏᑕ 
ᖃᓄᐃᑦᑑᓂᕆᓕᖅᑕᖏᑦ 

1

ᑐᒃᑐᐃᑦ ᖃᓂᒪᔫᔮᖅᑐᑦ, ᐊᒥᓱᑦ ᑐᒃᑐᐃᑦ ᓇᓂᔭᐅᖃᑦᑕᖅᑐᑦ 
ᑐᖁᖓᔪᑦ ᐋᓐᓂᐊᔪᒥᓂᐅᓪᓗᑎᒃ 

1

ᐅᑲᓖᑦ ᖁᐃᓂᓂᖅᓴᐅᓕᖅᑐᑦ 1

ᓯᑯ
ᓵᓐᓂᖅᓴᐅᓕᖅᑐᖅ 3 6

ᓯᑯᑐᖃᖃᖏᓂᖅᓴᐅᓕᖅᑐᖅ 1

ᓯᑯᖓ ᐊᑦᔨᒌᒥᒃ ᐃᑦᔪᓂᖃᖃᑦᑕᓕᖅᑐᖅ 1ft. ᐊᕐᕌᒍᓂ 
ᐊᓂᒍᕋᑖᖅᑐᓂ 

1

ᓯᑯᓇᓵᖃᑦᑕᕐᓂᖅ 6 7

ᓯᑯᓚᐅᖅᑐᖅ ᓯᑯᕕᒋᓲᖓᑎᒍᑦ 2002-ᒥ 2 1

ᐊᐅᓴᕋᐃᓕᖅᑐᖅ ᐊᕐᕌᒍᓚᐅᖅᑐᓂᒃ ᐱᖓᓱᑦ-ᑕᓪᓕᒪ ᐊᒻᒪᓗ 
ᓱᒃᑲᓕᓂᖅᓴᐅᓗᓂ 

6 7

ᐅᐱᓐᖓᓵᒃᑯᑦ ᖃᑯᑦᑕᐅᓂᖅᓴᐅᓕᖅᑐᓂ, ᑐᖑᔪᐊᖓᖏᑦᑐᓂ 1

ᓯᑯᖃᑦᑕᓕᖅᑐᑦ ᐊᑦᔨᒋᖏᑕᖓᓂᒃ/ᓯᑯᐃᖃᑦᑕᖅᑐᓂ 
ᐊᑦᔨᒋᖏᑕᖓᓂᒃ 

3

ᓯᑯ ᐊᕿᕐᓂᖅᓴᐅᓕᖅᑐᖅ 4

ᓯᑯ ᒪᓃᓐᓂᖅᓴᐅᓕᖅᑐᓂ 3

ᓯᖁᒥᓯᒪᓂᖅᓴᐅᓪᓗᓂ ᓯᑯ, ᐃᕗᓯᒪᔪᑦ 1

ᐊᕐᕌᒎᑉ ᐃᓗᐊᓂ 
ᐃᓘᓇᖓᑎᒍᑦ ᐊᓯᔾᔨᖅᓯᒪᓕᖅᑐᖅ ᐱᒋᐊᕐᓂᖏᑦ 2

ᐅᑭᐅᒃᑯᑦ ᐅᑭᐅᒃᑯᑦ ᐃᒃᑮᓇᕐᓂᖓ ᖁᕝᕙᐸᓪᓕᐊᔪᖅ 4

ᐅᑭᐅᒃᑯᑦ ᓂᓪᓚᓱᓐᓂᖅᓴᐅᓕᖅᑐᖅ 3

ᐅᑭᐅᒃᑯᑦ ᓂᓪᓚᓱᓐᓂᖅᓴᐅᓕᖅᑐᖅ ᐊᒻᒪᓗ 
ᕿᐅᒃᑲᑎᓐᓇᕐᓂᖅᓴᐅᓪᓗᓂ 

1

ᓇᐃᓐᓂᖅᓴᐅᓕᖅᑐᖅ ᐅᑭᐅᖓ 1 4

ᐅᑭᐅᒃᑯᑦ ᐊᓄᕆᖃᖏᓂᖅᓴᐅᓕᖅᑐᓂ 1

ᓴᔅᓯᖅᑐᖅ 1

ᐅᐱᓐᖓᓵᒃᑯᑦ ᐅᖅᑰᓂᖅᓴᐅᓕᖅᑐᖅ ᐅᐱᓐᖓᔅᓵᖓ 1

ᐅᐱᓐᖔᒃᑯᑦ ᐅᖅᑰᖃᑦᑕᓂᖅᓴᐅᓕᖅᑐᖅ/ᐃᒃᑮᓇᕐᓂᖅᓴᐅᓕᖅᑐᖅ 1

ᓱᑲᑦᑐᒥᒃ ᐅᐱᓐᖓᓵᒃᑯᑦ ᐊᐅᖃᑦᑕᓕᖅᑐᖅ 5 2

ᐅᐱᓐᖓᖅᓴᕋᐃᓂᖅᓴᐅᓕᖅᑐᖅ 2 2

ᐅᐱᓐᖔᖓ ᐊᑯᓂᐅᓂᖅᓴᐅᓕᖅᑐᖅ 1

ᐅᐱᓐᖔᖓ ᓇᐃᓐᓂᖅᓴᐅᓕᖅᑐᖅ 1

ᐊᐅᔭᒃᑯᑦ ᐊᐅᔭᖓ ᐊᑯᓂᐅᓂᖅᓴᐅᓕᖅᑐ 2 3

ᐊᐅᔭᒃᑯᑦ ᐅᖅᑰᓂᖅᓴᐅᓕᖅᑐᖅ 3 2

ᐊᐅᔭᒃᑯᑦ ᕿᐅᒃᑲᑎᓐᓂᖅᓴᐅᓇᓕᖅᑐᖅ

ᐅᑭᐅᒃᓵᒃᑯᑦ ᓯᑯᓇᓵᓐᓂᖅᓴᐅᖃᑦᑕᓕᖅᑐᖅ 5

ᐅᑭᐊᒃᓵᓐᓇᓵᓐᓂᖅᓴᐅᖃᑦᑕᓕᖅᑐᖅ 4

ᐅᑭᐊᒃᓵᖑᑯᑖᓐᓂᖅᓴᐅᖃᑦᑕᓕᖅᑐᖅ 2

ᐅᑭᐊᒃᓵᒃᑯᑦ ᐃᒃᑮᓇᓗᐊᖃᑦᑕᕈᓃᖅᑐᖅ 2

ᓇᓗᓇᐃᖅᓯᒍᑎ ᐅᑦᔨᓱᕐᓂᖅ ᐃᖃᓗᐃᑦ ᐸᖕᓂᖅᑑᖅ

n=10 n=10

ᐱᕈᖅᑐᐃᑦ
ᐱᕈᖅᑐᐃᑦ ᐆᒪᐅᖏᓐᓂᖅᓴᐅᓕᖅᑐᑦ 1

ᐱᕈᑉᐸᓕᐊᖏᓂᖅᓴᐅᓕᖅᑐᑦ 1

ᓄᑖᑦ ᐱᕈᖅᑐᐃᑦ 1 2

ᐱᕈᖅᑐᐃᑦ ᑕᑭᓪᓕᕙᓪᓕᐊᓂᖅᓴᐅᓪᓗᑎᒃ ᐊᒻᒪᓗ 
ᓱᒃᑲᓕᓂᖅᓴᐅᓪᓗᑎᒃ 

2 1

ᐱᕈᖅᓯᐊᖅᑕᖃᕐᓂᖅᓴᐅᓕᖅᑐᖅ 1

ᖁᖅᓱᖅᑐᓂᒃ ᐱᕈᖅᑐᖅᑕᖃᓕᖅᑐᓂ ᒫᓐᓇᐅᔪᖅ 1

ᐱᕈᖅᑐᐃᑦ ᐊᒻᒪ ᐸᐅᕐᖓᐃᑦ ᐊᔾᔨᒌᑦ 2

ᐸᐅᓐᖓᓕᐊᓗᒃ ᑕᒫᓂ ᐊᕐᕌᒍᒥ 2

ᐱᕈᖅᑐᐃᑦ ᐊᒻᒪᓗ ᐸᐅᓐᖓᐃᑦ ᐊᑦᔨᒌᑦ 2

ᑕᓰᑦ ᐊᒻᒪᓗ ᑰᑦ
ᐃᒪᖃᕐᓂᖅᓴᐅᔫᔮᓕᖅᑐᑦ/ᐅᐱᓐᖓᓵᒃᑯᑦ ᐊᐅᖃᑦᑕᓂᖅᓴᐅᓕᖅᑐᑦ 2 1

ᑕᓰᑦ ᓯᑯᓇᓵᖃᑦᑕᓂᖅᓴᐅᓕᖅᑐᑦ 3

ᑕᓯᐅᑉ ᓯᑯᖓ ᓵᓐᓂᖅᓴᐅᓕᖅᑐᓂ 5 3

ᑕᓰᑦ ᐊᐅᓴᕋᐃᓕᖅᐸᓪᓕᐊᔪᑦ 1 2

ᐃᒪᖓ ᐃᑲᓪᓕᕙᓪᓕᐊᔪᑦ 2 1

ᑕᓯᕋᓛᑦ ᐊᒻᒪᓗ ᑕᓯᕐᓗᐃᑦ ᐃᒻᒪᖃᑦᑕᓚᐅᖅᓯᒪᔪᑦ ᐅᐱᓐᖓᓵᒃᑯᑦ 
ᐊᐅᓕᕋᐃᒻᒪᑦ ᐱᑕᖃᕈᓐᓃᓕᖅᑐᑦ 

1 3

ᑕᓯᐅᑉ ᓯᑯᖓ ᐊᑦᔨᑐᐃᓐᓇᖓ/ᐃᑦᔪᓂᖓ ᐊᑦᔨᑐᐃᓐᓇᖓ 4

ᑰᑦ ᐊᑦᔨᒋᖏᑕᖓᓂᒃ ᑰᖃᑦᑕᓕᖅᑐᑦ 1

ᑕᓰᑦ ᓱᕈᔪᖃᕐᓂᖅᓴᐅᓕᖅᑐᑦ ᐊᒻᒪᓗ ᒪᕐᕋᖃᕐᓂᖅᓴᐅᓕᖅᑐᑎᒃ 
ᐊᒻᒪᓗ ᐱᕈᖅᑐᖃᕐᓂᖅᓴᐅᓕᖅᑐᑎᒃ ᑕᓰᑦ ᒥᑭᑦᑐᑦ 

1

ᑕᓰᑦ ᓯᑯᖃᖏᓲᔭᖃᑦᑕᓂᖅᓴᐅᓕᖅᑐᑦ 1

ᑕᓯᐅᑉ ᓯᑯᖓ ᐊᕿᕐᓂᖅᓴᐅᓕᖅᑐᖅ 2

ᐊᓄᕆ
ᓴᓐᖓᑎᑉᐸᓪᓕᐊᔪᖅ 2 1

ᐊᓄᕇᑦ ᓇᓗᓇᕐᓂᖅᓴᐅᓕᖅᑐᑦ 4 2

ᓇᓕᐊᓐᓂᑐᐃᓐᓈᓂᖅᓴᐅᓕᖅᑐᑦ 2

ᓴᓐᖐᓂᖅᓴᐅᓕᖅᑐᑦ 1 1

ᐅᑭᐅᒃᑯᑦ ᐊᓄᕌᖃᑦᑕᓂᖅᓴᐅᓕᖅᑐᖅ 1

ᐅᐱᓐᖓᓵᒃᑯᑦ ᐊᓄᕌᖃᑦᑕᓂᖅᓴᐅᓕᖅᑐᖅ 1

ᖃᖓᑐᐃᓐᓇᒃᑯᑦ ᐊᓄᕌᖃᑦᑕᓂᖅᓴᐅᓕᖅᑐᖅ 1 3

ᐊᓯᔾᔨᖅᓯᒪᓕᖅᑐᖅ ᐊᓄᕌᖅᕕᓪᓗᐊᑕᖓ 1 1

ᓴᓐᖏᔪᐊᓘᕙᓕᖅᑐᖅ ᐅᑭᐊᒃᓵᒃᑯᑦ 1 1

ᖁᐱᕐᕈᐃᑦ
ᑭᑦᑐᕆᐊᖃᖏᓂᖅᓴᐅᓕᖅᑐᖅ 3

ᑕᑯᔭᐅᖃᑦᑕᖅᓯᒪᔪᑦ ᐊᑦᔨᒌᖏᑦᑐᑦ ᐃᒍᑦᑕᐃᑦ 1

ᓄᑖᑦ ᖁᐱᕐᕈᐃᑦ ᑐᒃᑐᓂᒃ ᐊᒃᑐᐃᓂᖃᓕᖅᑐᑦ 1

ᐊᓇᕐᖏᔾᔪᐊᑦ ᐅᓄᕐᓂᖏᑦ ᐅᓄᖅᓯᕙᓪᓕᐊᒻᒪᕆᒃᑐᑦ 1

ᖁᐱᕐᕈᐃᑦ ᓱᕐᕋᖏᑦᑐᑦ 2

ᖁᐱᕐᕈᖃᕐᓂᖅᓴᐅᓕᖅᑐᖅ 1

ᑎᓂᑦᑕᕐᓃᑦ/ᐅᓕᒃᑕᕐᓃᑦ 

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᐃᓱᒪᓪᓗᑕ ᐊᒥᓲᓂᖅᓴᐃᑦ ᐃᓄᐃᑦ ᐅᖃᓪᓚᒍᑎᖃᑦᑐᑦ 
ᓇᓕᐊᓂᑐᐃᓐᓇᖅ ᖃᐅᔨᒪᔾᔪᑎᐅᔪᒥᒃ, 

ᐱᒻᒪᕆᐅᓂᖅᓴᐅᑐᐃᓐᓇᕆᐊᓕᒃ ᐊᑐᖅᑕᐅᓂᑯ ᓄᓇᓕᓐᓂ, 
ᐅᕝᕙᓘᓐᓃᑦ ᓯᐊᒻᒪᖅᓯᒪᓂᖅᓴᐅᓗᓂ. ᑭᓯᐊᓂᓕ, ᐃᓄᓐᓄᑦ 
ᐊᐱᖅᓱᖅᑕᐅᓚᐅᖅᑐᓄᑦ ᐅᑦᔨᕆᔭᐅᓯᒪᔪᐃᑦ ᐊᒃᓱᐊᓗᒃ ᐱᒻᒪᕆᐅᒻᒪᑕ. 
ᑕᒪᒃᑯᐊᓗ ᐅᑦᔨᕆᔭᐅᓯᒪᔪᑦ ᐱᒻᒪᕆᐅᓗᐊᖑᐊᖅᐳᑦ ᑕᐃᓐᓇ ᐃᓄᒃ 
ᐅᖃᓪᓚᒍᑎᖃᑉᐸᑦ ᓄᓇᒥᒃ ᓯᓚᑖᓃᑦᑐᒥᒃ ᓄᓇᓕᖓᑕ, ᓲᕐᓗ, ᓄᓇᒥᒃ 
ᐊᓯᖏᓐᓄᑦ ᖃᐅᔨᒪᔭᐅᓗᐊᖏᑦᑐᒥᒃ ᓯᓚᖓ ᐊᒻᒪᓗ ᐊᕙᑎᖓᓂᒃ. 
ᑕᒪᒃᑯᐊᓕ ᖃᐅᔨᒪᔾᔪᑎᐅᔪᑦ ᑎᑎᕋᖅᓯᒪᔪᑦ ᐊᑑᑎᖃᒻᒪᕆᒃᑎᓪᓗᒋᑦ 
ᑕᑯᔾᔪᑎᐅᒍᓐᓇᕐᓗᑎᒃ ᐃᓘᓇᖓᑎᖑᑦ ᐊᐱᖅᓱᖅᑕᐅᔪᑦ 
ᐅᑦᔨᕆᓯᒪᔭᖏᓐᓂᒃ, ᐊᑐᓂᒃ ᐊᐱᖅᓱᖅᑕᐅᔪᑦ ᐃᓱᒪᒋᔭᐅᔭᕆᐊᓖᑦ 
ᑎᑎᕋᖅᑕᐅᓯᒪᔪᓂᒃ - ᑕᒪᐃᑕ ᑭᒃᑯᑐᐃᓐᓇᐃᑦ ᓇᒻᒥᓂᖅ ᐅᓂᒃᑳᖃᒻᒪᑕ, 
ᐊᑐᖃᑦᑕᖅᓯᒪᔭᖃᑦᑐᑎᓪᓗ ᖃᐅᔨᒪᔭᒥᓂᒃ ᓄᓇᒥ, ᖃᓄᖅ 
ᐅᑦᔨᕈᓱᖃᑦᑕᕐᒪᖔᑕ ᐊᒻᒪᓗ ᐃᓱᒫᓘᑎᖏᑦ ᐊᕙᑎᐅᑉ ᒥᒃᓵᓄᑦ. 

ᐱᑦᔪᑎᒋᓪᓗᒍ ᐅᓂᒃᑳᖃᑦᑕᕐᓂᖅ, ᑕᐅᑐᓐᓂᖃᓗᐊᕐᓂᐊᖅᑐᑦ 
ᐅᑦᔨᕆᔭᐅᓯᒪᔪᓂᒃ ᐊᒻᒪᓗ ᐊᑐᖅᑕᐅᖃᑦᑕᖅᓯᒪᔪᓂᒃ ᐅᓂᒃᑳᕆᔭᐅᓯᒪᔪᑦ 
ᐊᐱᖅᓱᖅᑕᐅᔪᓕᒫᐸᓗᓐᓄᑦ ᑖᒃᑯᑎᒎᓇ ᐊᑐᓂᒃ ᐊᕕᑦᑐᖅᓯᒪᔪᑎᒍᑦ 
ᖃᐅᔨᒪᔾᔪᑎᑎᒍᑦ ᑕᕝᕙᓂ ᐅᖃᓪᓚᖃᑎᒌᓂᕐᒧᑦ ᐃᓚᖓᓂ ᑕᒪᒃᑮᓐᓂ 
ᓄᓇᓖᓐᓂ. 

ᓇᓗᓇᐃᖅᓯᒍᑎ ᐅᑦᔨᓱᕐᓂᖅ ᐃᖃᓗᐃᑦ ᐸᖕᓂᖅᑑᖅ

n=10 n=10

ᐅᓕᓐᓂᖅᓴᐅᖃᑦᑕᓕᖅᑐᖅ 1

ᑎᓂᑦᑕᓂᖅᓴᐅᓕᖅᑐᖅ 1

ᑎᓂᒃᑕᖃᑦᑕᓲᑦ ᐅᓕᒃᑕᖅᕕᐅᒍᓐᓃᖅᑐᑦ 1

ᐱᑐᓐᓂᑎᓪᓗᒍ ᑎᓂᕐᓂᕐᒥ ᑕᑯᒃᓴᐅᕙᓚᐅᖅᑐᑦ 
ᑕᑯᒃᓴᐅᖃᑦᑕᕈᓐᓃᖅᑐᑦ (ᐱᑐᕐᓂᑎᓪᓗᒍ) 

1 1

ᑎᓂᕐᓂᕐᒥ ᐃᒪᕈᓰᑦ ᐆᓇᔪᒍᓐᓇᖅᓯᔪᑦ 1

ᓯᓈᖓ
ᖃᓂᕐᓂᖅᓴᐅᓕᖅᑐᖅ ᓄᓇᓕᓐᓄᑦ ᐊᕐᕌᒎᓚᐅᖅᑐᒥᓂᒃ 3 2

ᐅᖓᓯᓐᓂᖅᓴᐅᓕᖅᑐᖅ  1

ᓯᓈᖓ ᓱᕐᕋᖏᑦᑐᖅ 1

ᐃᓂᒋᕙᑦᑕᒥᓃᒍᓐᓃᖅᑐᖅ ᓯᑯᐃᔭᔭᓕᕐᓂᖓᓄᑦ 2

ᓯᕿᓂᖅ
ᓯᕿᓂᖅ ᐆᓇᕐᓂᖅᓴᐅᓕᖅᑐᖅ/ᓴᓐᖏᓂᖅᓴᐅᓗᓂ/
ᖃᐅᒪᓂᖅᓴᐅᓪᓗᓂ 

2 6

ᓯᕿᓂᖅ ᐆᓇᓗᐊᓪᓕᕐᓂᖓᓄᑦ ᓂᕐᔪᑎᑦ ᕿᓯᖏᓐᓂᒃ ᐆᑦᑎᔭᓕᖅᑐᖅ 
ᐊᒻᒪᓗ ᓂᕐᔪᑎᑦ ᐆᑦᑑᕙᒍᓐᓃᖅᑐᑦ ᓯᕿᕐᓂᑎᓪᓗᒍ (ᓲᕐᓗ ᓇᑦᑏᑦ) 

1

ᐋᓐᓂᐊᖃᑦᑕᐃᓕᒪᓂᖅ
ᐅᖅᑰᓂᖅᓴᐅᖃᑦᑕᓕᖅᑎᓪᓗᒍ ᐊᓂᖅᓵᑐᒡᒐᓇᕐᓂᖅᓴᐅᓕᖅᑐᖅ 
(ᐊᓯᔾᔨᐸᓪᓕᐊᓂᕐᒨᖏᑦᑐᖅ, ᐅᑦᔨᕆᔭᐅᓯᒪᑐᐃᓐᓇᖅᑐᖅ) 

1

ᑖᓐᓇᓕ ᓂᒋᐊᓂ ᕿᑭᖅᑖᓘᑉ ᐅᓂᒃᑳᖅ ᐱᖃᓯᐅᔾᔨᕗᖅ 
ᐅᑦᔨᕆᔭᐅᓯᒪᔪᓂᒃ ᓄᓇᓕᖏᓐᓂᒃ ᐃᖃᓗᐃᑦ ᐊᒻᒪᓗ ᐸᖕᓂᖅᑑᖅ. 

ᐊᑐᓂᒃ ᐊᐱᖅᓱᖅᑕᐅᔪᑦ ᐊᐱᖅᓱᖅᑐᖃᑦᑎᓪᓗᒍ ᓇᒻᒥᓂᒃ 
ᐅᑦᔨᕆᓯᒪᔭᖃᓚᐅᖅᑐᑦ ᐊᒻᒪᓗ ᖃᐅᔨᒪᓂᖃᑦᑐᑎᒃ ᓯᓚᐅᑉ 
ᐊᒻᒪᓗ ᐊᕙᑎᐅᑉ ᐊᓯᔾᔨᐸᓪᓕᐊᓂᖓᓂᒃ ᓄᓇᓕᖏᓐᓂ ᐊᒻᒪᓗ  
ᐊᐅᓚᖅᕕᒋᖃᑦᑕᖅᑕᒥᓂᒃ. ᐊᑕᐅᖅᑎᒃᑰᖅᑕᐅᑎᓪᓗᒋᑦ, ᐃᓚᖏᓐᓂᒃ 
ᐊᑐᖅᑕᐅᖃᑦᑕᖅᓯᒪᔪᓂᒃ ᑕᑯᔪᖃᕈᓐᓇᖅᑐᖅ ᖃᓄᐃᑦᑑᓂᖏᑎᒍᑦ 
ᖃᐅᔨᒪᔾᔪᑎᐅᔪᑦ ᑕᑯᔭᐅᓯᒪᔪᑦ. ᑖᒃᑯᐊᓗ ᑕᑯᔭᐅᒍᓐᓇᖅᑐᑎᒃ 
ᕿᒥᕐᕈᓂᒃᑯᑦ ᐊᒻᒪᓗ ᐊᑦᔨᖅᓯᐅᕆᓂᒃᑯᑦ ᐅᑦᔨᕆᔭᐅᓯᒪᔪᑦ 
ᖃᐅᔨᒪᔾᔪᑏᑦ ᑎᑎᕋᖅᓯᒪᔪᓂ ᑕᑯᒃᓴᐅᑎᑦᑎᔪᑦ ᐊᒥᓲᓂᖏᓐᓂᒃ 

ᐃᓄᐃᑦ ᖃᐅᔨᒪᔪᑦ ᑐᓴᖅᑎᑦᑎᒍᓐᓇᖅᑐᑦ ᓇᓕᐊᓐᓂᑐᐃᓐᓇᖅ 
ᐱᑦᔪᑎᐅᔪᒥᒃ. ᑎᑎᕋᖅᓯᒪᔪᓂ, ᓇᓗᓇᐃᒃᑯᑎᐅᔪᑦ ᐊᑐᖅᑕᐅᒥᔪᑦ 
ᑎᑎᕋᖅᑕᐅᓂᐊᕐᓗᑎᒃ ᐅᖃᐅᓯᐅᓯᒪᔪᑦ ᑖᒃᑯᓂᖓ ᐅᖃᐅᓯᖃᑦᑎᓪᓗᒋᑦ 
ᐊᒻᒪᓗ ᖃᓄᖅ ᐃᒪᖏᑦ ᐃᓄᐃᑦ ᐱᓕᕆᐊᖃᑉᐸᒻᒪᖔᑕ 
ᐊᒃᑐᖅᑕᐅᓂᖃᑦᑎᓪᓗᒋᑦ ᓯᓚᒧᑦ ᐊᒻᒪᓗ ᐊᕙᑎᒧᑦ ᐊᓯᔾᔨᐸᓪᓕᐊᓂᕐᒧᑦ. 

5.1  ᐅᑦᔨᕆᔭᐅᔪᑦ - ᐃᖃᓗᐃᑦ 
ᐃᖃᓗᐃᑦ ᑰᒋᐊᖓᓃᑦᑐᖅ ᕗᕉᐱᓱ ᐸᐃᑉ. ᓄᓇᓖᑦ ᐊᕙᑖ ᓄᓇᖃᑉᐳᖅ 
ᐱᖑᓐᓂᒃ ᐊᒻᒪᓗ ᐃᓄᐃᑦ ᓇᒧᑐᐃᓐᓈᕈᓐᓇᖅᑐᑎᒃ ᐅᖓᓯᒃᑐᒧᑦ 
ᓄᓇᒃᑯᑦ ᐅᒥᐊᒃᑯᑦ ᐅᕝᕙᓘᓐᓃᑦ ᓄᓇᒃᑯᑦ ᐊᖑᓇᓱᓪᓗᑎᒃ ᐊᒻᒪᓗ 
ᑭᐱᓐᖑᐃᔭᕐᓗᑎᒃ.  

5.0  ᓂᒋᐊᓂ ᕿᑭᖅᑖᓘᑉ

ᖃᐅᔨᒪᔾᔪᑎᑦ (ᐃᖃᓗᐃᑦ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᐊᐳᑎ
ᖃᕐᓂᖃᑦᑕᖏᓐᓂᖅᓴᐅᓕᖅᑐᖅ 7

ᒪᐅᔭᕈᖃᑦᑕᖏᓐᓂᖅᓴᐅᓕᖅᑐᖅ 7

ᐊᐳᑎ ᑎᓯᑦᑎᓂᖅᓴᐅᔪᖅ 3

ᖃᓐᓂᖅᓲᔭᖃᑦᑕᖏᓐᓂᖅᓴᐅᓕᖅᑐᖅ 1

ᐊᓯᔾᔨᕐᓂᖅ ᐱᖁᑎᓂ 2

ᐱᖅᓰᑦ ᐊᒻᒪᓗ ᐊᓄᕇᑦ 
ᐱᖅᓯᖃᑦᑕᖏᓐᓂᖅᓴᐅᓕᖅᑐᖅ 7

ᓄᓇ
ᓄᓇ ᐸᓂᕐᓂᖅᓴᐅᓕᖅᑐᓂ 1

ᓄᓇᐃᑦ ᒪᓴᐅᓲᑦ ᐃᒪᐃᒍᑎᓕᖅᑐᑦ 1

ᐃᓚᖏᑦ ᑲᑕᓕᖅᑐᑦ ᓯᓚᓗᓗᐊᖃᑦᑕᓂᕐᒧᑦ 1

ᑎᓲᖃᑦᑕᐸᓪᓕᐊᓂᖅᓴᐅᓕᖅᑐᑦ ᐊᐳᑏᑦ 
ᑕᐃᒪᓐᖓᓂᒃ 

1

ᐊᐅᔪᐃᑦᑐᑦ
ᐊᐅᑉᐸᓪᓕᐊᓕᖅᑐᑦ 2

ᒥᑭᓂᖅᓴᐅᓕᖅᑐᑦ 1

ᐱᑕᖃᖏᓂᖅᓴᐅᓕᖅᑐᑦ 1

ᐊᓄᐃᕙᑦ (ᐊᐳᑏᑦ ᐊᐅᖃᑦᑕᖏᑦᑐᑦ ᓱᕐᕋᔪᐃᑦᑐᑦ ᐊᕐᕌᒍᓗᒃᑖᒥ) 

ᖃᐅᔨᒪᔾᔪᑎᑦ (ᐃᖃᓗᐃᑦ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᓄᖑᑉᐸᓪᓕᐊᔪᑦ 4

ᓯᓚ
ᐊᓯᔾᔨᑕᕐᓂᖅᓴᐅᓕᖅᑐᖅ 3

ᓇᓗᓇᖅᑐᖅ 2

ᓯᓚᑲᒻᒪᐅᖏᓐᓂᖅᓴᐅᖃᑦᑕᓕᖅᑐᖅ 1

ᓯᓚᑦᑎᐊᕙᐅᓂᖅᓴᐅᖃᑦᑕᓚᐅᖅᓯᒪᔪᖅ 1

ᐱᖅᓯᖃᑦᑕᖏᓐᓂᖅᓴᐅᔪᖅ 2002-ᒥ 1

ᖃᐅᒻᒪᓪᓚᖃᑦᑕᓂᖅᓴᐅᓕᖅᑐᖅ 4

ᑲᓪᓕᖃᑦᑕᖏᓐᓂᖅᓴᐅᓕᖅᑐᖅ 1

ᓯᓚᓗᖃᑦᑕᓂᖅᓴᐅᓕᖅᑐᖅ 3

ᐅᑭᐅᒃᑯᑦ ᓯᓚᓗᖃᑦᑕᖅᑐᖅ 1

ᓯᓚᓗᖃᑦᑕᓂᖅᓴᐅᓚᐅᖅᑐᖅ 1

ᐳᔫᖃᑦᑕᕈᓐᓃᖅᑐᖅ 2

ᐆᒪᔪᐃᑦ
ᓇᑦᓯᕙᖃᕐᓂᖅᓴᐅᓕᖅᑐᖅ 2

ᖃᐃᕈᓖᑦ ᐊᕐᕌᒍᓗᒃᑖᒥ ᓅᑦᑐᐃᑦᑑᓕᖅᑐᑦ 1

ᐊᕐᕌᒍᑦ ᐊᓂᒍᖅᑐᓂ 
ᑕᑯᔭᐅᖃᑦᑕᖏᓐᓂᖅᓴᐅᓕᖅᑐᑦ ᐆᒐᐃᑦ 

1

ᓇᑦᑎᕋᓱᐊᖅᑐᓂ ᓇᓂᓯᒡᒐᓇᓚᐅᖅᑐᖅ 2002-ᒥ 1

ᑎᑎᕋᖅᓯᒪᔪᖅ 2: ᐅᑦᔨᕆᔭᐅᓯᒪᔪᑦ ᖃᐅᔨᒪᔾᔪᑎᑦ ᐃᖃᓗᓐᓂ 

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᖃᐅᔨᒪᔾᔪᑎᑦ (ᐃᖃᓗᐃᑦ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᐃᖃᓗᐃᑦ ᒪᔪᕋᔅᓴᕋᐃᓚᐅᖅᑐᑦ 2001-ᒥ 
ᓯᓚᓗᖃᑦᑕᕐᓂᖓᓄᑦ 

1

ᒥᑭᔫᑎᑦ ᑎᒻᒥᐊᑦ ᓯᓈᖓᓃᖃᑦᑕᖅᑐᑦ ᐃᒪᐅᑉ, 
ᑕᑯᔭᐅᖃᑦᑕᕐᓂᑰᖏᑦᑐᑦ ᓯᕗᓂᐊᒍᑦ 

1

ᐅᑭᐊᒃᓵᒃᑯᑦ ᑎᒻᒥᐊᖃᕐᓂᖅᓴᐅᓕᖅᑐᖅ 1

ᒥᑏᑦ ᖃᓂᕐᓂᖅᓴᐅᓕᖅᑐᑦ ᓯᔾᔭᒧᑦ 1

ᐃᒪᕐᒥᐅᑕᓂᒃ ᑎᒻᒥᐊᖃᕐᓂᖅᓴᐅᓕᖅᑐᖅ, 
ᐱᓗᐊᖅᑐᒥᒃ ᒥᑎᕐᓂᒃ 

1

ᓇᐅᔭᐃᑦ ᐅᑮᖃᑦᑕᓕᖅᑐᑦ (ᓄᑖᖅ) 1

ᓄᑖᑦ ᓂᕐᔪᑎᑦ ᑎᒻᒥᐊᑦ ᐊᐅᔭᒃᑯᑦ 1

ᓯᑯ
ᓵᓐᓂᖅᓴᐅᓕᖅᑐᖅ 3

ᓯᑯᑐᖃᖃᖏᓂᖅᓴᐅᓕᖅᑐᖅ 1

ᓯᑯᖓ ᐊᑦᔨᒌᒥᒃ ᐃᑦᔪᓂᖃᖃᑦᑕᓕᖅᑐᖅ 1ft. 
ᐊᕐᕌᒍᓂ ᐊᓂᒍᕋᑖᖅᑐᓂ 

1

ᓯᑯᓇᓵᖃᑦᑕᕐᓂᖅ 6

ᓯᑯᓚᐅᖅᑐᖅ ᓯᑯᕕᒋᓲᖓᑎᒍᑦ 2002-ᒥ 2

ᐊᐅᑉᐸᓪᓕᐊᓯᒪᔪᖅ ᖃᓂᒋᔭᐸᓗᐊᓂ ᐊᕐᕋᒍᓂᑦ 
ᐱᖓᓱᓂᑦ ᑕᓪᓕᒪᓄᑦ

6

ᐊᕐᕌᒎᑉ ᐃᓗᐊᓂ
ᐅᑭᐅᒃᑯᑦ ᐃᒃᑮᓇᕐᓂᖓ ᖁᕝᕙᐸᓪᓕᐊᔪᖅ 4

ᐅᑭᐅᒃᑯᑦ ᓂᓪᓚᓱᓐᓂᖅᓴᐅᓕᖅᑐᖅ 3

ᐅᑭᐅᒃᑯᑦ ᓂᓪᓚᓱᓐᓂᖅᓴᐅᓕᖅᑐᖅ ᐊᒻᒪᓗ 
ᕿᐅᒃᑲᑎᓐᓇᕐᓂᖅᓴᐅᓪᓗᓂ 

1

ᓇᐃᓐᓂᖅᓴᐅᓕᖅᑐᖅ ᐅᑭᐅᖓ 1

ᐅᑭᐅᒃᑯᑦ ᐊᓄᕆᖃᖏᓂᖅᓴᐅᓕᖅᑐᓂ 1

ᐅᐱᓐᖓᔅᓵᒃᑯᑦ ᐅᖅᑰᓂᖅᓴᐅᓕᖅᑐᓂ 1

ᓱᒃᑲᓕᓂᖅᓴᐅᓕᖅᑐᖅ ᐅᐱᓐᖓᓵᒃᑯᑦ 
ᐊᐅᑉᐸᓪᓕᐊᓂᖓ 

5

ᐅᐱᓐᖓᔅᓴᕋᐃᓐᓂᖅᓴᐅᓕᖅᑐᖅ 2

ᐅᐱᓐᖔᑯᑖᖑᓂᖅᓴᐅᖃᑦᑕᓕᖅᑐᖅ 1

ᐊᐅᔭᐅᑯᑖᓐᓂᖅᓴᐅᖃᑦᑕᓕᖅᑐᖅ 2

ᐊᐅᔭᒃᑯᑦ ᐅᖅᑰᓂᖅᓴᐅᖃᑦᑕᓕᖅᑐᖅ 3

ᐊᐅᔭᒃᑯᑦ ᕿᐅᒃᑲᑎᓐᓇᓂᖅᓴᐅᖃᑦᑕᓕᖅᑐᖅ 

ᖃᐅᔨᒪᔾᔪᑎᑦ (ᐃᖃᓗᐃᑦ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᐊᑯᓂᐅᓂᖅᓴᖅ ᐃᒪᐅᖃᑦᑕᓕᖅᑐᖅ 5

ᐅᑭᐊᒃᓵᖑᓇᓵᕐᓂᖅᓴᐅᖃᑦᑕᓕᖅᑐᓂ 4

ᐱᕈᖅᑐᐃᑦ
ᐱᕈᖅᑐᐃᑦ ᐆᒻᒪᐅᖏᑦᑐᑦ 1

ᐱᕈᕐᓂᖏᑦ ᓱᒃᑲᓕᓗᐊᕈᓐᓃᖅᑐᑎᒃ 1

ᓄᑖᑦ ᒥᑭᔫᑎᑦ ᐱᕈᖅᑐᐃᑦ ᐊᐅᑉᐸᖅᑐᓂᒃ 
ᐱᕈᖅᑐᓖᑦ ᑕᑯᔭᐅᓯᒪᔪᑦ 

1

ᐱᕈᖅᑐᐃᑦ ᑕᑭᓪᓕᕙᓪᓕᐊᔪᑦ ᐊᒻᒪᓗ 
ᓱᒃᑲᓕᓂᖅᓴᐅᓪᓗᑎᒃ 

2

ᐱᕈᖅᓯᐊᖅᑖᓂᖅᓴᐅᓕᖅᑐᓂ 1

ᖁᖅᓱᖅᑐᓂᒃ ᐱᕈᖅᓯᐊᖅᑕᖃᓕᖅᑐᖅ 1

ᐸᐅᖓᖃᖏᓂᖅᓴᐅᓕᖅᑐᓂ 2

ᑕᓰᑦ ᐊᒻᒪᓗ ᑰᑦ
ᐃᒻᒪᒃᓯᒪᓂᖅᓴᐅᔮᓕᖅᑐᑦ 2

ᑕᓰᑦ ᓯᑯᓇᓵᓐᓂᖅᓴᐅᖃᑦᑕᓕᖅᑐᑦ 3

ᑕᓰᑦ ᓯᑯᖃᑦᑕᓕᖅᑐᖅ ᓵᑦᑐᒥᒃ 5

ᑕᓰᑦ ᐊᐅᔅᓴᕋᐃᓐᓂᖅᓴᐅᖃᑦᑕᓕᖅᑐᑦ 1

ᐃᒪᖃᕈᓐᓃᐸᓪᓕᐊᑐᐃᓐᓇᖅᑐᑦ 2

ᒥᑭᔫᑎᑦ ᑕᓰᑦ ᐊᒻᒪᓗ ᑕᓯᕐᓗᐃᑦ 
ᐃᒻᒪᑦᑎᖃᑦᑕᓚᐅᖅᑐᑦ ᐅᐱᓐᖓᓵᒃᑯᑦ 
ᓄᖑᑉᐸᓪᓕᐊᓕᖅᑐᑦ 

1

ᐊᓄᕇᑦ
ᓴᓐᖓᑎᑉᐸᓪᓕᐊᔪᖅ 2

ᐊᓄᕇᑦ ᓇᓗᓇᕐᓂᖅᓴᐅᓕᖅᑐᑦ 4

ᓴᖑᓴᕋᐃᓕᖅᑐᑎᒃ 2

ᐊᓄᕇᑦ ᓴᓐᖐᓕᖅᐹᓕᖅᓯᒪᔪᑦ 1

ᐅᑭᐅᒃᑯᑦ ᐊᓄᕌᖃᑦᑕᓂᖅᓴᐅᓕᖅᑐᖅ 1

ᐅᐱᓐᖓᓵᒃᑯᑦ ᐊᓄᕌᖃᑦᑕᓂᖅᓴᐅᓕᖅᑐᓂ 1

ᐊᓄᕌᖃᑦᑕᓂᖅᓴᐅᖏᓐᓇᓕᖅᑐᓂ 1

ᐊᓄᕆᑐᓂᖓ ᐊᓯᔾᔨᖅᓯᒪᓕᖅᑐᖅ 1

ᐅᑭᐊᒃᓵᒃᑯᑦ ᓴᓐᖏᔪᐊᓗᒃ 1

ᖁᐱᕐᕈᐃᑦ
ᑭᑦᑐᕆᐊᖃᖏᓂᖅᓴᐅᓕᖅᑐᓂ 3

ᐊᑦᔨᒌᖏᑦᑐᑦ ᐃᒍᑦᑕᐃᑦ ᑕᑯᔭᐅᖃᑦᑕᖅᓯᒪᔪᑦ 1

5.1.1  ᐅᖃᐅᓯᖃᕐᓂᖅ
ᐅᑯᐊᓕ ᐃᓚᖏᑦ ᐅᖃᐅᓯᖃᑦᑐᑦ ᖃᐅᔨᔭᐅᓯᒪᔪᓂᒃ ᐊᑐᓂᒃ 
ᐃᓚᒋᔭᖏᓐᓂ ᓇᓗᓇᐃᖅᑕᐅᓯᒪᔪᓂᒃ ᑕᕝᕙᓂ ᐃᖃᓗᐃᑦ 
ᖃᐅᔨᒪᔾᔪᑎᖏᓐᓂ ᑎᑎᕋᖅᓯᒪᔪᓂ. 

5.1.1.1 ᓯᑯ 
ᐅᖃᐅᓯᐅᓚᐅᕐᒥᔪᖅ ᐊᒥᓱᒻᒪᕆᓐᓄᑦ ᐊᐱᖅᓱᖅᑕᐅᔪᓄᑦ 
ᐊᓯᔾᔨᐸᓪᓕᐊᓂᖓ ᓯᑰᑉ. ᐊᓯᔾᔨᐸᓪᓕᐊᓂᖏᓐᓄᑦ, ᒪᕐᕉᒃ 
ᐅᑦᔨᕆᔭᐅᓗᐊᖅᓯᒪᔫᒃ ᐅᑯᐊ: ᓯᑯᖃᑦᑕᕐᓂᖓ ᑭᖑᕙᖃᑦᑕᓕᕐᓂᖓᓄᑦ, 
ᐊᒻᒪᓗ ᓯᑯ ᐊᐅᑉᐸᓪᓕᐊᓂ/ᓯᑯᐃᔅᓴᕋᐃᖃᑦᑕᕐᓂᖓ. 
ᓯᑯᐃᔅᓴᕋᐃᑦᑎᓪᓗᒍ ᐊᒻᒪᓗ ᐊᐅᑦᑎᓪᓗᒍ, ᑕᒪᓐᓇ ᐊᓯᔾᔨᕐᓂᐅᔪᖅ 
ᖃᐅᔨᔭᐅᓯᒪᓕᖅᑐᖅ ᐊᕐᕌᒍᓂ ᐱᖓᓱᑦ-ᑕᓪᓕᒪᓂ, ᒪᕐᕉᓪᓕ 
ᐊᐱᖅᓱᖅᑕᐅᖃᑕᐅᔫᒃ ᐅᖃᓚᐅᕐᕋᓗᐊᖅᑎᓪᓗᒋᒃ ᓯᑯ 2002-ᖑᑎᓪᓗᒍ 
ᓯᑯᑦᑎᐊᓚᐅᕐᓂᖓᓂᒃ. 

“(ᓯᑯ) ᐊᓯᔾᔨᖅᓯᒪᓪᓚᕆᓕᖅᑐᖅ, ᐊᒃᓱᐊᓗᒃ. ᐃᖅᑲᐅᒪᔪᖓ 
(ᐃᓅᓱᒃᑑᓪᓗᖓ) ᓯᑯᐃᖃᑦᑕᓚᐅᖅᓯᒪᖏᒃᑲᓗᐊᕐᒪᑦ ᑭᓯᐊᓂ 
ᔪᓚᐃᖑᓕᖅᑎᓪᓗᒍ. ᑕᐃᒪᓗ ᓯᑯᔭᕇᓐᓂᐊᕐᕆᓪᓗᓂ ᒪᕐᕉᒃ 
ᑕᖅᑮᒃ ᐊᓂᒍᖅᐸᑎᒃ. ᓂᓚᓱᒃᑐᒻᒪᕆᐊᓘᓕᖃᑦᑕᓚᐅᖅᓯᒪᔪᖅ 
ᓯᕗᓂᐊᒍᑦ ᓅᕖᕙᐅᑉ. ᐃᖅᑲᐅᒪᔪᖓ ᓯᑯᖃᑦᑕᓚᐅᖅᓯᒪᔪᒍᑦ, 
ᐃᑦᔪᔪᒥᒃ ᓅᕖᕙᐅᓕᖅᑎᓪᓗᒍ. ᑕᐃᒪᐃᖃᑦᑕᓚᐅᖅᓯᒪᔪᖅ, 
ᓯᕗᓪᓕᖅᐹᖓᓂ ᐱᓇᓱᐊᕈᓯᐊᑕ ᓅᕖᔭᒥ, 
ᓯᑯ ᐃᒪᐅᖏᑦᑎᐊᖃᑦᑕᓚᐅᖅᓯᒪᔪᖅ ᐊᒻᒪᓗ 
ᓇᒧᖓᖃᑦᑕᕈᓐᓇᓯᓪᓗᑕ. ᐊᐳᑎᓕᐊᓘᕙᑦᑐᓂ ᓄᓇ, 
ᓯᕗᓂᐊᒍᑦ ᓯᑯᓚᐅᖏᑎᓪᓗᒍ. ᒫᓐᓇᓕ, ᐅᓪᓗᒥᐅᓕᖅᑐᖅ, 
ᓯᑯᖃᑦᑕᕈᓐᓃᖅᑐᖅ ᑭᓯᐊᓂ ᑎᓯᐱᕆᒥ ᐊᒻᒪᓗ ᐃᓛᖃᐃ 
ᖃᐅᔨᒪᔪᐃᓐᓇᐅᓕᖅᑐᒍᑦ ᓯᑯᖃᑦᑕᕐᓇᓵᖅᐸᓪᓕᐊᓂᖓᓂᒃ 
ᐊᕐᕌᒍᑕᒫᑦ, ᑕᐃᒃᑯᐊ ᐱᕈᓚᐅᖅᑐᑦ ᐃᖃᓗᓐᓂ” (ᔮᓂ 
ᓇᐅᓪᓚᖅ,  ᒫᑦᓯ, 2002).

“ᐃᓛᓐᓂᒃᑯᑦ ᓯᑯᐃᖃᑦᑕᓚᐅᖏᑦᑐᖅ ᑭᓯᐊᓂ 
ᐊᐅᔭᑐᖃᐅᓕᖅᑎᓪᓗᒍ, ᐃᓚᖏᑎᒍᓪᓗ ᐊᕐᕌᒍᐃᑦ 
ᓯᑯᐃᖅᓴᕋᐃᓐᓂᖅᓴᐅᓪᓗᓂ, ᐅᖃᐅᓯᐅᖃᑦᑕᖅᓯᒪᔪᒥᒃ 
ᐃᓐᓇᑐᖃᕐᓄᑦ ᑕᒫᓂᒃᓴᐃᓐᓇᕈᔪᒃ ᓯᑯᐃᖅᐸᓚᐅᖅᑐᖅ. 
ᔪᓚᐃᖑᑎᓪᓗᒍ ᓯᑯᐃᖃᑦᑕᓚᐅᖅᑐᖅ ᐊᒻᒪᓗ 
ᐃᓛᓐᓂᒃᑯᑦ ᔪᓚᐃ ᓄᖑᓕᖅᑎᓪᓗᒍ ᑕᒫᓂ ᐃᖃᓗᓐᓂ 
ᓯᕗᓪᓕᖅᐹᒥ ᑕᒫᓂᓕᕋᑦᑕ. ᐊᓯᖏᓪᓕ ᐊᕐᕌᒍᐃᑦ 
ᐃᓛᓐᓂᒃᑯᑦ ᐋᒋᓯᕈᔾᔭᐅᖃᑦᑕᓚᐅᖅᑐᑦ. ᐃᖅᑲᐅᒪᔪᖓ 
ᐊᕐᕌᒍᒥ ᑕᐃᒪᐃᑎᓪᓗᒍ. ᓯᑯᐃᖅᑐᓂ ᐋᒌᓯᒥ ᑕᐃᒃᓱᒪᓂ 
ᐊᕐᕌᒍᒥ, ᑭᓯᐊᓂᓕ ᐅᓪᓗᒥᐅᓕᖅᑐᖅ, ᐊᕐᕌᒍᕋᑖᖅᑐᓂ, 
ᓯᑯᐃᖃᑦᑕᓂᖅᑐᒍᑦ ᔫᓂᐅᑎᓪᓗᒍᓘᓐᓃᑦ.  ᐅᓪᓗᒥᐅᔪᖅ 
ᐃᓚᖏᑦ ᐃᓚᒌᑦ ᐅᒥᐊᒥᓂᒃ ᓇᔅᓴᖃᑦᑕᓕᖅᑐᑦ 
ᓯᑯᐃᔅᓴᕋᐃᖃᑦᑕᕐᓂᖓᓄᑦ ᐊᒻᒪᓗ ᐊᐅᓚᐸᑦᑐᑎᒃ” 
(Hᐃᐊᓐᓄᕆ ᐳᐅᐋᔅ, ᒫᑦᓯ, 2002).

ᖃᑦᑏᓐᓇᐅᓂᖅᓴᐃᑦ ᐃᓄᐃᑦ ᐅᑦᔨᕈᓱᒃᓯᒪᔪᑦ ᓯᑭ 
ᓵᓐᓂᖅᓴᐅᖃᑦᑕᓕᕐᓂᖓᓂᒃ, ᖃᐅᔨᒪᓇᓪᓚᑦᑖᖏᒃᑲᓗᐊᖅᑐᓂ 
ᐃᓘᓇᖓᑎᒎᒪᖔᖅ ᐅᕝᕙᓘᓐᓃᑦ ᐃᓚᐃᓐᓇᖓᑎᒍᑦ. 
ᐊᒻᒪᑦᑕᐅᖅ, ᐊᑕᐅᓯᖅ ᐊᐱᖅᓱᖅᑕᐅᔪᖅ ᐅᖃᓚᐅᕐᒥᔪᖅ 
ᓯᑯᑐᖃᖃᖏᓂᖅᓴᐅᓕᕐᓂᖓᓄᑦ ᐊᒻᒪᓗ ᐊᓯᒃᑲᓐᓂᐊ ᑕᒪᓐᓇᒎᖅ 
ᓯᑯ ᐃᑦᔪᓂᖃᖃᑦᑕᓕᖅᑐᓂ 1 ft-ᒥᒃ ᐊᕐᕌᒎᓚᐅᖅᑐᓂ, ᐊᒻᒪᓗ, 
ᓇᒦᓐᓂᖏᓐᓂᒃ ᓇᓗᓇᐃᖅᑕᐅᓇᑎᒃ. 

5.1.1.2 ᐊᐳᑎ 
ᐊᐳᑎ ᐅᖃᐅᓯᐅᒻᒪᕆᐅᓚᐅᖅᑐᖅ ᐊᒥᓱᓄᒃ 
ᐊᐱᖅᓱᖅᑕᐅᔪᓄᑦ ᐃᖃᓗᓐᓂᒥᐅᑕᓄᑦ. ᐊᒥᓲᒐᓗᐊᖅᑎᓪᓗᒋᑦ 
ᐅᑦᔨᕆᔭᐅᓯᒪᔪᑦ, ᐊᒥᓲᓂᖅᓴᐃᑦ ᐃᓄᐃᑦ ᐅᑦᔨᕈᓱᒃᓯᒪᔪᑦ 
ᖃᕐᓂᖏᓐᓂᖅᓴᐅᖃᑦᑕᓕᕐᓂᖓᓂᒃ ᐊᒻᒪᓗ 
ᐊᐱᔪᐊᓘᖃᑦᑕᕈᓐᓃᕐᓂᖓᓂᒃ, ᐱᓗᐊᖅᑐᒥᒃ ᒪᐅᔭᐅᓕᕐᓗᓂ ᐊᐳᑎᒥᒃ 
ᐊᕿᑦᑐᒥᒃ. 

ᖃᐅᔨᒪᔾᔪᑎᑦ (ᐃᖃᓗᐃᑦ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᓄᑖᑦ ᖁᐱᕐᕈᐃᑦ ᑐᒃᑐᓂᒃ ᐊᒃᑐᐃᓂᖃᓕᖅᑐᑦ 1

ᐊᓇᓐᖏᔾᔪᐊᑦ ᐅᓄᕐᓂᖏᑦ 
ᐅᓄᖅᓯᕙᓪᓕᐊᒻᒪᕆᑦᑐᑦ 

1

ᑎᓂᒃᑕᕐᓃᑦ/ᐅᓕᒃᑕᕐᓃᑦ
ᐅᓕᖃᑦᑕᓂᖅᓴᐅᓕᖅᑐᖅ 1

ᑎᓂᕐᓂᖅᓴᐅᖃᑦᑕᓕᖅᑐᓂ 1

ᑎᓂᑦᑕᕌᖓᑦ ᑎᓂᑦᑕᕐᓂᖓ 
ᐸᓂᑦᑎᐊᖃᑦᑕᓕᖅᑐᖅ 

1

ᖃᐅᔨᒪᔾᔪᑎᑦ (ᐃᖃᓗᐃᑦ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᐱᑐᓐᓂᑎᓪᓗᒍ ᑕᑯᒃᓴᐅᕙᓚᐅᖅᑐᑦ ᒫᓐᓇ 
ᑕᑯᒃᓴᐅᖃᑦᑕᕈᓐᓂᖅᑐᑦ (ᐱᑐᓐᓂᑎᓪᓗᒍ) 

1

ᓯᓈᖓ
ᓄᓇᓕᓐᓄᑦ ᖃᓂᕐᓂᖅᓴᐅᓕᖅᑐᖅ 
ᐊᕐᕌᒎᓚᐅᖅᑐᒥᓂᑦ 

3

ᐅᖓᓯᓐᓂᖅᓴᐅᓕᖅᑐᖅ 1

ᓯᕿᓂᖅ
ᐅᖅᑰᓂᖅᓴᐅᔮᓕᖅᑐᖅ 2

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

“ᑕᒪᒃᑯᐊ ᐊᑐᖃᑦᑕᖅᑕᕗᑦ ᓄᓇᐃᑦ ᐊᐅᓚᖅᑐᑕ 
ᐊᑐᕋᔅᓴᐅᓗᐊᕐᕈᓐᓃᖅᑐᑦ ᐊᒻᒪᓗ ᐊᐳᑎᖃᓗᐊᕈᓐᓃᖅᑐᑎᒃ, 
ᐊᖅᑯᑎᑦᑎᐊᕙᐅᒍᓐᓃᖅᑐᑦ. ᐊᒃᑐᐃᓯᒪᓪᓚᕆᑦᑐᑦ 
ᐃᓚᖏᓐᓂᒃ ᐊᖑᓇᓱᒃᑎᓂᒃ ᐊᐳᑎᖃᑦᑎᐊᖏᓐᓂᖓ 
ᓄᖅᑲᖓᑎᑦᑎᓕᖅᑐᖅ ᐊᖑᓇᓱᒃᑎᓂᒃ. ᓄᓇᒧᑦ 
ᐊᖑᓇᓱᒋᐊᕈᒪᕋᔭᕋᓗᐊᖅᑎᓪᓗᑕ, ᑕᖃᓇᖅᓯᖃᑦᑕᓚᐅᖅᑐᖅ 
ᐊᐱᓇᓱᓐᓂᖓᓂᒃ ᖃᒧᑕᐅᔭᒃᑯᑦ ᐊᖑᓇᓱᒋᐊᕐᓂᐊᕐᕋᑦᑕ. 
ᐊᓕᐊᓇᐃᖏᑐᒻᒪᕆᐊᓘᓕᖅᑐᖅ ᑕᐃᒪᐃᓲᖑᖏᒃᑲᓗᐊᕐᒪᑦ 
ᐊᐳᑎᖃᕋᓂ ᓄᓇ ᐱᓇᓱᐊᕈᓯᒐᓚᓐᓄᑦ” (ᒧᓯᓯ ᑎᒡᓕᖅ, ᒫᑦᓯ, 
2002).

“ᐊᐳᑎᓕ ᐊᒃᓱᐊᓗ ᑎᓯᓕᖅᑐᖅ ᒫᓐᓇᐅᔪᖅ. 
ᑎᓯᔫᖅᑯᔨᖏᒃᑲᓗᐊᖅᑎᓪᓗᒍ, ᓱᓕ ᑎᓯᔪᐊᓘᒐᔭᖅᑐᖅ. 
ᐊᒻᒪᓗ, ᐊᐳᑎᐅᑉ ᓂᓚᖏᑦ ᑕᑯᒐᔭᓚᐅᖅᑕᑎᒃ ᐊᐳᑎᐅᑉ 
ᐊᑖᓂ, ᐳᑲᔮᒃ ᐱᑕᖃᑦᑑᔮᕈᓐᓃᖅᑐᑦ ᒫᓐᓇᐅᔪᖅ. ᐃᒻᒪᖃᓕ 
ᑕᐃᒪᐃᑦᑐᖅ ᐊᓄᕆᖃᑦᑕᓂᕐᒧᑦ. ᑕᑯᒍᓐᓇᕋᓗᐊᖅᑐᒍᑦ 
ᐃᓚᖏᓐᓂᒃ crystals, ᐊᑦᔨᒋᔪᓐᓃᖅᑕᖏᑦ. 
ᐃᓛᒃ, ᐱᑕᖃᓲᖑᒻᒪᑕ ᐊᓄᕌᖃᑦᑕᓲᒥ, ᑭᓯᐊᓂᓕ 
ᐱᑦᔭᐃᖅᓯᒪᕕᐅᓪᓗᑎᒃ. ᐱᑕᖃᑦᑐᐊᕐᕈᓐᓃᖅᑐᖅ ᐳᑲᔮᓂᒃ 
ᐊᐳᑎᓂᒃ” (ᓯᒥᐅᓂ ᖃᐅᕐᓂᖅ, ᒫᑦᓯ, 2002).

ᖃᕐᓂᓗᐊᖃᑦᑕᕈᓐᓃᑎᓪᓗᒍ, ᐊᒥᓲᓂᖅᓴᐃᑦ ᐊᐱᖅᓱᖅᑕᐅᔪᑦ 
ᐅᑦᔨᕈᓱᒃᓯᒪᔪᑦ ᐱᖅᓯᖃᑦᑕᖏᓐᓂᖅᓴᐅᓕᕐᓂᖓᓂᒃ ᐊᒻᒪᓗ 
ᓇᓗᓇᐃᖅᓯᓪᓗᑎᒃ ᐊᑦᔨᒌᖏᓐᓂᕆᓕᖅᑕᖓᓂᒃ ᐱᖅᓯᑎᓪᓗᒍ ᐊᒻᒪᓗ 
ᐊᓄᕌᖅᑎᓪᓗᒍ ᐅᓪᓗᒥᐅᔪᖅ ᑕᐃᒃᓱᒪᓂᓕ ᐱᖅᓯᐅᖃᑦᑕᓚᐅᖅᑐᓂᒃ. 

“ᐅᑦᔨᕈᓱᒃᓯᒪᔪᖓ ᐊᓯᔾᔨᕐᓂᐅᔪᓂᒃ ᐊᒻᒪᓗ 
ᐱᓗᐊᖅᑐᒥᒃ ᐊᕐᕌᓂ. ᖃᕐᓂᓗᐊᖅᓯᒪᖏᑎᐊᕐᒪᑕ 
ᑕᒫᓂ ᐊᕐᕌᒍᒥ. ᐃᓛᒃ ᐱᖅᓯᕐᓗᓂ ᐊᓄᕌᕐᓗᓂ ᐊᒻᒪᓗ 
ᓱᓕ ᐱᖅᓯᖅᑐᐊᓘᓚᐅᖏᑦᑐᒍᑦ ᓱᓕ ᑕᒫᓂ ᐅᑭᐅᒥ. 
ᓈᓚᐅᑎᒃᑰᑦᑐᖃᖃᑦᑕᖅᑑᒐᓗᐊᖅ ᐱᖅᓯᓂᐊᕐᓂᕋᐃᔪᓂᒃ, 
ᑭᓯᐊᓂᓕ ᓇᑎᕈᕕᐊᑐᐃᓐᓇᖅᑐᓂ, ᐱᖅᓯᒐᓛᑐᐃᓐᓇᐃᑦ, 
ᐱᖅᓯᓚᑦᑖᖑᖏᑦᑐᑦ” (ᒨᓯᓯ ᔫᒥ, ᕖᕗᐊᓕ, 2002)

ᐊᓯᕐᔨᕐᓂᐅᔪᑦ ᐊᐳᑎᓂ ᐅᑦᔨᕆᔭᐅᓯᒪᓕᕐᒥᔪᖅ. ᓲᕐᓗ, 
ᑭᔅᓱᖃᖃᑦᑕᕈᓐᓃᖅᑐᖅ. ᕿᔅᓱᖃᑦᑎᓪᓗᒍ, ᐊᐳᑦ ᐊᐅᑦᑐᒥᓂᐅᑎᓪᓗᒍ 
ᖄᖓᓂ ᓵᑦᑐᑯᓗᒻᒥᒃ ᖁᐊᓕᖅᑭᒃᓯᒪᔪᖅ ᐅᐱᓐᖓᓵᒃᑯᑦ ᐅᓐᓄᒐᐃᒻᒪᑦ 
- ᕿᖅᓱᖃᑦᑐᖅ ᑕᐃᒪᐃᑉᐸᒍᓐᓃᖅᑐᖅ ᒫᓐᓇᐅᔪᖅ ᐅᖃᑦᑐᖅ ᐃᓚᐃᔭ 
ᒪᐃᒃ (ᒫᑦᓯ, 2001). ᐊᒻᒪᑕᐅᖅ, ᐊᒥᓲᖏᑦᑐᑦ ᐃᓄᐃᑦ ᖃᐅᔨᓯᒪᓕᖅᑐᑦ 
ᐊᐳᑦ ᑎᓯᓂᖅᓴᐅᓕᕐᓂᖓᓂᒃ ᐅᐊᑦᑎᐊᕈᓂᒃ. 

5.1.1.3 ᓯᓚ  
ᐊᕐᕙᓪᓗᐊᖏᑦ ᐊᐱᖅᓱᖅᑕᐅᔪᑦ ᐃᖃᓗᓐᓂ ᐊᖏᓚᐅᖅᑐᑦ 
ᓯᓚ ᐊᓯᔾᔨᖃᑦᑕᐸᓪᓕᐊᓂᖓᓂᒃ ᐊᒻᒪᓗ/ᐅᕝᕙᓘᓐᓃᑦ ᓯᓚ 
ᖃᐅᔨᒪᓇᕈᓐᓃᕐᓂᖓᓂᒃ. ᐊᓯᖏᓐᓂᓗ ᓄᓇᕗᒻᒥ ᓄᓇᓕᓐᓂ, 
ᖃᐅᔨᒪᓇᕈᓐᓃᕐᓂᖓ ᓯᓚᐅᑉ ᐊᑲᐅᖏᓕᐅᕈᑎᒋᖃᑦᑕᖅᓯᒪᓕᖅᐳᖅ 
ᐃᓄᓐᓄᑦ ᒪᓕᖃᑦᑕᐸᑦᑐᓄᒃ ᓯᓚᐅᑉ ᐊᐅᓚᓂᖓᓂᒃ ᐊᒻᒪᓗ ᐊᑐᖅᑐᑎᒃ 
ᐱᖅᑯᓯᑐᖃᑦᑎᒍ ᓯᓚᒥᒃ ᖃᐅᔨᒪᓇᓱᓐᓂᕐᒥᒃ. 

“ᖃᐅᔨᒪᓇᕈᓐᓃᐸᓪᓕᐊᑐᐃᓐᓇᖅᑐᖅ ᖃᓄᐃᓐᓂᐊᕐᒪᖔᖅ; 
ᐱᑦᔪᑎᒋᓪᓗᒍ ᖃᐅᔨᒪᔾᔪᑎᐅᕙᓚᐅᖅᑐᑦ ᑕᒻᒪᑎᑦᑎᒍᓐᓇᓯᒻᒪᑦ 
ᐃᓄᐃᑦ ᐊᑐᖅᐸᓚᐅᖅᑕᖏᑦ ᓯᓚᒥᒃ ᒪᓕᒐᓱᐊᖅᑐᑎᒃ 
ᖃᐅᔨᒪᔾᔪᑎᒋᔭᐅᓗᑎᒃ’ (ᓴᐃᑑᑭ ᔫᒥ, ᒫᑦᓯ, 2002).

ᐊᓯᖏᓪᓗ ᐊᓯᔾᔨᕈᑎᐅᔪᑦ ᓯᓚᒧᑦ ᒪᑯᐊᖑᕗᑦ ᖃᐅᒻᒪᓚᓐᓃᑦ ᐊᒻᒪᓗ 
ᓯᓚᓗᖃᑦᑕᓂᖅᓴᐅᓕᖅᑐᓂ ᒫᓐᓇᐅᔪᖅ, ᑭᓯᐊᓂᓕ ᐊᑕᐅᓯᖅ 
ᐊᐱᖅᓱᖅᑕᐅᔪᑦ ᐅᑦᔨᕈᓱᒃᓯᒪᔪᖅ ᓯᓚᓗᖃᑦᑕᓂᖅᓴᐅᓚᐅᕐᓂᖓᓂᒃ 
ᑕᐃᒃᓱᒪᓂ. 

“…ᐃᒻᒪᖃ 1975, ᖃᐅᒻᒪᓚᖃᑦᑕᓚᐅᖅᓯᒪᔪᖅ 
ᓯᕗᓪᓕᐹᑦᑎᐊᕐᒥᒃ ᖃᐅᔨᔭᓐᓂᒃ ᑕᒫᓂᖅᐸᓯᒃ ᐃᒪᖓᓂ… 
ᒫᓐᓇᐅᓕᖅᑐᖅ, ᐊᐅᔭᑕᒫᑦ ᖃᐅᒻᒪᓚᖃᑦᑕᓕᖅᑐᖅ ᑕᐅᓇᓂ 
ᐃᒫᓂ” (ᓴᐃᑑᑭ ᔫᒥ, ᒫᑦᓯ, 2002).

“ᒫᓐᓇᐅᔪᕐᓕ ᐊᒃᓱᐊᓗ ᓯᓚᓗᖃᑦᑕᓕᖅᑐᖅ ᓲᕐᓗ 
ᖃᓪᓗᓈᓃᑐᑎᑐᑦ ᑯᕕᑐᐃᓐᓇᖅᑐᒥᒃ. ᑖᒃᑯᐊᓗ 
ᓯᓚᓗᐃᑦ ᑕᒪᒃᑯᓇᓐᖔᖃᑦᑕᖅᑐᑦ ᑕᑕᒃᑐᓂᒃ, ᐃᑎᔪᒥᒃ, 
ᑖᖅᑐᐊᓗᓐᓂᒃ ᓄᕗᔭᓂᒃ ᓯᓚᓗᓕᐊᓗᓐᓂᒃ ᐊᒻᒪᓗ 
ᑕᐃᒪᓐᓇᓪᓗᐊᖅ ᓴᓐᖏᑎᒋᔪᓂᒃ ᖃᓪᓗᓈᓃᑐᑎᑐᑦ. 
ᑕᐃᒪᐃᑦᑐᓂᒃ ᐊᓄᕆᖃᑦᑕᓚᐅᖅᓯᒪᖏᒃᑲᓗᐊᖅᑐᒍᑦ ᑕᒫᓂ, 
ᑯᕕᑐᐃᓐᓇᖅᑐᓂ ᓯᓚᓗᒻᒥᒃ ᑭᓱᓕᒫᑦᑎᐊᑦ ᐃᒻᒪᒃᑐᑎᒃ. 
ᐊᓄᕌᖅᑎᓪᓗᒍ ᑕᐃᒪᓐᓇ ᖃᐅᒻᒪᓪᓚᖃᑦᑕᖅᑐᑦ ᐊᒻᒪᓗ 
ᑲᓪᓕᖅᑐᓂ’ (ᔮᓂ ᓇᐅᓪᓚᖅ, ᒫᑦᓯ, 2002). 

ᖃᐅᔨᒪᔾᔪᑎᓱᒋᔭᐅᒐᓗᐊᖅᑎᓪᓗᒍ ᐊᒥᓱᓄᑦ ᐊᑐᖅᑕᐅᓯᒪᔪᓄᑦ 
ᐊᓯᖏᑦ ᓯᓚᐅᑉ (ᓲᕐᓗ ᐊᓯᔾᔨᕐᓂᐅᔪᑦ ᓯᓚᒧᑦ, ᐊᓄᕆᒧᑦ, ᐊᓯᖏᓪᓗ) 
ᐊᓯᔾᔨᕐᓂᐅᔪᑦ ᐳᔫᖃᑦᑕᓂᒃᑯᑦ ᐅᑦᔨᕆᔭᐅᓚᐅᕐᒥᔪᑦ. 

“…ᐅᑭᐅᒃᑯᑎᓪᓗᒍ, ᑕᑯᖃᑦᑕᖅᐸᓚᐅᕐᕋᓗᐊᕐᕋᑦᑕ 
ᐳᔫᖅᑎᓪᓗᒍ ᓂᓪᓚᓱᓗᐊᖑᐊᓕᕋᐃᒻᒪᑦ, ᐅᖓᑖᓄᑦ –40C. 
ᑕᐃᒪᐃᖃᑦᑕᕈᓐᓃᖅᑐᕐᓕ. ᔮᓄᐊᓕᒥ ᐊᒻᒪᓗ ᕖᕝᕗᐊᓕᒥ 
ᑕᐃᒪᐃᖃᑦᑕᖅᐸᔪᔫᒐᓗᐊᖅ. ᐊᓄᕌᕈᓐᓃᑐᐊᕐᕋᐃᒻᒪᑦ 
ᐳᔫᓕᓲᖑᕙᔪᔪᖅ. ᑕᐃᒫᕌᓗᒃ ᓂᓪᓚᓱᓚᐅᖅᓯᒪᒍᓐᓃᕐᒪᑦ 
ᐃᖃᓗᓐᓂᓕ, ᐊᑯᓂᐊᓘᖅᐸᔪᔫᒐᓗᐊᖅ” (ᔮᓂ ᓇᐅᓪᓚᖅ, 
ᒫᑦᓯ, 2002).

5.1.1.4 ᐊᓂᐅᕙᑦ 
ᐊᐳᑏᑦ ᐊᐅᖃᑦᑕᖏᑦᑐᑦ ᖃᖅᑲᓂ ᑕᒫᓂ ᐃᖃᓗᓐᓂ ᐊᕐᕌᒍᓗᒃᑖᒥ 
ᖃᐅᔨᒪᔾᔪᑎᐅᔪᑦ ᐃᓄᐃᑦ ᐊᑐᖃᑦᑕᖅᑕᖏᑦ ᖃᐅᔨᓴᖅᑐᑎᒃ 
ᐊᕙᑎᐅᑉ ᐊᓯᔾᔨᐸᓪᓕᐊᓂᖓᓂᒃ. ᐊᕐᕌᒍᓯᒪᔪᓂ, ᑕᒪᒃᑯᐊ ᐊᓂᐅᕙᐃᑦ 
ᓄᖑᑉᐹᓕᖅᓯᒪᒻᒥᔪᑦ. 

“ᒫᓐᓇᓕ ᐅᖅᑰᓂᖅᓴᐅᓕᕐᒪᑦ ᐊᒻᒪᓗ ᑕᒪᒃᑯᐊ ᐊᓂᐅᕙᐃᑦ 
ᓄᖑᖃᑦᑕᓕᖅᑐᑦ ᐊᐅᔭᕈᓚᐅᖏᑎᓪᓗᒍ. ᐊᐅᔭᓕᒫᖅ 
ᐊᐅᑉᐸᓚᐅᖅᓯᒪᖏᑦᑐᑦ, ᑭᓯᐊᓂᓕ ᐊᐅᖃᑦᑕᓕᖅᑐᑦ 
ᐊᒻᒪᓗ ᑕᑯᒍᓐᓇᖅᑐᑎᒃ ᐱᑐᖃᐃᑦ ᐊᓂᐅᕙᖃᑦᑐᒥᓂᕐᓂᒃ, 
ᑕᒪᒃᑯᐊ ᐃᓂᒥᓂᖏᑦ ᐱᕈᖅᑐᖃᖏᒻᒪᑕ ᐊᒻᒪᓗ 
ᑕᑯᒃᓴᐅᓂᖅᓴᐅᓪᓗᑎᒃ ᐊᒃᑐᐊᔭᖏᓐᓄᑦ ᓄᓇᓄᑦ. 
ᐊᐅᑦᑎᐊᖃᑦᑕᓕᖅᑐᑦ ᒫᓐᓇᐅᔪᖅ” (ᔮᓂ ᓇᐅᓪᓚᖅ, ᒫᑦᓯ, 
2002). 

5.1.1.5 ᐊᕐᕌᒎᑉ ᐃᓗᐊᓂ 
ᐊᐱᖅᓱᖅᑕᐅᔪᑦ ᐃᖃᓗᓐᓂ ᐅᑦᔨᕈᓱᒃᓯᒪᔪᑦ ᐊᒥᓱᓂᒃ 
ᐊᓯᔾᔨᕈᑎᐅᔪᓂᒃ ᐊᕐᕌᒍᓗᒃᑖᒥ ᓇᓗᓇᐃᖅᓯᒪᓂᖏᓐᓄᑦ ᓯᓚᐅᑉ 
ᐊᒻᒪᓗ ᐊᕙᑎᐅᑉ. ᑖᒃᑯᓇᓐᖓᑦ, ᐊᒥᓲᓂᖅᓴᐃᑦ ᐅᖃᓚᐅᖅᑐᑦ 
ᐅᑦᔨᕈᓱᒃᓯᒪᒐᒥᒃ ᐅᐱᓐᖓᔅᓵᓕᓂᖅᓴᐅᖃᑦᑕᕐᓂᖓᓂᒃ 
ᐊᒻᒪᓗ ᐊᑯᓂᐅᓂᖅᓴᖅ ᐃᒪᐃᖃᑦᑕᓕᖅᑐᓂ ᐊᕐᕌᒍᓕᖅᑐᓂ. 
ᐅᐱᓐᖓᔅᓴᕋᐃᑎᓪᓗᒍ ᐊᒃᑐᐃᓂᖃᑦᑐᑦ ᐊᐅᓚᖃᑦᑕᓂᕐᒥᒃ ᐊᒻᒪᓗ 
ᐊᑲᐅᖏᓕᐅᕈᑎᒋᔭᐅᖃᑦᑕᖅᓯᒪᓪᓗᓂ ᐃᓚᖏᓐᓄᑦ ᐃᓄᓐᓄᑦ 
ᑐᕚᖃᑦᑐᓄᑦ ᖃᒧᑕᐅᔭᒥᓂᑦ ᐊᐅᓚᕈᑎᖃᕐᓗᑎᒃ, ᑭᓯᐊᓂᓗ 
ᐊᑲᐅᓂᖅᓴᐅᓪᓗᓂ ᐊᒥᐊᖃᑦᑎᐅᔪᓄᑦ. ᑕᐃᒫᒃᓴᐃᓐᓇᖅᑕᐅᖅ 
ᐃᒪᐅᑯᑖᑎᓪᓗᒍ ᓯᑯᐃᖅᓴᕋᐃᓐᓂᖓᓄᑦ ᐊᒻᒪᓗ 
ᐅᐱᓐᖓᔅᓴᕋᐃᓐᓂᖓᓄᑦ, ᐊᒻᒪᑕᐅᖅ ᐅᑭᐊᒃᓵᒃᑯᑦ ᓯᑯᓇᓵᕐᓂᖓᓄᑦ. 

“ᕿᓚᒥᐅᓂᖅᓴᖅ ᐅᐱᓐᖓᔅᓵᖃᖃᑦᑕᓕᖅᑐᒍᑦ ᐊᐳᑎᓗ 
ᐊᐅᑦᑕᐅᑎᒋᓪᓗᓂ. ᑕᒪᓐᓇᓗ ᐊᒃᑐᐃᓂᖃᑦᑐᓂ 
ᐊᖑᓇᓱᒍᓐᓇᓂᑦᑎᓐᓂᒃ ᐅᐱᓐᖓᔅᓵᒃᑯᑦ ᖃᒧᑕᐅᔭᒃᑯᑦ. 
ᓯᕗᓂᐊᒍᓪᓕ, ᖃᒧᑕᐅᔭᕈᓐᓇᖃᑦᑕᓚᐅᖅᑐᒍᑦ ᓄᓇᒃᑯᑦ 
ᐊᒻᒪᓗ ᓯᑯᒃᑯᑦ ᑎᑭᑦᑐᒍ ᐱᔅᓴᓕᖅᑎᓪᓗᒍ ᑭᓯᐊᓂ ᔫᓂ. 
ᐅᓪᓗᒥᐅᔪᕐᓕ, ᓯᑯ ᐊᐅᑉᐸᓪᓕᐊᖏᓐᓇᖃᑦᑕᓕᖅᑐᖅ ᐊᒻᒪᓗ 
ᐅᐱᓐᖏᔭᖅᑐᕈᓐᓇᖃᑦᑕᖏᑦᑐᒍᑦ ᐊᑯᓂᐅᓗᑕ” (ᐃᓚᐃᔭ 
ᒪᐃᒃ, ᒫᑦᓯ, 2002). 

“ᓇᓗᓇᓐᖏᑦᑎᐊᓕᖅᑐᖅ ᐅᐱᓐᖓᔅᓵᔅᓴᕋᐃᓐᓂᖅᓴᐅᓕᖅᑐᖅ 
ᐅᐊᑦᑎᐊᕈᓂ. ᑕᖅᑭᐊ ᐃᐳᕈ ᐅᖃᕈᓐᓇᖅᑐᖓ ᐆᑦᑑᑎᒋᓗᒍ 
ᐊᓯᔾᔨᕈᑎᐅᔪᓄᑦ, ᐃᒻᒪᖃ ᐊᒥᓱᓄᑦ ᐃᓄᓐᓄᑦᑕᐅᖅ. ᑕᕝᕙᓂ 
ᑕᖅᑭᒥ ᑑᓂᖅ ᑕᐃᑕᖃᓲᖑᒻᒪᑦ ᐱᓐᖑᐊᕈᓘᔭᖅᑐᖃᑦᑐᓂ. 
ᓄᖑᓕᖅᑎᓪᓗᒍ ᐱᓐᖑᐊᕈᓘᔭᖅᑎᑦᑎᖃᑦᑕᓚᐅᖅᑐᑦ 
ᓯᕗᓂᐊᒍᑦ 2000-ᔭᐅᑉ ᑭᓯᐊᓂᓕ ᐊᕐᕌᒎᓚᐅᖅᑐᓂ, 
ᐅᐱᓐᖓᔅᓴᕋᐃᓐᓂᖓᓄᑦ, ᐱᓐᖑᐊᕈᓘᔭᕐᓂᐅᔪᑦ 

ᐱᒋᐊᖅᓴᕋᐃᓐᓂᖅᓴᐅᔭᕆᐊᖃᖃᑦᑕᖅᓯᒪᔪᑦ ᐱᓇᓱᐊᕈᓰᓐᓂᒃ 
ᒪᕐᕉᓐᓂᒃ” (ᔭᐃᑯᐴᓯ ᐲᑕ, ᒫᑦᓯ, 2002).

“ᑕᐃᒃᓱᒪᓂᓕ, ᐊᐳᑎ ᐊᐅᖃᑦᑕᓚᐅᖏᑦᑐᖅ ᑭᓯᐊᓂᓕ 
ᔫᓂ ᓄᖑᓕᖅᑎᓪᓗᒍ, ᐅᓪᓗᒥᐅᓕᖅᑐᕐᓕ ᐊᐳᑎ 
ᐊᐅᔅᓴᕋᐃᓐᓂᖅᓴᐅᖃᑦᑕᓕᖅᑐᖅ. ᓲᖃᐃᒻᒪ, ᓯᑯᓇᓵᖃᑦᑕᕐᒪᑦ 
ᐊᒻᒪᓗ ᐅᒥᐊᖅᑐᕈᓐᓇᖃᑦᑕᖅᑐᑕ ᓅᕖᕙ ᑎᑭᑦᑐᒍ, 
ᐅᕙᖓᓘᓐᓃᑦ, ᐅᒥᐊᖅᑐᓚᐅᕐᒥᔪᖓ ᑕᐃᒪᓐᓇᐅᑎᓪᓗᒍ. 
ᑕᐃᒃᓱᒪᓂᐅᓚᐅᖅᐸᑦ, ᐅᒥᐊᖃᕆᐊᖃᓚᐅᖏᑦᑐᒍᑦ. ᓲᕐᓗᓕ, 
ᐊᕐᕌᒍᓚᐅᖅᑐᓂ ᐅᒥᐊᖅᑐᖃᑦᑕᖅᓯᒪᔪᒍᑦ ᑎᑭᑦᑐᒍ 
ᓄᓐᖑᐊᓄᑦ ᓅᕖᕙ ᐊᒻᒪᓘᓐᓃᑦ ᑎᓯᐱᕆᒧᑦ, ᐃᓄᐃᑦ 
ᓱᓕ ᐅᒥᐊᖅᑐᖃᑦᑕᓚᐅᖅᑐᑦ ᓇᑦᑎᕋᓱᐊᖅᑐᑎᒃ..ᐃᓛᖃᐃ 
ᐊᔪᕈᑎᑕᖃᑦᑑᒐᓗᐊᖅ ᑭᓯᐊᓂᓕ ᑕᐃᒃᑯᓄᖓ ᐃᓄᓐᓄᑦ 
ᐅᒥᐊᖅᑐᕈᒪᓲᓄᑦ, ᐊᑐᕈᓐᓇᑎᐊᕐᒪᒍ. ᐃᑲᔫᑎᖃᒻᒪᕆᑦᑐᖅ 
ᑖᒃᑯᓄᖓ. ᑭᓯᐊᓂᓕ ᑕᐃᒃᑯᐊ ᐃᓄᐃᑦ ᐅᒥᐊᖃᖏᑦᑐᑦ 
ᐊᒃᑐᖅᑕᐅᓂᖃᒻᒥᔪᑦ ᐊᖑᓇᓱᒍᓐᓇᖏᑦᑐᑎᒃ ᑭᓯᐊᓂᓕ 
ᓯᑯᑉᐸᑦ” (ᓴᐃᑑᑭ ᔫᒥ, ᒫᑦᓯ, 2002). 

ᖁᓛᓂ ᐅᑦᔨᕆᓇᕐᒪᑦ, ᐊᕐᕌᒎᑉ ᐊᐅᓚᓂᖓ ᐊᓯᔾᔨᖅᓯᒪᓕᕐᒪᑦ 
ᐊᑯᓂᐅᑦᑕᖃᑦᑕᕐᓂᖏᑎᒍᑦ. ᑕᒪᒃᑮᒃ ᐅᐱᓐᖓᔅᓵᖅ 
ᐊᒻᒪᓗ ᐊᐅᔭᒥ ᐅᖅᑰᓂᖅᓴᐅᓕᖅᑐᓂ ᐊᒻᒪᓗ 
ᐊᑯᓂᐅᓂᖅᓴᐅᖃᑦᑕᓕᖅᑐᑎᒃ, “ᐊᐅᔭᐅᔫᔮᖃᑦᑕᓕᖅᑐᖅ 
ᐅᐱᓐᖓᔅᓵᒃᑯᑦ, ᐅᐱᓐᖓᔅᓵᖑᓂᕋᑦᑕᕋᓗᐊᑦᑎᓐᓂ…” (Hᐃᐊᓐᓄᓕ 
ᐳᐅᐊᔅ, ᒫᑦᓯ 3, 2002). ᐅᑭᐅᒃᑯᑦᑕᐅᖅ ᐊᓯᔾᔨᖅᓯᒪᔫᔮᓕᕐᒥᔪᖅ, 
ᑭᓯᐊᓂᓕ ᐊᖏᖃᑎᒌᓂᖃᖏᑦᑐᖅ ᐊᐱᖅᓱᖅᑕᐅᔪᑦ ᖃᓄᓪᓚᑦᑖᖅ 
ᐊᓯᔾᔨᖅᓯᒪᓕᕐᒪᖔᖅ. ᑎᓴᒪᐅᔪᑦ ᑖᒃᑯᓇᓐᖓᑦ ᖁᓕᐅᔪᓂᒃ 
ᐅᑦᔨᕈᓱᒃᑐᑦ ᐅᑭᐅᒃᑯᑦ ᓯᓚᖓ ᐅᖅᑰᓯᕙᓪᓕᐊᑐᐃᓐᓇᕐᒪᑦ. ᑭᓯᐊᓂᓗ, 
ᑕᐃᒪᓐᓇᐅᔪᑦ (ᐱᖓᓱᑦ) ᐅᑦᔨᕈᓱᒃᓯᒪᔪᑦ ᐅᑭᐅᒃᑯᑦ ᓯᓚᖓ 
ᓂᓪᓚᓱᓐᓂᖅᓴᐅᓕᕆᐊᖓᓂᒃ. 

5.1.1.6 ᐆᒪᔪᐃᑦ 
ᑖᒃᑯᓇᓐᖓᑦ ᖁᓕᓂᑦ ᐊᐱᖅᓱᖅᑕᐅᔪᓂᒃ ᐃᖃᓗᓐᓂ, 
ᐱᑕᖃᓚᐅᖏᑦᑐᖅ ᐊᖏᖃᑎᒌᓐᓂᒃᑯᑦ ᐆᒪᔪᐃᑦ ᐊᓯᔾᔨᕐᓂᖏᓐᓂᒃ. 
ᑎᑎᕋᖅᓯᒪᔪᖅ 2 ᑎᑎᖅᑐᐃᓯᒪᕗᖅ ᐊᒥᓲᓂᖏᓐᓂᒃ ᐃᓄᐃᑦ 
ᐅᑦᔨᕆᓯᒪᔭᖏᓐᓂᒃ, ᑭᓯᐊᓂᓕ, ᐱᖃᓯᐅᑎᓪᓗᒋᑦ:

ᓇᑦᓯᕙᒃᑕᖃᓂᖅᓴᐅᓕᖅᑐᖅ 
ᖃᐃᕈᓖᑦ ᑕᒫᓃᓕᖅᑐᑎᒃ ᐊᕐᕌᒍᓗᒃᑖᒥᒃ 
ᑕᑯᓯᒪᔪᖃᕈᓐᓃᖅᑐᓂ ᐆᒐᕐᓂᒃ ᐊᕐᕌᒎᓚᐅᖅᑐᓂ 
ᐱᒡᒐᓇᖅᓯᓂᖓ ᓇᑦᑎᓯᐅᖅᑐᓂ 2002-ᒥ 
ᐃᖃᓗᐃᑦ ᒪᔪᕋᔅᓴᕋᐃᓂᖅᓴᐅᔪᑦ 2001-ᒥ 
ᐱᔾᔪᑎᒋᓪᓗᒍ (ᐅᓄᖅᓯᕚᓪᓕᖅᓯᒪᔪᑦ) ᐅᓪᓗᐃᑦ 
ᓯᓚᓗᖃᑦᑕᖅᑎᓪᓗᒍ 

•

•

•

•

•

•

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᒥᑭᔫᑎᑦ ᖁᐸᓄᐊᑦ ᓯᔾᔭᐅᑉ ᓯᓈᖓᓃᖃᑦᑕᖅᑐᑦ 
ᑕᑯᔭᐅᖃᑦᑕᖅᑐᖅ ᓯᕗᓂᐊᒍᑦ ᑕᑯᔭᐅᖃᑦᑕᓚᐅᖏᑦᑐᑦ 
ᖁᐸᓄᐊᖃᕐᓂᖅᓴᐅᓕᖅᑐᖅ ᐅᑭᐊᒃᓵᒃᑯᑦ 
ᒥᑏᑦ ᐃᒫᓅᖃᑦᑕᓕᖅᑐᑦ (ᓇᓗᓇᖅᑐᖅ 
ᖃᖓᒃᑯᑦ ᐊᒻᒪᓗ ᓇᒥ) 
ᐊᒥᓲᓂᖅᓴᐅᓕᖅᑐᑦ ᐃᒪᕐᒥᐅᑕᐃᑦ 
ᑎᒻᒥᐊᑦ (ᐱᓗᐊᖅᑐᒥᒃ ᒥᑏᑦ) 
ᓇᐅᔭᐃᑦ ᐅᑮᖃᑦᑕᓕᖅᑐᑦ ᒫᓐᓇᐅᔪᖅ 
ᓄᑖᑦ ᑎᒻᒥᐊᑦ ᐊᐅᔭᒃᑯᑦ  

5.1.1.7 ᑕᓰᑦ ᐊᒻᒪᓗ ᑰᑦ  
ᐃᖃᓗᓐᓂ, ᐃᖃᓗᒐᓱᐊᕐᓂᖅ ᐊᑐᖅᑕᒻᒪᕆᐊᓘᒻᒪᑦ. ᑕᐃᒪᐃᓐᓂᖓᓄᑦ, 
ᐊᒥᓱᑦ ᓄᓇᖃᑦᑎᐅᔪᑦ ᖃᐅᔨᒪᑦᑎᐊᖅᑐᑦ ᖃᓄᐃᑦᑑᓂᕆᓯᒪᔭᖓᓂᒃ 
ᐊᒻᒪᓗ ᓇᓗᓇᐃᖅᓯᒪᓂᖏᓐᓂᒃ ᖃᓂᑦᑐᐃᑦ ᑕᓰᑦ ᐊᒻᒪᓗ ᑰᑦ. 
ᐊᒥᓲᓂᖅᓴᐃᑦ ᐊᐱᖅᓱᖅᑕᐅᔪᑦ ᑕᕝᕙᓂ ᐅᓂᒃᑳᒥ ᐅᑦᔨᕈᓱᒃᓯᒪᔪᑦ 
ᑕᓯᐅᑉ ᓯᑯᖓ ᓵᓐᓂᖅᓴᐅᓕᕐᓂᖓᓂᑦ ᐊᕐᕌᒎᕋᑖᖅᑐᓂ 
ᐊᒻᒪᓗ ᐊᒥᓱᑲᓪᓚᐃᑦ ᐅᑦᔨᕈᓱᒃᓯᒪᒻᒥᔪᑦ ᑕᒪᒃᑯᐊ ᑕᓰᑦ 
ᓯᑯᓇᓵᖃᑦᑕᓕᕐᓂᖏᓐᓂᒃ. 

“ᓯᑰᑉ ᐃᑦᔪᓂᖓ ᐊᓯᔾᔨᖅᓯᒪᓕᖅᑐᖅ. ᐅᐊᑦᑎᐊᕈᑎᑐᑦ 
ᐊᐅᓚᖃᑦᑕᕈᓐᓂᖅᑐᖓ, ᑕᐃᒪᓕ ᐅᖃᐅᑎᒍᓐᓇᖅᐸᒋᑦ 
ᑭᓯᐊᓂ ᑐᓴᖅᓯᒪᔭᓐᓂᒃ ᑕᐃᒃᑯᓇᓐᖓᑦ 
ᐃᖃᓪᓕᐊᖃᑦᑕᖅᑐᓂᒃ ᐅᑭᐅᒃᑯᑦ. ᐅᖃᐅᓯᖏᓐᓂᒃ, 
ᓯᑯᖓ ᓵᓐᓂᓴᒻᒪᕆᐊᓘᓕᖅᑐᖅ ᐃᑦᔪᓂᕆᓲᖓᓂᒃ. 
ᐃᖃᓪᓕᐊᖃᑦᑕᑎᓪᓗᑕ ᑕᓯᕐᓂ ᓂᕿᒃᓴᖅᓯᐅᖅᑐᑕ, 
ᓂᓚᐃᔭᐃᑎᓪᓗᑕ, ᐃᓛᓐᓂᒃᑯᑦ ᐅᖓᑖᓃᓲᖑᖃᑦᑕᔪᔪᖅ 
ᓂᐊᖁᑦᑕ. ᑕᐃᒪᓐᓇ ᐃᑦᔪᑎᒋᖃᑦᑕᓚᐅᖅᑐᖅ. 
ᐊᒻᒪᔪᖏᑎᒍᑦ ᐃᒫᖅᑐᖃᓚᐅᖅᓯᒪᖏᕈᓘᔭᖅᑐᖅ. 
ᐊᒃᓱᐊᓗ ᐃᑦᔪᖃᑦᑕᓚᐅᖅᓯᒪᔪᖅ ᑕᐃᒃᓱᒪᓂ 
ᐊᒡᒐᒻᒧᑦ ᐳᑑᕆᖃᑦᑕᑎᓪᓗᒋᑦ. ᐊᒻᒪᑕᐅᖅ, ᑭᒻᒥᕉᑉ 
ᖃᓂᒋᔭᖓᓂ ᓄᓇᓕᕋᓛᖑᑎᓪᓗᑕ, ᓯᑯᖓᑦᑕᐅᖅ 
ᐃᑦᔪᔪᒻᒪᕆᐊᓘᓚᐅᖅᓯᒪᔪᖅ. ᑖᕙᓂ, ᐃᓄᐃᑦ 
ᒪᔪᕋᐅᑎᖃᕆᐊᖃᑉᐸᓚᐅᖅᑐᑦ ᐳᑐᓯᓪᓗᑎᒃ 
ᓄᓗᐊᖃᕝᕕᒋᓂᐊᖅᑕᒥᓂᒃ ᐊᓂᒐᓱᐊᖅᑐᑎᒃ. ᑕᐃᒪᓐᓇᑎᒋ 
ᐃᑦᔪᖃᑦᑕᓚᐅᖅᑐᑦ” (Hᐃᐊᓐᓄᓕ ᐳᐅᐊᔅ, ᒫᑦᓯ, 2002). . 

“ᑕᓰᑦ ᐊᒻᒪᓗ ᑰᑦ ᒪᓴᔅᓴᕋᐃᓐᓂᖅᓴᐅᖃᑦᑕᓕᖅᑐᑦ 
ᐊᒻᒪᓗ ᐊᑐᕋᔅᓴᐅᒍᓐᓃᖅᑐᑎᒃ ᐊᒥᓲᖏᑦᑐᓂ ᐅᓪᓗᓂ. 
ᓯᕗᓂᐊᒍᓪᓗᓐᓃᑦ ᓯᑰᑉ ᐊᐅᑉᐸᓪᓕᐊᓂᕆᓲᖓᓂᒃ, ᓯᑯ 
ᑲᑉᐱᐊᓇᖅᓯᓕᖅᑐᖅ ᐃᖏᕐᕋᕕᒋᔭᕆᐊᖓᓂᒃ. ᑕᓯᑦ 
ᓵᓐᓂᖅᓴᐅᓕᕐᒪᑕ ᐊᒻᒪᓗ ᐊᑯᓂᐅᕙᒍᓐᓃᖅᑐᑎᒃ. 
ᐅᓪᓗᒥᐅᔪᖅ ᐊᐅᔅᓴᕋᐃᓐᓂᖅᓴᐅᕙᓕᖅᑐᑦ ᐊᒻᒪᓗ 
ᓂᓚᕈᔅᓴᕋᐃᓂᖅᓴᐅᖃᑦᑕᖅᑐᑎᒃ ᑐᑎᔭᒃᓴᐅᖏᑦᑐᑎᒃ” 
(ᐃᓚᐃᔭ ᒪᐃᒃ, ᒫᑦᓯ, 2002). 

•

•

•

•

•

•

“(ᑕᓰᑦ) ᓯᑯᓇᓵᖃᑦᑕᓂᖅᓴᐅᔮᓕᖅᑐᑦ ᐊᒻᒪᓗ ᐊᕐᕌᒍᑕᒫᑦ 
ᓯᓚ ᐅᑭᐊᒃᓵᖑᐃᓐᓇᖅᑑᔮᓕᖅᐸᑦᑐᓂ ᐊᑯᓂᐊᓗᒃ. ᑕᐃᒪᓐᓇ 
ᖃᐅᔨᒪᔪᖓ ᓯᑯᔭᕆᐊᖃᓕᖅᑐᑐᖃᐅᑎᓪᓗᒍ, ᑕᓰᑦ 
ᓯᑯᓲᖑᒻᒪᑕ. ᐊᕐᕌᒎᕋᑖᖅᑐᓂᓕ, ᑕᓰᑦ ᓯᑯᖃᑦᑕᖅᓯᒪᖏᑦᑐᑦ 
ᓯᑯᕕᒋᓲᖓᓂ ᐱᑦᔪᑎᒋᓪᓗᒍ ᓯᓚ ᐊᑦᔨᒋᓯᒪᖏᒻᒪᒍ” (ᓯᒥᐅᓂ 
ᖃᐅᕐᓂᖅ, ᒫᑦᓯ 2, 2002). 

“ᓯᑯᖃᑦᑕᕐᓂᖓ ᐊᓯᔾᔨᖅᓯᒪᓕᖅᑐᖅ ᐊᒃᓱᒻᒪᕆᐊᓗᒃ. 
ᐅᓪᓗᒥᐅᔪᖅ, ᐅᑭᐅᓴᕋᐃᒐᔭᓚᐅᖅᑎᓪᓗᒍ, ᓱᓕ ᓄᓇᒦᑦᑐᑦ 
ᐃᒪᐃᑦ ᖁᐊᖅᑲᑦᑕᖏᑦᑐᑦ (ᐃᒪᐃᑦ). ᑭᓯᐊᓂᓕ ᑭᖑᓂᐊᒍ 
ᑕᑯᖃᑦᑕᓕᓚᐅᖅᑐᒍᑦ ᐃᒪᐃᑦ ᖁᐊᓕᖅᑎᓪᓗᒋᑦ ᑰᒐᓛᓂ 
ᐊᒻᒪᓗ ᑰᓐᓂ. ᐅᑭᐅᒃᓵᑯᓪᓕ ᖁᐊᓯᑦᑕᐅᑎᒋᓲᖑᕙᔪᒻᒪᑕ 
ᑰᒐᓛᑦ ᐊᒻᒪᓗ ᑕᓰᑦ, ᑭᓯᐊᓂᓕ ᐊᕐᕌᒍ ᓄᑖᖅ 
ᖃᓪᓕᒻᒪᕆᓕᖅᑎᓪᓗᒍ ᓯᑯᓕᑕᐃᓐᓇᖅᑐᑦ” (ᒨᓯᓯ ᑎᒡᓕᖅ, 
ᒫᑦᓯ, 2002). 

ᐊᓯᖏᑦ ᐊᓯᔾᔨᕐᓂᐅᔪᑦ ᑕᓯᕐᓂ ᐊᒻᒪᓗ ᑰᓂ ᐊᒃᑐᐊᓂᖃᑦᑑᔮᖅᑐᑦ 
ᐊᓯᔾᔨᕐᓂᖓᓄᑦ ᐊᕐᕌᒍᒥ ᓯᓚᖏᓐᓄᑦ - ᐱᓗᐊᖅᑐᒥᒃ ᐅᐱᓐᖓᔅᓵᒃᑯᑦ 
ᐊᒻᒪᓗ ᐊᐅᔭᒃᑯᑦ. ᓲᕐᓗ, ᐊᐱᖅᓱᖅᑕᐅᔪᑦ ᐅᑦᔨᕈᓱᒃᓯᒪᔪᑦ ᐃᓚᖏᑦ 
ᑰᑦ ᖃᐅᔨᒪᔭᐅᑦᑎᐊᖅᑐᑦ ᑰᓐᓂᖅᓵᓘᔮᓕᕐᒪᑕ ᐊᒻᒪᓗ ᑕᒪᓐᓇ 
ᐱᑦᔪᑎᖃᑦᑑᔮᖅᑐᖅ ᐅᐱᓐᖓᓵᒃᑯᑦ ᐊᐅᑲᓪᓚᖃᑦᑕᕐᓂᕆᓕᖅᑕᖓᓄᑦ 
ᐊᕐᕌᒎᓕᖅᑐᓂ. ᐊᑕᐅᓯᖅ ᐊᐱᖅᓱᖅᑕᐅᖃᑕᐅᔪᖅ ᐅᑦᔨᕈᓱᒃᓯᒪᔪᖅ 
ᑕᓯᐅᑉ ᓯᑯᖓ ᐊᐅᒃᓴᕋᐃᓐᓂᖅᓴᐅᔮᓕᕐᒪᑦ ᐊᒻᒪᓗ ᐃᓚᖏᑦᑕᐅᖅ 
ᐅᑦᔨᕈᓱᒃᓯᒪᓪᓗᑎᒃ ᑕᕐᓰᑦ ᐊᒻᒪᓗ ᑰᑦ ᐃᒪᖃᖏᓂᖅᓴᐅᓕᖅᑐᑦ 
ᑕᒪᒃᑯᐊᓗ ᒥᑭᔫᑎᑦ ᑕᓰᕋᓛᑦ ᐃᒻᒪᖃᑦᑕᓚᐅᖅᓯᒪᔪᑦ ᐅᐱᓐᖓᓵᒃᑯᑦ 
ᐊᐅᓕᖅᑎᓪᓗᒍ ᐱᑕᖃᖏᑎᐊᒻᒪᕆᓕᖅᑐᑦ. 

5.1.1.8 ᐊᓄᕆ 
ᐊᖏᖃᑎᒌᒍᓐᓇᓚᐅᖏᑦᑐᑦ ᐊᓯᔾᔨᕐᓂᕆᓕᖅᑕᖓᓄᑦ ᐊᓄᕆᐅᑉ ᐊᒻᒪᓗ 
ᓈᒻᒪᑦᑎᐊᓕᕈᓐᓇᓚᐅᕐᕋᑎᒃ ᐅᑦᔨᕆᔭᐅᓂᑯᐃᑦ ᐃᓚᖏᑎᒍᑦ, ᑭᓯᐊᓂᓕ 
ᐊᑐᓂᒃ ᐅᑦᔨᕆᔭᐅᓯᒪᔪᑦ ᓇᓗᓇᐃᓚᐅᖅᑐᑦ ᐊᓯᔾᔨᖅᓯᒪᓕᕐᓂᖓᓂᒃ 
ᓇᑭᓐᖔᕐᓂᖓᑕ ᐊᓄᕆᐅᑉ.  

ᑎᓴᒪᑦ ᐃᓄᐃᑦ ᐅᖃᓚᐅᖅᑐᑦ ᐊᓄᕇᑦ ᖃᐅᔨᒪᓇᖏᑦᑎᐊᕐᓕᕐᒪᑕ 
ᑕᐃᒃᓱᒪᑎᑐᑦ ᒫᓐᓇᐅᔪᖅ. 

“ᓯᓚ ᓇᓗᓕᖅᑑᔮᖅᑐᖅ, ᐅᖃᕈᓐᓇᑐᐃᓐᓇᖅᑐᖓᓕ 
ᓯᓚ ᐊᓯᔾᔨᓐᓇᐅᔭᓕᕐᓂᖓᓂᒃ ᐊᒻᒪᓗ ᐊᕐᕌᒍᑦᑕᕋᐃᒻᒪᑦ 
ᐊᑦᔨᒌᒍᓐᓇᐃᓕᓪᓗᓂ, ᐱᑦᔪᑎᒋᓪᓗᒍ ᐃᓚᖏᓐᓂᒃ ᐅᓪᓗᐃᑦ, 
ᐃᓚᖏᓐᓂᒃ ᓯᓚ ᐊᐅᓛᑎᓪᓗᒍ ᐊᒻᒪᓗ ᐊᕐᕌᒍᐃᑦ 
ᐊᑦᔨᒋᔪᓐᓇᐃᓕᒻᒪᒍ ᐊᕐᕌᒎᓚᐅᖅᑐᓂ” (Hᐃᐊᓐᓄᓕ ᐳᐅᐋᔅ, 
ᒫᑦᓯ, 2002). 

“…ᐊᓐᓄᕌᕐᓂᐊᕐᑎᓪᓗᒍ ᓇᓗᓇᓕᖅᑐᖅ ᐊᒻᒪᓗ ᓇᑭᑦ 
ᐊᓄᕌᕐᓂᖓ ᑕᐃᒪᐃᑦᓴᐃᓐᓇᓕᒍᓐᓃᖅᑐᓂ ᖃᐅᔨᓇᖅᓯᔪᖅ, 
ᓲᕐᓗ ᐊᓄᕌᖅᑎᓪᓗᒍ ᓴᖑᓴᕋᐃᕕᐅᑎᓕᕐᒪᑦ ᓇᓕᐊᓐᓄᑦ 
ᐊᒻᒪᓗ ᐊᓯᔾᔨᑕᐃᓐᓇᖅᑐᓂ” (ᓴᐃᑑᑭ ᔫᒥ, ᒫᑦᓯ, 2002).

“…ᐊᐅᓚᓂᖅᑕᒫᑦ, ᑲᑉᐱᐊᓱᒃᐸᑦᑐᖓ ᐊᓄᕆᒥᒃ 
ᖃᐅᔨᒪᖏᓐᓇᒪ ᖃᖓᒃᑯᑦ ᐊᓄᕌᓕᕐᓂᐊᕐᒪᖔᖅ” (ᔨᒥ 
ᑯᒫᕐᔪᒃ, ᒫᑦᓯ, 2002).

“ᐅᓪᓗᒥᐅᔪᖅ ᓇᑭᑐᐃᓐᓈᓗᒃ ᐊᓄᕌᖃᑦᑕᓕᖅᑐᒍᑦ. ᐊᓄᕇᑦ 
ᓴᖑᔭᑦᑐᑎᒃ ᐊᒻᒪᓗ ᐊᓯᔾᔨᑕᐃᓐᓇᖅᑐᑎᒃ ᐊᓄᕌᖅᕕᖓᓂᒃ. 
ᓯᓚᒧᑦ ᑕᑯᓪᓗᒍ  ᓯᓚᑦᑎᐊᕙᐅᓂᐊᕐᕋᓗᐊᖅᑎᓪᓗᒍ, 
ᐊᓄᕆᓯᑳᓪᓚᑦᑐᓂ ᐊᒻᒪᓗ ᐅᓪᓗᒥᐅᔪᖅ ᑕᐃᒪᐃᑑᓕᖅᑐᖅ” 
(ᐃᓚᐃᔭ ᒪᐃᒃ, ᒫᑦᓯ, 2002).

5.1.1.9 ᐊᓯᖏᑦ 
ᐊᓯᖏᑦ ᐅᖃᐅᓯᐅᔪᑦ ᓇᓗᓇᐃᖅᑕᐅᓯᒪᓪᓗᑎᒃ ᐅᕙᓂ ᑎᑎᕋᖅᓯᒪᔪᖅ 
2 ᑖᒃᑯᓇᓐᖓᑦ ᐃᖃᓗᓐᓂ ᐊᐱᖅᓱᖅᑕᐅᔪᒥᓂᕐᓄᑦ ᑎᑎᕋᖅᑕᐅᓯᒪᔪᑦ 
ᐅᕙᓂ ᐊᒻᒪᓗ ᐅᑦᔨᕆᔭᐅᓯᒪᔪᑦ ᐊᐱᖅᓱᕐᓂᖃᑦᑎᓪᓗᒋᑦ, 
ᐃᒪᐃᑐᒥᓂᐅᑐᐃᓐᓇᕆᐊᓖᑦ: 

ᐅᖃᐅᓯᐅᔪᒥᓂᐅᓗᓂ ᐊᑕᐅᓯᕐᒧᑦ 
ᐅᕝᕙᓘᓐᓃᑦ ᒪᕐᕉᓐᓄᒃ ᐃᓅᓐᓄᑦ; 
ᐅᖃᐅᓯᐅᑐᐃᓐᓇᕐᓗᓂ ᐅᖃᓪᓚᒍᑎᐅᖏᓪᓗᓂ; 
ᐅᕝᕙᓘᓐᓃᑦ ᐅᖃᐅᓯᐅᓚᐅᖅᑐᑦ 
ᐊᑦᔨᒌᓕᕈᓐᓇᓚᐅᖏᑦᑐᑦ ᐅᑦᔨᕆᔭᐅᓂᑯᐃᑦ.  

ᑖᒃᑯᐊᓕ ᐅᖃᐅᓯᐅᔪᒥᓃᑦ ᐅᑯᐊᖑᕗᑦ ᓄᓇ (ᖁᐊᖃᑦᑕᕐᓂᖓ), 
ᐊᐅᔪᐃᑦᑐᑦ, ᖁᐱᕐᕈᐃᑦ, ᑎᓂᒃᑕᕐᓃᑦ/ᐅᓕᓐᓃᑦ, ᓯᓈᖓ ᐊᒻᒪᓗ 
ᓯᕿᓂᖅ. 

5.2 ᐸᖕᓂᖅᑑᖅ 
ᐸᖕᓂᖅᑑᖅ ᓄᓇᓕᐅᔪᖅ ᐃᒪᕐᒥᐅᑕᓂᒃ ᐃᓅᔾᔪᑎᖃᑦᑐᓂ ᑕᒫᓂ 
ᐸᖕᓂᖅᑑᑉ ᑲᖏᑦᑐᐊᓂ, ᐃᒪᐃᔭᖅᑐᖅ ᑎᓄᔾᔨᕕᒃ ᐃᑭᐊᓄᑦ. 
ᖃᖅᑲᓕᐊᓗᒃ, ᓄᕗᖏᓪᓗ ᑎᑭᐅᑎᓪᓗᑎᒃ 2200 ᒦᑕᔅᒥᒃ ᑕᒫᓂ 
ᑎᓄᔾᔨᕕᒻᒥ. 

ᓄᓇᓖᑦ ᐃᓄᖏᑦ ᐊᒥᓲᓂᖃᑦᑐᑦ 1,300-ᓂᑦ ᐊᒻᒪᓗ ᐃᒪᕐᒥᐅᑕᓂᒃ 
ᐃᓅᔾᔪᑎᖃᕐᓂᖏᑦ ᐱᒻᒪᕆᐅᓯᒪᕗᖅ ᕿᒪᑦᑕᑎᓐᓂ ᐊᒻᒪᓗ 
ᐅᓪᓗᒥᐅᔪᖅ ᐸᖕᓂᖅᑑᒥ. 

•

•

•

ᖃᐅᔨᒪᔾᔪᑎᑦ (ᐸᖕᓂᖅᑑᖅ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᓯᑯ
ᓯᑯᓇᓵᖃᑦᑕᓕᖅᑐᖅ 7
ᐊᕐᕌᒍᐃᑦ 2001-2002 ᓯᑯᕕᒋᓲᒥᓂ 
ᓯᑯᓚᐅᖅᑐᖅ

1

ᓯᑯᐃᔅᓴᕋᐃᓕᖅᑐᖅ 6
ᓯᑯ ᐱᑕᖃᕉᓐᓃᑲᓪᓚᖃᑦᑕᕐᓂᖓ 1
ᐅᐱᓐᖓᓵᒃᑯᑦ ᐊᒥᐊᖓ 
ᖃᑯᖅᑕᐅᓂᖅᓴᐅᓕᖅᑐᖅ, ᑐᖑᔪᐊᖓᒍᓐᓃᖅᑐᖅ 

1

ᐊᑦᔨᒋᖏᑕᖓᓂᒃ ᓯᑯᖃᑦᑕᓕᖅᑐᖅ 
ᐅᖅᑰᓂᖅᓴᐅᓕᕐᓂᖓᓄᑦ ᓯᓚ 

1

ᓯᑯ ᐊᕿᕐᓂᖅᓴᐅᓕᖅᑐᖅ 4
ᓯᑯ ᒪᓃᓐᓂᖅᓴᐅᓕᖅᑐᖅ ᐃᒻᒪᖃ 
ᐊᓄᕌᖃᑦᑕᓂᕐᒧᑦ ᐊᒻᒪᓗ ᓴᖅᕙᓄᑦ 

3 
2

ᓯᑯ ᓵᓐᓂᖅᓴᐅᓕᖅᑐᖅ 6

ᖃᐅᔨᒪᔾᔪᑎᑦ (ᐸᖕᓂᖅᑑᖅ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᓯᑯᐃᖃᑦᑕᓕᖅᑐᖅ ᐊᑦᔨᒌᖏᑕᖓᓂᒃ 1
ᓯᑯᖃᑦᑕᓕᖅᑐᖅ ᐊᑦᔨᒋᖏᑕᖓᓂᒃ 1
ᓯᖁᒥᓯᒪᓂᖅᓴᐅᓪᓗᓂ ᓯᑯ, ᐃᕗᓯᒪᔪᑦ 1
ᐊᐳᑎ
ᐊᐅᔅᓴᕋᐃᓐᓂᖅᓴᐅᓕᖅᑐᓂ 2
ᐊᐅᖃᑦᑕᓕᖅᑐᖅ ᓱᑲᓐᓂᓴᐅᓐᓗᓂ 1
ᐊᐳᑎ ᑎᓯᓂᖅᓴᐅᓕᖅᑐᖅ (ᐅᑦᔨᕆᔭᐅᓯᒪᔪᑦ 
ᐊᐅᓚᖃᑦᑕᓂᒃᑯᑦ ᐊᒻᒪᓗ ᐃᒡᓗᕕᒐᓕᐅᕐᓂᒃᑯᑦ) 

3

ᐱᒡᒐᓇᖅᓯᔪᖅ ᐃᒡᓗᕕᒐᓕᐅᖅᑐᓂ, ᐊᐳᑎᐅᑉ 
ᑎᓯᓂᖓ ᐊᑦᔨᒌᒍᓐᓇᖏᑦᑐᖅ 

1

ᐱᔅᓯᖃᑦᑕᓂᖅᓴᐅᓕᖅᑐᖅ 1
ᐊᐳᑎᖃᖏᓂᖅᓴᐅᓕᖅᑐᓂ ᓄᓇ 7
ᐊᐳᑎᖃᖏᓂᖅᓴᐅᓕᖅᑐᖅ ᓯᑯ 2

ᑎᑎᕋᖅᓯᒪᔪᖅ 3: ᐅᑦᔨᕆᔭᐅᓂᑯᐃᑦ ᖃᐅᔨᒪᔾᔪᑎᐅᔪᑦ ᐸᖕᓂᖅᑑᒥ



···  �1  ···

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᖃᐅᔨᒪᔾᔪᑎᑦ (ᐸᖕᓂᖅᑑᖅ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᐊᐳᑎ ᐱᓱᒃᕕᒋᓪᓗᒍ ᑐᓴᖅᓴᐅᓂᖓ 
ᐊᑦᔨᒋᔪᓐᓃᖅᑕᖓ 

1

ᐊᐱᖃᑦᑕᕐᓂᖓ ᐊᑦᔨᒋᔪᓐᓃᖅᑕᖓ 1
ᐊᐱᓂᖓ ᐊᓄᕌᓚᐅᖅᑎᓪᓗᒍ 
ᐊᑦᔨᒋᔪᓐᓃᖅᑕᖓ 

1

ᖃᕐᓂᖃᑦᑕᖏᓐᓂᖅᓴᐅᓕᖅᑐᖅ 1
ᑭᖑᕙᖅᑐᒥᒃ ᐊᐱᖃᑦᑕᓕᖅᑐᖅ 1
ᐅᓕᓐᓃᑦ/ᑎᓂᕐᓃᑦ
ᑎᓂᕐᓂᕐᒥ ᐃᒪᖏᑦ ᐆᓇᕐᓂᖅᓴᐅᓕᖅᑐᑦ 1
ᐱᑐᕐᓂᑎᓪᓗᒍ ᓴᓐᖏᓂᖅᓴᐅᓕᖅᑐᖅ 1
ᐆᒪᔪᐃ
ᓇᑦᑎᖃᖏᓂᖅᓴᐅᓕᖅᑐᖅ 2
ᓇᑦᑏᑦ ᓴᓪᓘᓂᖅᓴᐅᓕᖅᑐᑦ 2
ᓇᑏᑦ ᕿᓯᖏᑦ ᐊᑦᔨᒋᑦᑎᐊᖏᐅᔭᖅᑕᖏᑦ 
ᐅᑭᒃᓵᒃᑯᑦ - ᕿᓯᖏᑦ ᐊᑦᔨᒋᑦᑎᐊᖅᑑᔮᖏᑕᖏᑦ 

2

ᑕᑯᓕᒪᓇᖏᑦᑐᑦ ᑎᒻᒥᐊᑦ ᑕᑯᔭᐅᖃᑦᑕᖅᑐᑦ 4
ᑑᓪᓕᖅᔪᐊᖃᕐᓂᖅᓴᐅᓕᖅᑐᖅ 1
ᖁᐸᓄᐊᑦ ᑎᑭᓴᕋᐃᓂᖅᓴᐅᖃᑦᑕᓕᖅᑐᑦ 1
ᖁᐸᓄᐊᑦ ᑕᒫᓃᑦᑐᑦ ᐊᒻᒪᓗ ᐊᐅᓚᖃᑦᑕᕐᓇᑎᒃ  2
ᐃᓚᖏᑦ ᖁᐸᓄᐊᑦ ᐊᑯᓂᐅᓂᖅᓴᖅ 
ᑕᒫᓃᖃᑦᑕᖅᑐᑦ 

1

ᐃᓚᖏᑦ ᐃᖃᓗᐃᑦ ᐊᑦᔨᒋᔪᓐᓃᖅᑕᖏᑦ 
ᒪᒪᕐᓂᖏᑦ 

1

ᐃᖃᓗᖃᖏᓂᖅᓴᐅᓕᖅᑐᖅ 1
ᐃᖃᓗᐃᑦ ᐊᓯᔾᔨᕐᓂᖏᑦ 1
ᑐᒃᑐᐃᑦ ᓴᓪᓘᓂᖅᓴᐃᑦ ᐊᐅᔭᒃᑯᑦ 
ᓯᓚᓗᖃᑦᑕᖏᓐᓂᖓᓄᑦ 

1

ᑐᒃᑐᐃᑦ ᓴᓪᓘᓂᖅᓴᐅᓕᖅᑐᑦ 1
ᐊᕿᒡᒌᑦ ᓴᓪᓘᓂᖅᓴᐅᓕᖅᑐᑦ 1
ᑐᒃᑐᐃᑦ ᐳᕙᖏᑎᒍᑦ ᐱᑕᖃᓲᖑᖏᑦᑐᑦ 
ᑕᖃᖏᑦ ᐊᒻᒪᓗ ᓴᐅᓂᖏᑕ 
ᖃᓄᐃᑦᑑᓂᕆᓕᖅᑕᖏᑦ 

1

ᑐᒃᑐᐃᑦ ᖃᓂᒪᔫᔮᖅᑐᑦ, ᐊᒥᓱᑦ 
ᑐᒃᑐᐃᑦ ᓇᓂᔭᐅᖃᑦᑕᖅᑐᑦ ᑐᖁᖓᔪᑦ 
ᐋᓐᓂᐊᔪᒥᓂᐅᓪᓗᑎᒃ 

1

ᐅᑲᓖᑦ ᖁᐃᓂᓂᖅᓴᐅᓕᖅᑐᑦ 1

ᖃᐅᔨᒪᔾᔪᑎᑦ (ᐸᖕᓂᖅᑑᖅ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᐊᕐᕌᒎᑉ ᐃᓗᐊᓂ
ᐅᖅᑰᓂᖅᓴᐅᓕᖅᑐᖅ ᐊᐅᔭᒃᑯᑦ 2
ᐊᓯᔾᔨᖅᓯᒪᓕᖅᑐᖅ ᓈᒻᒪᔅᓯᕕᒋᓲᖓ 2
ᐱᒋᐊᖅᓴᕋᐃᓐᓂᖅᓴᐅᓕᖅᑐᑦ ᐅᐱᓐᖓᔅᓵᖅ/
ᐊᐅᔭᖓᓗ

1

ᐅᐱᓐᖓᔅᓴᕋᐃᓐᓂᖅᓴᐅᓕᖅᑐᖅ 1
ᓱᒃᑲᓂᖅᓴᒥᓪᓗ ᐊᐅᑉᐸᓕᖅᑐᓂ ᐅᐱᓐᖓᔅᓵᒥ 2
ᓂᓪᓚᓱᒃᕕᒋᓲᖓ ᐅᑭᐅᒃᑯᑦ 
ᕿᓚᒻᒥᐅᓂᖅᓴᐅᖃᑦᑕᓕᖅᑐᖅ (ᔮᓐᓄᐊᓕᒥ 
ᐊᒻᒪᓗ ᕖᕝᕗᐊᓕᒥ ᑭᓯᐊᓂ ᓂᓪᓚᓱᓪᓚᕆᑦᑐᓂ) 

4

ᐳᔫᖃᑦᑕᓂᖅᓴᐅᕙᓚᐅᖅᑑᒐᓗᐊᖅ 1
ᐅᐱᓐᖓᔅᓵᖅ ᓇᐃᓐᓂᖅᓴᐅᓕᖅᑐᖅ 1
ᐅᐱᓐᖓᔅᓵᒃᑯᑦ ᐅᖅᑰᓂᖅᓴᐅᕙᓚᐅᖅᑑᒐᓗᐊᖅ 1
ᐊᐅᔭᐅᑯᑖᓐᓂᖅᓴᐅᓪᓗᓂ 3
ᐅᑭᐊᒃᓵᖑᑯᑖᓐᓂᖅᓴᐅᓪᓗᓂ 2
ᐅᑭᐊᒃᓵᒃᑯᑦ ᐃᒃᑮᓇᓗᐊᕈᓐᓃᖅᑐᓂ 2
ᓯᕿᓂᖅ
ᓯᕿᓂᖅ ᐆᓇᕐᓂᖅᓴᐅᓕᖅᑐᖅ 4
ᓯᕿᓂᖅ ᓴᓐᖏᓂᖅᓴᐅᓕᖅᑐᖅ 1
ᓯᕿᓂᖅ ᐆᓇᓗᐊᓪᓕᕐᓂᖓᓄᑦ ᓂᕐᔪᑎᑦ 
ᕿᓯᖏᓐᓂᒃ ᐆᑦᑎᔭᓕᖅᑐᖅ ᐊᒻᒪᓗ ᓂᕐᔪᑎᑦ 
ᐆᑦᑑᕙᒍᓐᓃᖅᑐᑦ (ᓲᕐᓗ ᓇᑦᑏᑦ)

1

ᓯᕿᓂᖅ ᖃᐅᒪᓂᖅᓴᐅᓕᖅᑐᓂ  1
ᓯᓚ
ᓯᓚ ᖃᓄᐃᓐᓂᐊᕐᓂᖓᓂᒃ 
ᖃᐅᔨᒪᓇᓱᐊᕐᕆᐊᖓᓂᒃ ᐱᒡᒐᓇᖅᓯᔪᖅ 
ᒫᓐᓇᐅᔪᖅ 

5

ᐊᓯᔾᔨᑕᕐᓂᖅᓴᐅᓕᖅᑐᖅ 5
ᓯᓚ ᑭᔾᔨᓂᖅᓴᐅᖃᑦᑕᓚᐅᖅᑑᒐᓗᐊᖅ 1
ᐊᓄᕇᑦ
ᐊᓄᕇᑦ ᓴᓐᖏᖏᓐᓂᖅᓴᐅᓕᖅᑐᑦ 1
ᐊᓄᕇᑦ ᓴᓐᖏᓂᖅᓴᐅᓕᖅᑐᑦ 1
ᐊᓂᓴᕐᓂᒥᒃ 
ᐊᓄᕌᓐᓂᖅᓴᐅᖃᑦᑕᓚᐅᖅᓯᒪᔫᒐᓗᐊᖅ, ᒫᓐᓇᓕ 
ᓂᒋᐊᓂᒃ ᐊᓄᕌᓂᖅᓴᐅᕙᓕᖅᑐᖅ 

1

ᐊᓄᕆ ᓴᖑᓴᕋᐃᓂᖅᓴᐅᕙᓕᖅᑐᖅ 2

5.2.1 ᐅᖃᐅᓯᖃᕐᓂᖅ
5.2.1.1 ᓯᑯ 
ᐅᖃᐅᓯᕆᔭᐅᔪᓕᒫᓂᒃ ᐊᐱᖅᓱᖅᑕᐅᔪᓄᑦ ᐸᖕᓂᖅᑑᒥ, 
ᓯᑯ ᐅᖃᐅᓯᕆᔭᐅᓂᖅᐹᖑᓚᐅᖅᑐᖅ. ᐊᓯᔾᔨᕐᓂᐅᔪᑦ 
ᐅᖃᐅᓯᕆᔭᐅᓂᖅᐹᖑᓚᐅᖅᑐᖅ ᓯᑯᓇᓵᖃᑦᑕᓕᕐᓂᖓᓄᑦ ᐊᒻᒪᓗ 
ᓯᑯᐃᔅᓴᕋᐃᖃᑦᑕᓕᕐᓂᖓᓄᑦ. ᐊᓯᔾᔨᕐᓂᐅᔪᑦ ᓯᑯᕕᒋᓲᖓᑕ 
ᐊᒃᑐᐃᓂᖃᒻᒪᕆᒻᒪᑦ ᐊᖑᓇᓱᓐᓂᕐᒥᒃ ᐊᒻᒪᓗ ᐊᐅᓚᖃᑦᑕᓂᕐᒥᒃ 
ᐊᒻᒪᓗ ᓄᓇᖃᑦᑎᐅᔪᑦ ᐸᖕᓂᖅᑑᒥ ᐊᓯᔾᔩᖃᑦᑕᖅᓯᒪᓕᖅᑐᑦ 
ᐊᐅᓚᖃᑦᑕᓂᕐᒥᓂᒃ ᓯᑯ ᐊᓯᔾᔨᕐᓂᖓ ᒪᓕᒃᑐᒍ. ᐊᓯᔾᔨᕐᓂᖓᓄᑦ 

ᓯᑯᕕᒋᓲᖓᑕ ᐊᒃᑐᐊᓂᖃᑦᑐᖅ ᐊᓯᔾᔨᕐᓂᐅᔪᓄᑦ ᓯᑯ 
ᖃᓄᐃᑦᑑᓂᖓᓄᑦ ᓲᕐᓗ ᓯᑯᒐᔭᓐᖑᐊᖅᑑᒐᓗᐊᑦ ᓯᑯᖏᓐᓂᖏᓐᓄᑦ. 

“ᑕᑯᓯᒪᔭᒃᑲᓕ ᐊᓯᔾᔨᕐᓂᖓᓄᑦ ᓯᑰᑉ ᓯᕗᓂᐊᒍᑦ 1962 ᓯᑯ 
ᐱᐅᖃᑦᑕᓚᐅᕐᕋᓗᐊᕐᒪᑦ ᐊᕐᕌᒍᖏᓐᓂ. ᓯᑯᖃᑦᑕᕐᓂᖓᓕ 
ᐊᓯᔾᔨᓚᐅᖅᑐᖅ ᑭᖑᓂᐊᒍᑦ 1962. ᐊᖑᓇᓱᒃᑎᐅᓪᓗᖓ, 
ᖃᐅᔨᖃᑦᑕᓕᓚᐅᖅᑐᖓ ᓯᑯᓇᓵᖃᑦᑕᐸᓪᓕᐊᓕᕐᓂᖓᓂᒃ. 
1960-ᕈᔪᖏᓐᓂ ᓯᑯᓴᕋᐃᖃᑦᑕᓚᐅᕐᕋᓗᐊᕐᒪᑦ. 
ᓯᑯᔭᕋᐃᒻᒪᑦ ᓯᑯᑦᑎᐊᖃᑦᑕᓚᐅᖅᑐᖅ ᑕᐃᒃᓱᒪᓂ, 
ᑭᓯᐊᓂᓕ ᑭᖑᓂᐊᒍᑦ 1960-ᖏᑕ ᓯᑯᒐᓗᐊᖅᑐᓂ, 

ᖃᐅᔨᒪᔾᔪᑎᑦ (ᐸᖕᓂᖅᑑᖅ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᐊᓄᕇᑦ ᖃᐅᔨᒪᓇᖏᓂᖅᓴᐅᓕᖅᑐᑦ 3
ᐊᓄᕌᒐᔪᓐᓂᖅᓴᐅᓕᖅᑐᖅ 1
ᐅᑭᐊᒃᓵᒃᑯᑦ ᐊᓄᕌᒐᔪᓕᖅᑐᖅ 

ᑕᓰᑦ ᐊᒻᒪᓗ ᑰᑦ
ᑕᓯᐅᑉ ᓯᑯᖓ ᓱᕐᕋᖏᑦᑐᖅ 2
ᑕᓯᐅᑉ ᓯᑯᖓ ᐊᐅᒃᓴᕋᐃᓂᖅᓴᐅᕙᓕᖅᑐᖅ 2
ᑕᓯᐅᑉ ᓯᑯᖓ ᓵᓐᓂᖅᓴᐅᓕᖅᑐᖅ 3
ᑕᓯᐅᑉ ᓯᑯᖓᑕ ᐃᑦᔪᓂᖓ ᓱᕐᕋᖏᑦᑐᖅ 2
ᐊᑦᔨᒋᖏᑕᖓᓂᒃ ᑰᖃᑦᑕᓕᖅᑐᖅ 1
ᐃᒪᖃᖏᓂᖅᓴᐅᓕᖅᑐᑎᒃ ᑰᖏᑦ ᒫᓐᓇᐅᔪᖅ 1
ᑕᓯᕋᓛᑦ ᐸᓂᖅᓯᒪᓕᖅᑐᑦ 3
ᑕᓯᕋᓛᑦ ᐊᒻᒪᓗ ᑰᑦ ᓱᕋᖃᑦᑕᖅᑐᑦ 
ᓱᒃᑲᓕᓗᐊᖅᑐᒥᒃ ᐅᐱᓐᖓᓵᒃᑯᑦ ᐊᐅᒐᐃᒻᒪᑕ 

1

ᑕᓰᑦ ᓱᕈᔪᖃᕐᓂᖅᓴᐅᓕᖅᑐᑦ ᐊᒻᒪᓗ 
ᒪᕐᕋᖃᕐᓂᖅᓴᐅᓕᖅᑐᑎᒃ ᐊᒻᒪᓗ 
ᐱᕈᖅᑐᖃᕐᓂᖅᓴᐅᓕᖅᑐᑎᒃ 

1

ᑕᓰᑦ ᒥᑭᑦᑐᑦ 1
ᑕᓰᑦ ᓯᑯᖃᖏᓲᔭᖃᑦᑕᓂᖅᓴᐅᓕᖅᑐᑦ 2
ᐊᐅᔪᐃᑦᑐᑦ
ᐊᐅᔪᐃᑦᑐᑦ ᐊᐅᑉᐸᓪᓕᐊᓕᖅᑐᑦ 3
ᐱᕈᖅᑐᐃᑦ
ᐸᐅᖓᓕᐊᓗᒃ ᑕᒫᓂ ᐊᕐᕌᒍᒥ 2
ᐸᐅᖓᐃᑦ ᐊᑦᔨᑐᐃᓐᓇᖏᑦ 1
ᐱᕈᖅᑐᐃᑦ ᐱᕈᓐᓂᖅᓴᐅᔪᑦ 1
ᐱᕈᖅᑐᐃᑦ ᐊᑦᔨᑐᐃᓐᓇᖏᑦ 1
ᓄᑖᑦ ᐱᕈᖅᑐᐃᑦ ᑕᑯᓇᖅᑐᑦ 2

ᖃᐅᔨᒪᔾᔪᑎᑦ (ᐸᖕᓂᖅᑑᖅ)

ᐊᒥᓲᓂᖏᑦ ᐃᓄᐃᑦ 
ᐅᑦᔨᕈᓱᒃᓯᒪᔪᑦ 

ᐱᕙᓪᓕᐊᓂᐅᔪᒥᒃ 
(n=10)

ᓯᓚ
ᓂᓪᓚᓱᓐᓂᖅᓴᐅᖃᑦᑕᓚᐅᖅᑑᒐᓗᐊᖅ 1
ᐅᖅᑰᓂᖅᓴᐅᓕᖅᑐᖅ (ᑕᒪᐃᑎᒍᑦ) 1
ᓯᓚᓗᒃ
ᒫᓐᓇᐅᔪᖅ ᓯᓚᓗᓗᐊᖃᑦᑕᖏᑦᑐᖅ 1
ᓯᓚᓗᓐᓂᖅᓴᐅᖃᑦᑕᓚᐅᖅᓯᒪᔫᒐᓗᐊᖅ 1
ᖃᐅᒻᒪᓪᓚᐃᑦ
ᖃᐅᒻᒪᓚᖏᓂᖅᓴᐅᖃᑦᑕᓕᖅᑐᖅ ᐅᐱᓐᖓᓵᒃᑯᑦ 1
ᖃᐅᒻᒪᓚᓐᓂᖓ ᐊᑦᔨᑐᐃᓐᓇᖓ 1
ᓯᓈᖓ
ᓯᓈᖓ ᐊᑦᔨᑐᐃᓐᓇᖓ 1
ᓯᓈᖓ ᖃᓂᕐᓂᖅᓴᐅᓕᖅᑐᑦ ᓄᓇᓕᓐᓄᑦ 2
ᐃᓂᒋᕙᑦᑕᒥᓃᒍᓐᓃᖅᑐᖅ ᓯᑯᐃᔭᔭᓕᕐᓂᖓᓄᑦ 2
ᓄᓇ ᐊᒻᒪᓗ ᖁᐊᖃᑦᑕᕐᓂᖓ 
ᐃᒪᐅᑉ ᓯᓈᖏᑦ ᐊᓯᔾᔨᖅᓯᒪᓕᖅᑐᑦ 1
ᓄᓇ ᖁᐊᖅᓯᒪᔪᑦ ᐊᐅᓕᖅᑐᑦ 3
ᑎᓲᖃᑦᑕᓕᖅᑐᑦ ᐊᐅᑉᐸᓪᓕᐊᓂᖏᓐᓄᑦ 
ᓄᓇᐃᑦ 

2

ᒪᓴᐃᑦ ᐸᓂᖅᐸᓪᓕᐊᓕᖅᑐᑦ 1
ᖁᐱᕐᕈᐃᑦ
ᖁᐱᕐᕈᐃᑦ ᓱᕐᕋᖏᑦᑐᑦ 2
ᖁᐱᕐᕈᐃᑦ ᐊᒥᓲᓂᖅᓴᐅᓕᖅᑐᑦ 1
ᐋᓐᓂᐊᖃᑦᑕᐃᓕᒪᓂᕐᒧᑦ
ᐅᖅᑰᓂᖅᓴᐅᖃᑦᑕᓕᖅᑎᓪᓗᒍ 
ᐊᓂᖅᓵᑐᒡᒐᓇᕐᓂᖅᓴᐅᓕᖅᑐᖅ 
(ᐊᓯᔾᔨᐸᓪᓕᐊᓂᕐᒨᖏᑦᑐᖅ, 
ᐅᑦᔨᕆᔭᐅᓯᒪᑐᐃᓐᓇᖅᑐᖅ) 

1

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᐱᐅᖃᑦᑕᓚᐅᖏᑦᑐᖅ ᐊᑐᕆᐊᖓᓂᒃ. ᑕᐃᒃᓱᒪᓂ 
ᓯᑯᔭᕇᖅᑎᐊᖅᓯᒪᖃᑦᑕᓚᐅᖅᑐᖅ ᔮᓐᓄᐊᓕᒥ. ᓯᑯᓯᒪᓕᕐᒪᓕ 
ᓇᒧᑐᐃᓐᓈᕈᓐᓇᖃᑦᑕᓚᐅᖅᑐᒍ ᐊᖑᓇᓱᒃᑐᑕ/ᐊᐅᓛᖅᑐᑕ. 
ᐊᓯᖏᑦᑕᐅᖅ ᐊᓯᔾᔨᖅᓯᒪᓂᕆᓕᖅᑕᖏᑦ ᐅᑦᔨᕆᓯᒪᔭᒃᑲ 
ᓯᑰᑉ ᒥᒃᓴᓄᑦ ᐃᐳᕈᖑᑎᓪᓗᒍ, ᓯᑯ ᐱᐅᒐᔭᓐᖑᐊᕋᓗᐊᖅᑐᓂ 
ᓱᕋᑦᑎᓕᕇᖃᑦᑕᖅᑐᖅ. ᐊᓪᓛᓪᓘᓐᓃᑦ 
ᒪᐃᖑᑎᓪᓗᒍ ᓯᑯ ᐊᑐᕋᔅᓴᐅᒍᓐᓃᕇᓚᐅᖅᓯᒪᒻᒥᔪᖅ. 
ᑕᐃᒪᐃᖃᑦᑕᓚᐅᖏᑦᑑᒐᓗᐊᕐᓕ. 
ᐸᖕᓂᖅᑑᓕᐊᖃᑦᑕᓚᐅᖅᓯᒪᔪᒍᓪᓘᓐᓃᑦ ᕿᒧᔅᓯᒃᑯᑦ 
ᔫᓐᓂᐅᑎᓪᓗᒍ ᑕᐃᒃᓱᒪᓂ ᑭᓯᐊᓂᓕ ᐅᓪᓗᒥᐅᓕᖅᑐᖅ 
ᐊᔪᓐᓇᕐᑎᐊᕐᓕᖅᑐᖅ. ᒪᐃᒥᓘᓐᓂᑦ ᐅᒥᐊᖅᑐᖃᑦᑕᓕᖅᑐᒍᑦ. 
ᑕᐃᒪᓐᓇᑎᒋ ᐊᓯᔾᔨᖅᓯᒪᓕᖅᐳᖅ ᑕᐃᒪᓐᖓᓂᒃ, 
ᐊᑐᖃᑦᑕᓚᐅᖅᑕᕗᑦ ᐊᖑᓇᓱᒋᐊᖅᑐᑕ ᐊᐅᓛᖅᑐᑕᓗ 
ᑕᐃᒃᓱᒪᓂ” (ᐊᐃᕙᓚHᐊ ᑮᓇᐃᓐᓇᖅ, ᐊᒃᑑᕙ, 2002).

“ᓯᑯᕕᒋᓲᕆᖃᑦᑕᔪᔭᖓᓂ ᓯᑯᖃᑦᑕᕈᓐᓃᖅᑐᖅ, ᓲᕐᓗ 
ᓴᕝᕙᓕᐊᓗᒃᑎᑐᑦ, ᑭᓯᐊᓂᓕ ᑕᒪᒃᑯᐊ ᐊᓯᔾᔨᖅᓯᒪᖏᑦᑐᑦ, 
ᓯᑯᖃᑦᑕᓕᖅᑐᖅ ᑭᖑᕙᖅᑐᒥᒃ ᑕᖅᑮᓐᓂᒃ ᒪᕐᕉᓐᓂᒃ 
ᐊᒻᒪᓗ ᓯᑯᐃᖅᓴᕋᐃᑉᐸᑦᑐᓂ ᓯᑯᐃᖅᕕᒋᓲᕆᖏᑕᖓᒍᑦ…
ᐃᒫᓘᖃᑦᑕᓕᖅᑐᑦ ᓇᒥᑐᐃᓐᓈᓗᒃ ᒫᓐᓇᐅᔪᖅ 
ᐊᒻᒪᓗ ᐃᐳᕈᒥ ᐃᒪᐅᓕᖃᑦᑕᖅᑐᓂ, 
ᑕᐃᒪᐃᖃᑦᑕᓚᐅᖅᓯᒪᖏᑦᑑᒐᓗᐊᖅ ᑭᖑᓂᑦᑎᓐᓂ..
ᐱᓴᕋᐃᓗᐊᖃᑦᑕᖅᑐᖅ…” (ᒨᓯᓯ ᓄᕙᖅᑭᖅ, 2002).

ᐊᑕᐅᓯᖅ ᐊᐱᖅᓱᖅᑕᐅᖃᑕᐅᔪᑦ ᓇᓗᓇᐃᖅᓯᓚᐅᕐᒥᔪᖅ ᖃᓄᑎᒋ 
ᓯᑯᐃᖃᑦᑕᕐᓂᖅ ᐊᑦᔨᒋᔪᓐᓃᕐᒪᖔᒍ. 

“…ᐊᓪᓛᓪᓘᓐᓂᑦ (ᓯᑯ) ᐃᑦᔪᔪᐊᓘᒐᓗᐊᖅᑎᓪᓗᒍ ᐊᒻᒪᓗ 
ᐊᑦᑕᓇᖏᑎᐊᖅᑑᔮᖅᑐᓂ ᐊᒻᒪᓗ ᓱᒃᑲᓕᔪᒥᒃ ᑐᖃᑦᑕᖅᑐᑎᒃ, 
ᐃᓛᓐᓂᒃᑯᑦ ᖁᐱᖃᑦᑕᖅᑐᑦ ᐊᖏᔫᑎᐊᓘᓪᓗᑎᒃ - 
ᑕᐃᒪᓐᓇᐃᖃᑦᑕᓚᐅᖅᓯᒪᖏᑦᑑᒐᓗᐊᖅ” (ᔭᐃᐱᑎ ᖄᐱᒃ, 
2002).

ᓵᓪᓕᕙᓪᓕᐊᓂᖓ ᓯᑰᑉ ᐊᑲᐅᖏᓕᐅᕈᑎᐅᖃᑦᑕᖅᓯᒪᒋᕗᖅ 
ᐊᐅᓚᖃᑦᑕᖅᑐᓄᑦ ᐅᓗᕆᐊᓇᖅᓯᓕᕐᓂᖏᓐᓄᑦ ᐅᐸᑦᑕᐅᔪᑦ. 

“ᓄᓇᒋᔭᓐᓂᓕ, ᓯᑯᑦᑎᐊᕆᓲᖅ, ᐊᐳᑎᓕᐊᓘᓪᓗᓂ. 
ᑭᓯᐊᓂᓕ ᑕᐃᒃᓱᒪᓂ ᐊᖅᑯᑎᑦᑎᐊᕆᖃᑦᑕᓚᐅᖅᑐᖅ 
ᐊᑐᓐᖓᓇᖏᑦᑐᓂ ᑭᓯᐊᓂᓕ ᐅᓪᓗᒥᐅᔪᖅ 
ᐊᑐᕆᐊᖃᖃᑦᑕᓕᖅᑐᒍᑦ ᖃᓂᒋᔭᖓᓄᑦ ᓯᔾᔭᐅᑉ 
ᐱᑦᔪᑎᒋᓪᓗᒍ ᓯᑰᑉ ᐅᓗᕆᐊᓇᕐᓂᖓᓄᑦ. ᑕᒪᒃᑯᐊᓗ 
ᐅᓗᕆᐊᓇᖃᑦᑕᓚᐅᖏᑦᑐᑦ ᓯᕗᓂᐊᒍᑦ. ᑕᐃᒪᑦᑕᐅᖅ 
ᕿᑭᖅᑕᑯᓗᒃ ᖃᓂᒋᔭᑦᑎᓃᑦᑐᖅ ᓄᓇᒋᔭᑦᑕ 
ᐆᑦᑑᑎᒋᔪᓐᓇᖅᑕᕋ. ᐊᖅᑯᑎᑦᑎᐊᕆᓲᖅ ᐅᑭᐅᒃᑯᑦ ᑭᓯᐊᓂᓕ 

ᐅᓪᓗᒥᐅᔪᖅ, ᐊᑐᕋᔅᓴᐅᒍᓐᓃᓕᖅᑐᖅ. ᓄᕗᐊ ᕿᑭᖅᑕᐅᑉ 
ᓯᑯᖓ ᐊᑐᕋᔅᓴᐅᖃᑦᑕᓚᐅᖅᓯᒪᔪᖅ ᑕᐃᒃᓱᒪᓂ ᑭᓯᐊᓂᓕ 
ᐅᓪᓗᒥᐅᔪᖅ ᓯᑯᖓ ᓵᑦᑐᒻᒪᕆᐊᓗᓕᕐᒪᑦ, ᐅᑭᐅᒃᑯᓘᓐᓃᑦ. 
ᖃᐅᔨᒪᖏᒃᑯᕕᐅᑉ ᓄᓇᖓ ᑖᕙᓐᓇ, ᐅᓗᕆᐊᓇᖅᑐᖅ 
ᐊᑐᕆᐊᖓᓂᒃ” (ᒨᓯᓯ ᕿᔪᐊᕐᔪᒃ, 2002).

5.2.1.2   ᐊᐳᑎ 
ᐊᓯᐊᑦᑕᐅᖅ ᐅᖃᐅᓯᕆᔭᐅᓚᐅᖅᑐᖅ ᐊᒥᓱᓄᑦ 
ᐸᖕᓂᖅᑑᒥ ᐊᐱᖅᓱᖅᑕᐅᔪᓄᑦ ᐊᓯᔾᔨᕐᓂᕆᔭᖓ ᐊᐳᑎᐅᑉ. 
ᐅᖃᐅᓯᐅᓂᖅᐹᖑᓚᐅᖅᑐᖅ ᐅᑦᔨᕆᔭᐅᓯᒪᔪᓂᑦ 
ᐊᐳᑎᖃᒡᒐᓐᓂᕆᖃᑦᑕᓕᖅᑕᖓ ᓄᓇᐅᑉ, ᑭᓯᐊᓂᓕ 
ᐊᓯᖏᑦᑕᐅᖅ ᖃᐅᔨᒪᔾᔪᑎᐅᔪᑦ ᐅᖃᓪᓚᒍᑎᐅᑎᓪᓗᒍ ᑕᒪᓐᓇ 
ᐅᖃᐅᓯᐅᓚᐅᕐᒥᔪᖅ ᐊᐳᑎᖃᓗᐊᕈᓐᓃᕐᓂᖓ ᓯᑰᑉ, ᐊᐳᑎᓗ 
ᐊᐅᔅᓴᕋᐃᖃᑦᑕᓕᕐᓂᖓ ᐊᒻᒪᓗ ᓱᒃᑲᓕᓂᖅᓴᐅᓪᓗᓂ, ᐊᒻᒪᓗ 
ᖃᓐᓂᖏᓐᓂᖅᓴᐅᖃᑦᑕᓕᕐᓂᖓ. ᐃᓘᓇᑎᒃ ᑐᓴᖅᑐᒋᑦ, ᐃᓘᓇᖓᑎᒍᑦ 
ᐸᖕᓂᖅᑑᒥ ᐊᐳᑎᖃᖃᑦᑕᕈᓐᓃᑐᖅ ᐃᓕᖓᔭᖓᑎᑐᑦ ᐃᓄᖏᑕ 
ᐊᐱᖃᑦᑕᓚᐅᖅᓯᒪᓂᖓᑐᑦ. 

“ᐅᓪᓗᒥᐅᔪᖅ ᐊᐱᖃᑦᑕᓕᕐᓂᖓ 
ᐊᐱᓐᖏᓂᖅᓴᐅᖃᑦᑕᓕᖅᑐᖅ ᑕᐃᒪᓐᖓᓂᒃ. 
ᐊᐱᔪᐊᓘᖃᑦᑕᓚᐅᖅᓯᒪᔪᒍᑦ, ᐅᓪᓗᒥᐅᔪᕐᓕ 
ᐊᐱᖏᓂᖅᓴᐅᖃᑦᑕᓕᖅᑐᒍᑦ. ᐊᐳᑎᓗ 
ᐊᐅᔅᓴᕋᐃᓐᓂᖅᓴᐅᓕᖅᑐᓂ ᕿᓚᒥᑯᓗᒃ ᐅᓪᓗᒥᐅᔪᖅ. 
ᑕᐃᒃᓱᒪᓂᓕ ᐊᐳᑎ ᐊᐅᑦᑕᐅᑎᒋᖃᑦᑕᓚᐅᖏᑦᑐᖅ 
ᐅᓪᓗᒥᑎᑐᑦ. ᐃᒻᒪᖃᓗᑭᐊᖅ ᓄᓇ ᐊᐳᑎᖃᖏᓗᐊᕐᓂᖓᓄᑦ 
ᑕᐃᒪᐃᑉᐳᖅ. ᐱᐅᖃᑦᑕᓚᐅᖅᓯᒪᔪᖅ ᖃᒧᑎᑦᑎᓐᓄᑦ, 
ᐊᐳᑎᖃᑦᑎᐊᑎᓪᓗᒍ ᐊᑯᓂᒃᑯᑦ. ᐅᓪᓗᒥᐅᔪᖅ, 
ᕿᓚᒥᑯᓘᖃᑦᑕᓕᖅᑐᖅ ᐊᐳᑎᖃᕐᓂᖓ” (ᓵᓚᒨᓂ ᓇᐅᔪᖅ, 
ᐊᒃᑑᕙ, 2002).

“ᐊᐱᓂᑰᓕᖅᑎᓪᓗᒍᓕ ᐱᔭᕆᐊᑐᖃᑦᑕᓚᐅᖅᓯᒪᔪᖅ 
ᑕᐃᒃᓱᒪᓂ ᐱᑦᔪᑎᒋᓪᓗᒍ ᒪᐅᔮᓘᖃᑦᑕᓚᐅᖅᓯᒪᒻᒪᑦ 
ᓯᑯᒥ. ᒪᐅᔮᓘᖃᑦᑕᓚᐅᖅᓯᒪᔪᖅ, 
ᕿᒧᔅᓯᖃᑦᑕᖅᑐᑕᓗ ᐱᔭᕆᐊᑐᕙᓚᐅᖅᓯᒪᔪᖅ 
ᐊᐳᑎ ᒪᐅᔭᐅᑎᓪᓗᒍ. ᑕᐃᒃᓱᒪᓂᓘᓐᓃᑦ ᐃᓄᐃᑦ 
ᐊᖅᑯᑎᓕᐅᕆᐊᖃᖃᑦᑕᓚᐅᖅᓯᒪᔪᑦ ᐊᐳᑕᐃᔭᐃᓪᓗᑎᒃ 
ᕿᒻᒥᖏᓐᓄᑦ ᐊᑐᖅᑕᐅᓂᐊᖅᑐᒥᒃ ᒪᐅᔭᐅᓗᐊᕐᓂᖓᓄᑦ. 
ᐅᓪᓗᒥᐅᓕᖅᑐᕐᓕ ᐊᐳᑎᖃᑦᑎᐊᕈᓐᓃᖅᑐᖅ. ᐊᒻᒪᓗ 
ᑕᐃᒃᓱᒪᓂ ᓯᑯᓗ ᖁᐱᓂᑯᒻᒪᕆᐊᓘᖃᑦᑕᓚᐅᖅᑐᖅ 
ᑭᓯᐊᓂᓕ ᐅᓪᓗᒥᐅᔪᖅ ᐱᑕᖃᑦᑎᐊᕈᓐᓃᖅᑐᖅ ᐊᒥᓱᓂᒃ 
ᐊᐳᑎᖃᑦᑎᐊᖏᓐᓂᖓᓄᑦ ᓯᑯ. ᑕᐃᒪᓐᓇᑎᒋ ᑕᕝᕙ 
ᐊᓯᔾᔨᖅᓯᒪᓕᖅᐳᖅ” (ᒨᓯᓯ ᕿᔪᐊᕐᔪᒃ, 2002).

ᐊᓯᐊᑕᐅᖅ ᐅᑦᔨᕆᔭᐅᓯᒪᔪᖅ ᐊᐳᑎᐅᑉ ᒥᒃᓵᓄᑦ, 
ᓇᓗᓇᐃᖅᑕᐅᓚᐅᕐᒥᔪᑦ ᐊᒥᓲᖏᑦᑑᒐᓗᐊᓄᑦ ᐊᐱᖅᓱᖅᑕᐅᔪᓄᑦ, 

ᐊᓯᔾᔨᕐᓂᖓ ᐊᐱᓯᒪᓂᖓᑕ. ᐱᓗᐊᖅᑐᒥᒃ, ᐊᐱᓂᖓ 
ᐊᑦᔨᒋᔪᓐᓃᖅᑕᖓ. ᒪᕐᕉᒃ ᐊᐱᖅᓱᖅᑕᐅᖃᑕᐅᔫᒃ ᐅᑦᔨᕈᓱᒃᓯᒪᔫᒃ 
ᐊᐳᑎ ᑎᓯᓂᖅᓴᐅᓕᕐᓂᖓᓂᒃ ᐊᒻᒪᓗ ᐊᓯᐊᑦᑕᐅᖅ ᐅᖃᕆᓪᓗᓂ 
ᐊᐳᑎ ᐊᑦᔨᒋᒍᓐᓃᕐᓂᖓᓂᒃ ᑎᓯᑦᑎᖃᑦᑕᕐᓂᖓ ᐅᓪᓗᒥᐅᔪᖅ, 
ᐃᒡᓗᕕᒐᓕᐅᕋᓱᐊᖅᑐᓂ ᐱᒡᒐᓇᖅᓯᔪᖅ. ᐊᐳᑎ ᐱᓱᒃᕕᒋᓪᓗᒍ 
ᕿᑭᕐᕋᖓᓘᓐᓃᑦ ᐊᑦᔨᒋᒍᓐᓃᖅᑕᖓ (ᐊᑕᐅᓯᖅ ᐃᓚᐅᖃᑕᐅᔪᖅ) 
ᐊᒻᒪᓗ ᐊᐱᓯᒪᕙᓕᖅᑐᓂᒃ ᐊᑦᔨᒋᖏᑕᖓᓂᒃ ᐊᓄᕆᒧᑦ (ᐊᑕᐅᓯᖅ 
ᐃᓚᐅᖃᑕᐅᔪᖅ). 

5.2.1.3  ᓯᓚ 
ᑕᒪᕐᒥᒃ ᐊᐱᖅᓱᖅᑕᐅᔪᑦ ᐅᖃᐅᓯᖃᓚᐅᖅᑐᑦ ᓯᓚᐅᑉ 
ᐊᑦᔨᒌᖃᑦᑕᕈᓐᓃᕐᓂᖓᓂᒃ ᐅᑦᔨᕈᓱᒃᓯᒪᔪᑦ ᐃᓚᖓᑎᒍᑦ ᓯᓚ 
ᐊᑦᔨᒋᖏᓂᖅᓴᕆᓕᕐᒪᒍ ᐊᒻᒪᓗ ᓇᓗᓇᕐᓂᖅᓴᐅᓕᖅᑐᓂ 
ᐅᐊᑦᑎᐊᕈᓂᒃ. 

“ᓯᓚᓕ ᐊᑦᔨᒋᖏᑦᑎᐊᓕᖅᑕᖓ ᒫᓐᓇᐅᔪᖅ. 
ᐅᑭᐅᖑᕙᓕᖅᑐᓂᓗ ᕿᓚᒥᐅᓂᖅᓴᖅ ᐊᒻᒪᓗ ᑕᖅᑭᖏᑦ. 
ᐊᓯᔾᔨᕐᓂᐅᔪᑦ ᓇᓗᓇᖏᑦᑎᐊᓕᖅᑐᑦ ᐊᒻᒪᓗ ᒫᓐᓇᐅᔪᖅ 
ᐅᐱᓐᖓᖃᑦᑕᓕᕐᓂᖓ, ᑐᐊᕕᖅᑑᔮᓕᖅᑐᒥᒃ ᐊᒻᒪᓗ 
ᐊᐳᑎ ᐊᐅᖃᑦᑕᕐᓂᕆᔭᖓ ᕿᓚᒥᐊᓗᒃ ᓄᓇᒥᒃ, 
ᐱᖃᓯᐅᑎᓪᓗᒍ ᓯᑯᓕᒫᖅ ᐃᒪᕐᒥ, ᑕᒪᒃᑯᐊ ᐊᓯᔾᔨᕐᓂᐅᔪᑦ 
ᐊᑦᔨᒋᖏᑦᑎᐊᓕᖅᑕᖏᑦ ᐅᐊᑦᑎᐊᕈᓂᒃ” (ᒨᓯᓯ ᓄᕙᖅᑭᒃ, 
ᒫᑦᓯ, 2002). 

“ᐅᓪᓗᒥᐅᓕᖅᑐᖅ, ᑕᒪᒃᑯᐊ ᐱᑕᖃᖏᒃᑲᓗᐊᖅᑎᓪᓗᒋᑦ 
ᖃᐅᔨᒪᔾᔪᑎᐅᒍᓐᓇᖅᑐᑦ (ᖃᐅᔨᒪᔾᔪᑎᑐᖃᐃᑦ), ᓯᓚ 
ᐊᓯᔾᔨᑲᓪᓚᖃᑦᑕᓕᖅᑐᖅ, ᓯᓚ ᐅᐸᓗᖅᑎᑕᐅᔫᔮᖅᑐᓂ. 
ᐊᓄᕆᓕᖅᐸᑦᑐᓂ, ᐱᖅᓯᓕᖅᑐᓂ ᐊᒻᒪᓗ ᐱᒋᐊᓕᑐᐊᕐᕋᒥ 
ᑲᔪᓰᓐᓇᖅᑐᓂ ᐅᓪᓗᒐᓴᓄᑦ. ᐊᐅᑦᑎᐊᕈᓂᓪᓕ 
ᖃᐅᔨᒪᓇᖏᓂᖅᓴᐅᓕᖅᑐᖅ” (ᒨᓯᓯ ᓄᕙᖅᑭᒃ, 2002) 

5.2.1.4   ᐊᓄᕇᑦ 
ᓯᓚᐅᑉ ᐊᓯᔾᔨᕐᓂᖓᓄᑦᑕᐅᖅ ᐊᓄᕇᑦ ᐊᓯᔾᔨᓕᖅᑐᑦ. 
ᐊᓄᕇᑦ ᖃᐅᔨᒪᔭᒃᓴᐅᖏᓐᓂᖅᓴᐅᓕᖅᑐᑦ ᑕᐃᒪᖓᓂᒃ, 
ᐊᓄᕆᓗ ᓴᕿᓴᕋᐃᓐᓂᖅᓴᐅᓕᖅᑐᓂ ᐊᒻᒪᓗ ᐃᓛᓐᓂᒃᑯᑦ 
ᐊᓄᕌᖅᕕᒋᒐᔭᓐᖑᐊᖅᑲᐅᔭᕋᓗᐊᒥᓂᒃ ᐊᓄᕌᖃᑦᑕᖏᒻᒥᔪᖅ 
ᐅᑦᔨᕆᔭᐅᓯᒪᔪᖅ ᖃᐅᔨᒪᔪᓄᑦ. ᓴᖑᖃᑦᑕᕐᓂᖏᑦ ᐊᓄᕇᑦ 
ᐊᒃᑐᐃᓂᖃᑦᑑᔮᖅᑐᑦ ᓯᓚᐅᑉ ᐋᖅᑭᒃᓯᒪᓂᖓᓂᒃ. ᓲᕐᓗ, 
ᐊᓯᔾᔨᖃᑦᑕᑎᓪᓗᒍ ᐊᓄᕆ ᐊᓯᔾᔩᖃᑦᑕᕐᒪᑦ ᓯᓚᐅᑉ ᐅᖅᑰᓂᖓᓂᒃ 
ᐃᒃᑮᓇᕐᓂᖓᓂᒃ ᓱᒃᑲᓕᓂᖅᓴᒃᑯᑦ (ᒨᓯᓯ ᕿᔪᐊᕐᔪᒃ, ᒫᑦᓯ, 2002) 
ᐊᒻᒪᓗ ᐊᐅᓚᖃᑦᑕᓂᕐᒥᒃ. 

“ᐅᓪᓗᒥᐅᓕᖅᑐᖅ, ᐅᒥᐊᖅᑐᕋᐃᒐᑦᑕ, 
ᐸᕐᓇᓯᒪᓂᖅᓴᐅᔭᕆᐊᖃᑉᐸᑦᑐᒍᑦ ᐊᒻᒪᓗ 

ᐅᒥᐊᑦᑎᓐᓂᒃ ᖃᐅᔨᒪᒋᐊᕐᓂᖅᓴᐅᓪᓗᑕ. ᐅᓪᓗᒥᐅᔪᖅ 
ᐊᓄᕌᓕᑲᓪᓚᖃᑦᑕᓂᖅᓴᐅᔫᔮᓕᖅᑐᖅ ᓂᕆᐅᓇᖏᑦᑐᒃᑯᑦ. 
ᓇᔅᓴᕆᐊᖃᖃᑦᑕᓕᖅᑐᒍᑦ ᐱᖁᑎᑦᑎᓐᓂᒃ 
ᐊᑐᖅᑕᐅᒍᓐᓇᕋᔭᖅᑐᓂᒃ ᑐᐊᕕᓐᓇᖅᑐᖅᑕᖃᓕᕐᓂᖅᐸᑦ. 
ᐊᒥᓱᑦ ᐃᓄᐃᑦ ᓇᔅᓴᖃᑦᑕᓕᖅᑐᑦ ᑕᒪᒃᑯᓂᖓ ᑭᓯᐊᓂᓕ 
ᐃᓚᖏᑦᑕᐅᖅ ᐱᖃᖏᓐᓇᒥᒃ ᓇᔅᓴᖃᑦᑕᖏᒻᒥᔪᑦ” (ᔪᐊᓇᓯ 
ᒪᓐᓇᐊᐱᒃ, ᐊᒃᑑᕙ, 2002). 

“ᐅᓪᓗᒥᐅᔪᖅ, ᓯᓚ ᐊᑦᔨᒋᖏᑦᑎᐊᓕᕐᒪᒍ 
ᐅᑦᔨᕆᔭᒃᑯᓪᓕ ᐅᖃᖃᑦᑕᕋᒪᐃᓛᒃ 
ᐃᓕᓐᓂᐊᖅᓯᒪᔪᒻᒪᕆᐊᓘᖏᑦᑐᖓᐅᒐᓗᐊᖅ, ᑭᓯᐊᓂᓕ 
ᐊᓄᕆ ᑕᒫᖓᑐᐃᓐᓇᐅᔮᖅᑐᖅ ᓴᖅᑭᖃᑦᑕᓕᖅᑐᖅ ᐊᒻᒪᓗ 
ᓄᕗᔭᐃᑦ ᐊᓯᔾᔨᓕᕋᐃᒻᒪᑕ, ᑕᕝᕙᑦᑕᐅᑎᒋᐅᓪᓗᓂ ᐊᒻᒪᓗ 
ᐊᓄᕌᓕᑦᑕᐅᑎᒋᓪᓗᓂ, ᐅᐱᓐᖓᓵᒃᑯᓘᓐᓃᑦ” (ᐊᐃᐱᓕ 
ᐅᓂᐅᖅᓵᒐᖅ, 2002). 

5.2.1.5 ᓯᕿᓂᖅ 
ᐊᓯᐊᑦᑕᐅᖅ ᐅᖃᓪᓚᒍᑎᐅᓚᐅᖅᑐᖅ ᐊᒥᓱᓄᒃ ᐊᐱᖅᓱᖅᑕᐅᔪᓄᑦ 
ᐊᓯᔾᔨᕐᓂᕆᔭᖓ ᓯᕿᓂᐅᑉ, ᐱᓗᐊᖅᑐᒥᒃ ᓴᓐᖏᓂᖓ ᓯᕿᓂᐅᑉ. 
ᐃᓚᖏᑦ ᐊᐱᖅᓱᖅᑕᐅᔪᑦ ᐅᖃᓚᐅᖅᑐᑦ ᓯᕿᓂᕐ ᐆᓐᓇᕐᓂᖅᓴᐅᓕᕐᒪᑦ 
(ᓯᕿᓂᐅᑉ ᐆᓇᕐᓂᖓ), ᐊᓯᖏᓪᓗ ᐅᑦᔨᕈᓱᒃᓯᒪᔪᑦ ᐊᒃᑐᐃᓂᕆᔭᖓᓂᒃ 
ᓯᕿᓂᖅ ᓴᓐᖏᓂᖅᓴᐅᓕᖅᑎᓪᓗᒍ ᓲᕐᓗ ᓇᑦᑎᐅᑉ ᕿᓯᖓᓂᒃ 
ᐆᑦᑎᕆᔪᖅ. ᐊᓯᖏᓪᓗᑦ ᐊᑐᓚᐅᖅᑐᑦ ‘ᓴᓐᖏᓂᖅᓴᖅ’ ᐊᒻᒪᓗ 
‘ᖃᐅᒪᓂᖅᓴᖅ’ ᐊᒻᒪᓗ ᐊᓯᐊᑕᐅᖅ ᐊᐱᖅᓱᖅᑕᐅᔪᖅ ᐅᑦᔨᕈᓱᒃᓯᒪᒻᒥᔪᖅ 
ᐆᒪᔪᐃᑦ ᐆᑦᑑᕙᒍᓐᓃᖅᑐᑦ ᑕᐃᒪᐃᓲᖑᒐᓗᐊᕐᕋᒥᒃ. 

“ᓯᕿᓂᐅᓪᓕ ᓴᓐᖏᓂᖓ, ᐆᓇᕐᓂᖓ ᐅᓪᓗᒥᐅᔪᖅ 
ᓴᓐᖏᓂᖅᓴᒻᒪᕆᐊᓘᓕᖅᑐᖅ. ᐆᑦᑑᑎᖃᕐᓗᖓ, 
ᐊᒡᒐᑎᓐᓄᑦ ᐅᕝᕙᓘᓐᓃᑦ ᑮᓇᒃᑎᓐᓄᑦ, 
ᓯᕿᓂᖅ ᓴᓐᖏᓂᖅᓴᐅᒻᒪᕆᓕᖅᑐᖅ ᑭᓯᐊᓂᓕ 
ᓇᓗᓇᐃᖅᑎᐊᕆᐊᖓᓂᒃ ᐊᔪᓐᓇᕈᔪᒻᒪᑦ 
ᐆᓇᖅᑐᒻᒪᕆᐊᓘᓕᖅᑐᓂ ᐊᒻᒪᓗ ᐅᕕᓂᑦᑎᓐᓄᑦ 
ᓱᕋᑦᑎᕆᓂᖅᓴᐅᓕᖅᑐᓂ. ᐅᓪᓗᒥᐅᔪᖅ ᐆᑎᕐᓇᖅᓯᔪᖅ 
ᐊᒻᒪᓗ ᑕᒪᓐᓇ ᖃᐅᔨᓯᒪᓪᓗᒍ” (ᓕᕙᐃ ᐃᕕᒃ, ᒫᑦᓯ, 2002). 

“…ᐅᑦᔨᓇᖅᓯᔪᕐᓗ ᓯᕿᓂᖅ ᓴᓐᖏᓂᖅᓴᐅᓕᖅᑐᖅ 
ᐆᓇᕐᓂᖓᑎᒍᑦ. ᐆᓂᓪᓚᕆᐅᖏᑦᑐᑦ, ᑭᓯᐊᓂᓕ ᐅᕕᓂᒃ 
ᐸᓂᖅᑐᐊᓗᒃ. ᐅᕕᓂᒃ ᐸᓂᕐᓂᑯᒧᑦ ᐲᔭᖅᑐᓂ. ᓯᕗᓂᐊᒍᓪᓕ, 
ᖃᑯᐃᓕᑐᐃᓐᓇᖃᑦᑕᓚᐅᖅᑐᒍᑦ. ᐅᓪᓗᒥᐅᔪᕐᓕ, 
ᐃᓚᖏᑦ ᐃᓄᐃᑦ ᐆᑎᖃᑦᑕᖅᑐᑦ ᐊᒻᒪᓗ ᐲᔭᓕᖅᑐᓂ. 
ᐊᑲᐅᖏᓕᐅᕈᑎᑕᖃᕐᓂᖅᓴᐅᓕᖅᑐᖅ ᒫᓐᓇᐅᔪᖅ ᐅᕕᓂᒃ 
ᓯᒡᒋᐊᓂᖓᓄᑦ ᐊᒻᒪᓗ ᐲᔭᕐᓂᖓᓄᑦ” (ᒨᓯᓯ ᓄᕙᖅᑭᒃ, ᒫᑦᓯ, 
2002). 

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

5.2.1.6 ᐊᕐᕌᒎᑉ ᐃᓗᐊᓂ 
ᐱᑕᖃᑦᑐᓂ ᐊᒥᓲᑲᓪᓚᓐᓂᒃ ᐊᑦᔨᒌᖏᑦᑐᓂᒃ ᐅᑦᔨᕆᔭᐅᓯᒪᔪᓂᒃ, 
ᐃᓘᓇᑎᒃ ᐊᑕᐅᓯᕐᒧᑦ ᐊᓯᔾᔨᕐᓂᐅᓯᒪᔪᒨᖓᖏᒃᑲᓗᐊᖅᑐᓂ, 
ᖃᐅᔨᒪᓇᖅᑐᖅ ᓯᓚᐅᑉ ᖃᓄᐃᑦᑑᓂᖓ ᐊᑦᔨᒋᔪᓐᓃᕐᒪᒋᑦ 
ᑕᐃᒪᖓᑐᖃᕐᓂᒃ. ᐊᒥᓱᑲᓪᓚᐅᔪᑦ ᐅᑦᔨᕆᔭᐅᓯᒪᔪᑦ ᑕᒪᑐᒧᖓ. 
ᑎᓴᒪᑦ ᐃᓄᐃᑦ ᐅᖃᖅᓯᒪᔪᑦ ᐅᑭᐅᒃᑯᑦ ᓂᓪᓚᓱᓐᓂᕆᔭᖓ 
ᓇᐃᓐᓂᖅᓴᐅᓕᕆᐊᖓᓂᒃ ᒫᓐᓇᐅᔪᖅ ᐊᒻᒪᓗ ᑭᓯᐊᓂ ᔮᓄᐊᓕᒥ 
ᕖᕝᕗᐊᓕᒥᓗ ᓂᓪᓚᓱᓪᓚᕆᑉᐸᑦᑐᓂ. 

“ᐅᐊᑦᑎᐊᕈᓕ ᓯᓚᑦᑎᐊᕚᓗᖃᑦᑕᓚᐅᖅᓯᒪᔪᒍᑦ 
ᐅᐱᓐᖔᒃᑯᑦ, ᐅᖅᑰᓪᓗᓂ. ᐅᓪᓗᒥᐅᔪᕐᓕ ᑕᐃᒪᐃᒍᓐᓃᖅᑐᖅ. 
ᐃᖅᑲᐅᒪᔪᖓ ᓄᑲᑉᐱᐊᖑᓪᓗᖓ. ᓯᓚᑦᑎᐊᕚᓗᓪᓗᓂ 
ᐊᒻᒪᓗ ᐅᖅᑰᑎᐊᖅᑐᓂ. ᓯᓚᒋᖃᑦᑕᓚᐅᖅᑕᕗᑦ 
ᑕᐃᒃᓱᒪᓂ ᐊᑦᔨᒋᖏᑦᑎᐊᓕᖅᑕᖏᑦ. ᐅᓪᓗᒥᐅᔪᖅ 
ᓯᑯᐃᕋᐃᒻᒪᑦ ᓯᓚᑦᑎᐊᕙᐅᖃᑦᑕᓕᖅᑐᖅ. ᐅᓪᓗᒥᐅᔪᖅ 
ᐊᐅᔭᕈᖅᑑᔮᖃᑦᑕᓕᖅᑐᖅ, ᐅᖅᑰᓯᓪᓗᓂ ᐊᒻᒪᓗ 
ᐃᒃᑮᓇᖅᓯᓪᓗᓂ. ᑭᓯᐊᓂᓕ ᒫᓐᓇᐅᔪᖅ ᓂᓚᓂᖅᓴᐅᔭᕆᐊᓕᒃ 
ᐅᑭᐊᒃᓵᖑᓕᕐᒪᑦ, ᐅᖅᑰᓯᕙᓪᓕᐊᔫᔮᑐᐃᓐᓇᖅᑐᖅ 
ᑕᐃᒪᐃᒋᐊᖃᖏᒃᑲᓗᐊᖅᑐᓂ. ᑕᒪᕐᒥᒃ ᐊᕐᕌᒎᑉ ᓯᓚᖓᑕ 
ᐊᓯᓪᔨᖃᑦᑕᕐᓂᖏᑦ ᐊᒃᑐᖅᑕᐅᓯᒪᔪᐃᓐᓇᐅᓕᖅᑐᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ.” (ᔪᐊᓇᓯ ᒪᓐᓂᐊᐱᒃ, ᐊᒃᑑᕙ, 2002). 

“ᓯᓚᐅᑉ ᐊᓯᔾᔨᖃᑦᑕᕐᓂᖓ ᐊᕐᕌᒍᓚᐅᖅᑐᓂ 
ᐊᓯᔾᔨᐸᓪᓕᐊᖏᓐᓇᖅᓯᒪᔪᖅ ᐊᒻᒪᓗ ᖃᐅᔨᒪᓇᑦᑎᐊᓕᖅᑐᓂ 
ᐅᓪᓗᒥᐅᔪᕐᓗ, ᐃᒪᐅᑯᑖᒻᒪᕆᖃᑦᑕᓕᖅᑐᓂ. 
ᐊᑯᓂᐅᓂᖅᓴᐅᖃᑦᑕᓕᖅᑐᑦ ᐊᕐᕌᒎᓚᐅᖅᑐᓂ. 
ᓯᑰᖃᑦᑕᕐᓂᖓᓕ ᕿᓚᒥᑯᓘᓕᖅᑐᖅ ᒫᓐᓇᐅᔪᖅ ᐊᒻᒪᓗ 
ᐃᓚᓐᖓᖅᓯᒪᓕᖅᑐᓂ ᒪᕐᕉᓂᖃᐃ ᑕᖅᑮᓐᓂᒃ.” (ᓕᕙᐃ ᐃᕕᒃ, 
ᒫᑦᓯ, 2002). 

“ᐅᑭᐅᒐᐃᒻᒪᑦ ᐅᑭᐅᖑᐊᑐᐃᓐᓇᐅᔮᖃᑦᑕᓕᖅᑐᖅ. 
ᓇᐃᑦᑐᒻᒪᕆᐊᓘᓕᖅᑐᓂ ᒫᓐᓇᐅᔪᖅ ᐊᒻᒪᓗ 
ᑖᖏᓐᓇᖃᑦᑕᓲᖑᒻᒪᓪᓕ ᓯᑯᖃᑦᑎᓪᓗᒍ, ᐱᒋᐊᖅᑐᓂ 
ᓅᕖᕙᒥ ᐊᐅᓚᖃᑦᑕᑉᐸᓚᐅᖅᑐᒍᑦ ᕿᒧᔅᓯᒃᑯᑦ ᓯᑯᒃᑯᑦ. 
ᐅᓪᓗᒥᐅᔪᕐᓕ, ᑎᓯᕙᕈᑉᐸᓕᖅᑐᖅ ᐊᒻᒪᓗ ᑎᑭᑦᑐᓂᓘᓐᓃᑦ 
ᖁᕕᐊᓱᒃᕕᒻᒧᑦ ᐃᓄᐃᑦ ᐅᒥᐊᖅᑐᓲᖑᓕᖅᑐᖅ ᐃᒫᓂ. 
ᑕᐃᒪᓐᓇᑎᒋ ᐊᓯᔾᔨᖅᓯᒪᓕᖅᐳᖅ ᑕᐃᒪᓐᖓᓂᒃ 
ᐃᓅᓱᒃᑑᓚᐅᕐᓂᓐᓂᒃ. ᐅᒥᐊᖅᑐᐳᕈᓐᓇᖅᓯᔪᑎᑦ 12 
ᐅᓪᓗᖏᓐᓂ ᖁᕕᐊᓱᒃᕕᐅᑉ. ᑐᓴᐅᒪᓇᓚᐅᖏᑎᐊᖅᑐᖅ 
ᑕᐃᒃᓱᒪᓂᑐᖃᖅ.” (ᔭᐃᐱᑎ ᖄᐱᒃ, ᒫᑦᓯ, 2002). 

5.2.1.6 ᓄᓇ ᐊᒻᒪᓗ ᖁᐊᖑᓂᖓ  
ᐱᑕᖃᖏᓗᐊᖅᑐᖅ ᑐᑭᓯᐅᒪᔾᔪᑎᓂᒃ ᑭᓯᐊᓂᓕ ᐱᖓᓱᑦ 
ᐊᐱᖅᓱᖅᑕᐅᔪᑦ ᐅᑦᔨᕈᓱᒃᓯᒪᔪᑦ ᓄᓇᐅᑉ ᖁᐊᖑᓂᖓ 
ᐊᐅᑉᐸᓪᓕᐊᓂᖓᓂᒃ. 

“…ᖃᐅᔨᓇᖅᓯᔪᖅ ᓄᓇᐅᑉ ᖁᐊᖑᓂᖓ 
ᐊᐅᑉᐸᓪᓕᐊᓂᖓᓂᒃ ᐃᑎᓂᖅᓴᒃᑯᑦ. ᑕᒪᒃᑯᓂᖓᓘᓐᓃᑦ 
ᐅᑦᔨᕈᓱᒐᓱᖏᒃᑲᓗᐊᖅᑐᓂ ᓇᓗᓇᐃᕈᑎᓂᒃ, ᖃᐅᔨᓇᖅᓯᔪᖅ 
ᓄᓇ ᑲᑕᓕᖅᑐᖅ, ᐱᓗᐊᖅᑐᒥᒃ ᑕᒪᒃᑯᓇᓂ ᐊᐅᔪᐃᑦᑐᓂ.” 
(ᓕᕙᐃ ᐃᕕᒃ, ᒫᑦᓯ, 2002) 

“…ᑕᑯᓯᒪᓪᓗᖓ ᑎᓲᖅᑎᓪᓗᒍ (ᓄᓇ) ᐊᕐᕌᒍᑕᒫᖑᖏᑦᑐᖅ, 
ᑭᓯᐊᓂᓕ ᑕᒪᒃᑯᐊ ᓄᓇᐃᑦ ᑎᓲᓲᖑᖏᑦᑐᑦ ᐊᒻᒪᓗ 
ᒫᓐᓇᐅᔪᖅ ᑎᓲᓲᖑᓕᖅᑐᑎᒃ. ᓇᓗᖏᑦᑐᖓᓗ ᑕᒪᓐᓇ 
ᐊᒃᑐᐊᓂᖃᑦᑐᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ.” (ᒨᓯᓯ 
ᓄᕙᖅᑭᒃ, ᒫᑦᓯ, 2002) 

5.2.1.7 ᐊᓯᖏᑦ 
ᐊᓯᖏᓪᓕ ᐅᖃᓪᓚᒍᑎᐅᔪᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᒥ 3 
ᐸᖕᓂᖅᑑᒥ ᐊᐱᖅᓱᖅᑕᐅᔪᓄᑦ ᑎᑎᕋᖅᑕᐅᓯᒪᔪᑦ ᑕᕝᕙᓂ ᐃᓚᖓᓂ 
ᐊᒻᒪᓗ ᐅᑦᔨᕆᔭᐅᑐᐃᓐᓇᕆᐊᓖᑦ ᐊᐱᖅᓱᖅᑐᖃᑦᑎᓪᓗᒍ ᐅᑯᐊᖑᔪᑦ: 

ᐊᑕᐅᓯᕐᒧᑦ ᒪᕐᕉᓄᓪᓘᓐᓃᑦ ᐅᖃᐅᑕᐅᓯᒪᔪᖅ; 
ᐅᖃᐅᓯᑐᐃᓐᓇᐅᓪᓗᓂ ᐅᖃᓪᓚᒍᑎᐅᒐᓂ; 
ᐅᕝᕙᓘᓐᓃᑦ ᐅᖃᐅᓯᐅᔪᑦ ᐅᑦᔨᕆᔭᐅᓂᑯᐃᑦ 
ᐊᖏᖃᑎᒌᖏᑦᑐᑦ. 

ᑎᓂᕐᓃᑦ/ᐅᓕᓐᓃᑦ 
ᑐᑭᓯᐅᒪᔾᔪᑎᑕᖃᓗᐊᓚᐅᖏᒻᒪᑦ ᐅᖃᐅᓯᐅᓂᐊᕐᓗᓂ. 

ᐆᒪᔪᐃᑦ 
ᐋᖅᑭᒃᓯᒪᔪᖅᑕᖃᓗᐊᓚᐅᖏᒻᒪᑦ ᐅᑦᔨᕆᔭᐅᓯᒪᔪᓂᒃ ᑭᓯᐊᓂᓕ 
ᑎᓴᒪᑦ ᐃᓄᐃᑦ ᐅᖃᓚᐅᖅᑐᑦ ᑕᑯᖃᑦᑕᖅᓯᒪᓂᕋᖅᑐᑎᒃ ᑎᒻᒥᐊᓂᒃ 
ᐱᑕᖃᓲᖑᖏᑦᑐᓂ ᐊᒻᒪᓗ ᒪᕐᕉᒃ ᐃᓅᒃ ᐅᖃᑦᑐᑎᒃ ᐃᓚᖏᑦ ᑎᒻᒥᐊᑦ 
ᐊᐅᓚᖃᑦᑕᕈᓐᓃᕐᓂᖏᓐᓂᒃ. 

ᑕᓰᑦ ᐊᒻᒪᓗ ᑰᑦ  
ᑐᑭᓯᐅᒪᔾᔪᑎᐅᔪᑦ ᐊᑦᔨᒌᖏᓗᐊᕐᒪᑕ ᐊᒻᒪᓗ ᓱᓕᔪᓐᓇᖅᑐᒥᒃ 
ᐅᑦᔨᓇᖅᑐᖃᕋᓂ ᑐᑭᓯᐅᒪᔾᔪᑎᐅᒐᓗᐊᓂᒃ. ᐱᖓᓱᑦ 
ᐊᐱᖅᓱᖅᑕᐅᖃᑕᐅᔪᑦ ᐅᖃᓚᐅᖅᑐᑦ ᑕᒪᒃᑯᐊ ᒥᑭᔫᑕᐅᓂᖅᓴᐃᑦ ᑕᓰᑦ 
ᐸᓂᖅᐸᓪᓕᐊᓂᖏᓐᓂᒃ ᐊᒻᒪᓗ ᓯᑯᒐᐃᒻᒪᑕ ᓵᓐᓂᖅᓴᐅᖃᑦᑕᓕᖅᑐᑎᒃ 
ᑭᓯᐊᓂᓕ ᒪᕐᕉᒃ ᐊᐱᖅᓱᖅᑕᐅᖃᑕᐅᔫᒃ ᐅᖃᓚᐅᕐᒥᔫᒃ ᐃᑦᔪᓂᖓ 
ᑕᓯᐅᑉ ᓯᑭᖓᑕ ᓱᕐᕋᖏᓐᓂᕋᖅᑐᓂᐅᒃ. 

ᐊᐅᔪᐃᑦᑐᑦ 
ᐱᑕᖃᓗᐊᖏᒻᒪᑦ ᑐᑭᓯᐅᒪᔾᔪᑎᓂᒃ ᑕᒪᑐᒧᖓ  ᑭᓯᐊᓂᓕ 
ᑖᒃᑯᐊ ᐱᖓᓱᑦ ᐊᐱᖅᓱᖅᑕᐅᔪᑦ ᐅᖃᓚᐅᖅᑐᑦ ᐊᐅᓱᐃᑦᑐᑦ 
ᐊᐅᑉᐸᓪᓕᐊᓕᕐᓂᖏᓐᓂᒃ. 

•

•

•

ᐱᕈᖅᑐᐃᑦ  
ᐅᑦᔨᕆᔭᐅᓯᒪᔪᑦ ᐊᖏᔫᓂᖏᓐᓂᒃ ᐱᕈᖅᑐᐃᑦ ᐊᒻᒪᓗ ᐊᒥᓲᓂᖏᓐᓂᒃ 
ᐊᑦᔨᒌᖏᒻᒥᔪᑦ. ᒪᕐᕉᒃ ᐅᖃᑦᑐᑎᒃ ᐅᑦᔨᕈᓱᒃᓯᒪᓂᕋᖅᑐᑎᒃ ᓄᑖᓂᒃ 
ᐱᕈᖅᑐᓂᒃ. 

ᓯᓚᐅᑉ ᐅᖅᑰᓂᖓ/ᐃᒃᑮᓇᕐᓂᖓ 
ᑐᑭᓯᐅᒪᔾᔪᑎᓂᒃ ᐱᑕᖃᖏᓗᐊᖅᑐᖅ. 

ᓯᓚᓗᒃ 
ᑐᑭᓯᐅᒪᔾᔪᑎᓂᒃ ᐱᑕᖃᖏᓗᐊᖅᑐᖅ ᐊᒻᒪᓗ ᐅᑦᔨᕆᔭᐅᓂᑯᐃᑦ 
ᓯᓚᓗᖃᑦᑕᕐᓂᖓᓄᑦ ᐊᑦᔨᒌᖏᑦᑐᓂ. 

ᖃᐅᒻᒪᓪᓚᕐᓂᖅ 
ᑐᑭᓯᒍᑎᑕᖃᓗᐊᖏᑦᑐᖅ ᓇᓗᓇᖅᑐᓂᓗ. 

ᓯᓈᖓ 
ᐱᑕᖃᓗᐊᖏᑦᑐᖅ ᐊᒻᒪᓗ ᓇᓗᓇᖅᑐᑎᒃ ᑐᑭᓯᒋᐊᕈᑎᑦ. 

ᖁᐱᕐᕈᐃᑦ 
ᐱᑕᖃᓗᐊᖏᑦᑐᖅ ᐊᒻᒪᓗ ᓇᓗᓇᖅᑐᑎᒃ ᑐᑭᓯᒋᐊᕈᑎᑦ. 

ᐋᓐᓂᐊᖅᑕᐃᓕᒪᓂᖅ 
ᐊᑕᐅᓯᖅ ᐃᓄᒃ ᐅᑦᔨᕈᓱᒃᓯᒪᔪᖅ ᐅᖅᑰᖃᑦᑕᓂᖅᓴᐅᓕᖅᑎᓪᓗᒍ 
ᐊᓂᔅᓵᑐᒡᒐᓇᕐᓂᖅᓴᐅᓕᕐᒪᑦ. 



···  ��  ···

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᐊᐱᖅᓱᕈᑎᒥᓃᑦ ᕿᒥᕐᕈᔭᐅᖃᑦᑕᓚᐅᖅᑎᓪᓗᒋᑦ ᐊᑐᓂᒃ ᐊᒻᒪᓗ 
ᓇᓗᓇᐃᖅᑎᖅᑕᐅᓪᓗᑎᒃ, ᐊᒻᒪᓗ ᐊᐱᖅᓱᕐᓂᐅᔪᑦ ᓄᓇᓕᓐᓂᑦ 

ᐋᖅᑭᓱᖅᑕᐅᓚᐅᖅᑎᓪᓗᒋᑦ ᐊᕕᑦᑐᖅᓯᒪᓂᒃᑯᑦ ᖃᐅᔨᒪᔾᔪᑎᖏᑎᒍᑦ, 
ᑕᑯᔪᒥᓇᓚᐅᖅᑐᖅ ᐊᑦᔨᒌᖏᓐᓂᖏᓐᓂᒃ ᐊᒻᒪᓗ ᐊᑦᔨᒌᓂᖏᓐᓂᒃ 
ᐅᑦᔨᕆᔭᐅᓂᑯᐃᑦ ᐊᒻᒪᓗ ᐊᑐᖅᑕᐅᖃᑦᑕᖅᓯᒪᔪᑦ ᑖᒃᑯᓇᓐᖓᑦ 
ᓄᓇᓕᓐᓂᑦ. 

ᐃᓱᒪᒋᖏᒃᑲᓗᐊᖅᑎᓪᓗᑎᒍᑦ ᑖᒃᑯᐊ ᓱᓕᔪᑦ ‘ᐊᑦᔨᓯᐅᕆᔭᐅᓂᖏᑦ 
ᑕᕝᕗᖓᓪᓗᐊᖅ, ᐅᕝᕙᓘᓐᓃᑦ ᑖᒃᑯᑑᓕᕆᐊᖏᓐᓂᒃ, ᐅᑉᐱᕈᓱᒃᑐᒍᑦ 
ᑭᒡᒐᑐᐃᒋᐊᖏᓐᓂᒃ ᖃᐅᔨᔭᓴᕐᓂᒃᑯᑦ ᐊᒃᑐᓐᓂᖃᑦᑐᖅ ᐅᑦᔨᓱᕐᓂᕐᒥᒃ 
ᐊᑦᔨᒋᖏᑦᑐᓂᒃ ᓄᓇᓕᓐᓂᑦ ᖃᓂᒌᑦᑑᓐᓂᒃ ᖃᐅᔨᒍᓐᓇᕈᒪᓪᓗᑕ 
ᐊᑦᔨᒋᓂᖃᒻᒪᖔᑕ ᐅᕝᕙᓘᓐᓃᑦ ᐊᑦᔨᒌᖏᓐᓂᖏᓐᓂᒃ 
ᖃᐅᔨᒪᔾᔪᑎᐅᔪᓂ ᓇᓗᓇᖏᑦᑐ ᖃᐅᔨᔾᔪᑎᐅᒍᓐᓇᖅᑐᓂᒃ ᓄᓇᓕᓐᓂ 
ᖃᐅᔨᓴᕐᓂᒃᑯᑦ. 

ᐅᓇᓕ ᐱᒋᐊᕈᑎᑐᐃᓐᓇᐅᓚᐅᖅᑐᖅ ᐆᑦᑑᑎᐅᓪᓗᓂ ᑐᓐᖓᕕᖃᑦᑐᓂ 
ᐊᒥᓲᖏᑦᑐᓂᒃ ᐊᐱᖅᓱᓂᒃᑯᑦ ᑎᑎᕋᖅᑕᐅᓯᒪᔪᓂᒃ, ᑭᓯᐊᓂᓕ, 
ᐋᖅᑭᒃᓯᒪᔾᔪᑎᐅᒍᓐᓇᖅᑐᖅ ᖃᐅᔨᒋᐊᒃᑲᓂᖅᑐᖃᕐᓂᐊᖅᐸᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ, 
ᐊᒻᒪᓗ ᐃᑲᔪᖅᓯᒪᓪᓗᓂ ᐱᕙᓪᓕᐊᑎᑕᐅᓂᖓᓄᑦ ᓄᓇᕗᑦ ᓯᓚᐅᑉ 
ᐊᓯᔾᔨᕐᓂᖓᓄᑦ ᐊᑐᖅᑕᐅᓂᐊᖅᑐᒧᑦ ᐱᐊᓂᒃᑕᐅᓚᐅᖅᑐᖅ ᐊᒃᑑᕙᒥ 
2003-ᖑᑎᓪᓗᒍ. 

ᐊᑐᕐᕋᓗᐊᖅᑐᑎᒃ ᖃᐅᔨᓴᕐᓂᒃᑯᑦ ᐊᒻᒪᓗ ᓄᓇᓕᓐᓂ ᖃᐅᔨᓴᕐᓂᒃᑯᑦ 
ᓇᓗᓇᕈᓐᓃᖅᓯᒪᔪᖅ ᐅᑭᐅᖅᑕᖅᑐᖅ ᓯᓚᖓ ᐊᒻᒪᓗ ᐊᕙᑎᖓ 
ᐊᓯᔾᔨᐸᓪᓕᐊᔪᖅ, ᐱᒻᒪᕆᐅᕗᓪᓕ ᑐᑭᓯᐅᒪᓗᓂ ᑖᒃᑯᐊ 
ᐊᓯᔾᔨᕈᑎᐅᔪᑦ ᑕᐃᒫᑦᓴᐃᓐᓇᐅᖏᒋᐊᖏᓐᓂᒃ ᓄᓇᕗᓗᒃᑖᒥ. 
ᐊᑦᔨᒌᖏᑦᑐᑦ ᓄᓇᓖᑦ ᖃᐅᔨᕙᓪᓕᐊᔪᑦ, ᐊᒻᒪᓗ ᖃᐅᔨᓂᐊᖅᑐᑎᒃ 
ᓯᕗᓂᒃᑎᓐᓂ, ᐊᑦᔨᒋᖏᑕᖓᓂᒃ ᐊᒃᑐᐃᓂᖃᑦᑎᓪᓗᒍ. ᑕᒪᓐᓇ 
ᐱᑦᔪᑎᒋᓪᓗᒍ, ᖃᐅᔨᓴᕐᓂᖅ ᓄᓇᓕᒃᑎᒍᑦ ᐊᑐᖅᑕᐅᔭᕆᐊᖃᑉᐳᖅ 
ᑐᑭᓯᐅᒪᒍᓐᓇᖁᓪᓗᑕ ᖃᓄᖅ ᐊᒃᑐᐃᓂᐅᔪᑦ ᐅᑦᔨᓱᖅᑕᐅᓂᖃᒻᒪᖔᑕ 
ᐊᒻᒪᓗ ᐊᑐᖅᑕᐅᖃᑦᑕᕐᒪᖔᑕ ᑕᐃᑲᓂ ᓄᓇᓕᓐᓂ, ᖃᓄᕐᓗ 
ᓄᓇᖃᑦᑎᐅᔪᑦ ᐊᑑᑎᖃᑦᑕᕐᒪᖔᑕ ᑖᒃᑯᓄᖓ ᐊᓯᔾᔨᕈᑎᐅᔪᓄᑦ, 
ᑭᓱᓪᓗ ᐊᑐᖅᑕᐅᒍᓐᓇᖅᑐᑦ ᐊᑐᐃᓐᓇᐅᒻᒪᖔᑕ ᐊᑐᓂᒃ ᓄᓇᓕᓐᓄᑦ 
ᐱᓕᕆᐊᖃᑦᑐᓄᑦ ᐊᒃᑐᐃᓂᖓᓄᑦ, ᐊᒻᒪᓗ ᖃᓄᐃᑦᑐᓂᒃ 
ᐊᒃᑐᐃᓂᖃᕐᓂᖓᓄᑦ ᑕᑯᖃᑦᑕᕐᒪᖔᑕ ᑲᒪᒋᔭᐅᑦᑕᐅᑎᒋᔭᕆᐊᓕᓐᓂᒃ 
ᐅᕝᕙᓘᓐᓃᑦ ᖃᐅᔨᓴᖅᑕᐅᑲᓐᓂᕆᐊᓕᓐᓂᒃ. 

ᐃᓕᑕᖅᓯᔪᒍᑦ ᑖᒃᑯᐊ ᒪᕐᕉᒃ ᓄᓇᓖᒃ ᑭᒡᒐᖅᑐᐃᓪᓚᑦᑖᕈᓐᓇᖏᒻᒪᑎᒃ 
ᓂᒋᐊᓂ ᕿᑭᖅᑖᓗᒻᒥᐅᑕᓂᒃ. ᓲᖃᐃᒻᒪᑦ, ᐊᒃᑐᐊᓂᐅᔪᑦ 
ᐱᔮᖅᑯᑕᐅᓂᑰᖏᑦᑐᑎᒃ. ᑭᓯᐊᓂᓕ, ᑕᐃᒪᓐᖓᓂᒃ ᑲᑎᖅᓱᐃᓕᓚᐅᕐᒪᑕ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒪᑐᒧᖓ ᐱᕙᓪᓕᐊᔪᑦ ᓱᒃᑲᐃᑦᑐᒥᒃ, 
ᓴᖅᑮᕗᒍᑦ ᑖᒃᓱᒥᖓ ᐅᐊᓐᓇᖓᓂᒃ ᕿᑭᖅᑖᓘᑉ ᓇᐃᓕᒋᐊᖅᓯᒪᔪᒥᒃ 
ᐱᒋᐊᕈᑎᐅᓗᓂ ᑕᒪᑐᒧᖓ ᐱᓕᕆᓂᕐᒧᑦ ᐊᒻᒪᓗ ᐅᖃᕈᒪᓪᓗᑕ 
ᖃᐅᔨᓴᖅᑐᖃᒃᑲᓂᖅᐸᑦ ᐃᓚᓕᐅᑎᓂᐊᕐᓗᑎᒃ ᑐᓴᖅᑕᐅᔪᑦ ᑖᒃᓱᒧᖓ 
ᓴᖅᑭᑕᐅᔪᒧᑦ.

ᑖᒃᑯᐊ ᒪᕐᕉᒃ ᓄᓇᓖᒃ ᑭᒡᒐᖅᑐᐃᔪᑦ ᓂᒋᐊᓂᒃ ᕿᑭᖅᑖᓘᑉ ᑕᕝᕙᓂ 
ᐅᓂᒃᑳᒥ ᐅᑯᐊᖑᕘᒃ ᐸᖕᓂᖅᑑᖅ ᐊᒻᒪᓗ ᐃᖃᓗᐃᑦ. ᑖᒃᑯᐊᓕ 
ᓄᓇᓖᒃ ᐅᑦᔨᕆᔭᖃᖃᑦᑕᖅᓯᒪᔪᑦ ᑕᒪᑐᒧᖓ ᓯᓚᒧᑦ ᐊᒻᒪᓗ ᐊᕙᑎᐅᑉ 
ᐊᓯᔾᔨᐸᓪᓕᐊᓂᖓᓂᒃ, ᖃᑦᑏᓇᐅᓗᐊᖏᑦᑐᑦ ᖃᓄᐃᓕᐅᕈᑕᐅᓯᒪᔪᑦ 
ᐅᑦᔨᕆᔭᐅᓯᒪᔪᑦ ᐊᒥᓲᓂᖅᓴᓄᑦ ᐊᐱᖅᓱᖅᑕᐅᓚᐅᖅᑐᓄᑦ ᑖᒃᑯᓇᓂ 
ᓄᓇᓖᓐᓂ. 

ᑖᒃᑯᐊᓗ ᐅᑦᔨᕆᔭᐅᓂᑯᐃᑦ ᐱᑦᔪᑎᖃᑦᑐᑦ ᐅᑯᓄᖓ; ᐊᐱᖃᑦᑕᓂᕐᒥᒃ, 
ᓯᑯ, ᓯᓚᐅᑉ ᐊᑦᔨᒌᖃᑦᑕᕈᓐᓃᕐᓂᖓᓂᒃ, ᐊᒻᒪᓗ ᐊᓄᕆᓂᒃ. 
ᐊᓯᖏᓐᓄᑦᑕᐅᖅ ᐅᑦᔨᕆᔭᐅᓯᒪᔪᓄᑦ, ᓲᕐᓗ, ᑕᐃᒃᑯᐊ ᑐᕌᖓᔪᑦ 
ᓄᓇᐅᑉ ᐊᓯᔾᔨᐸᓪᓕᐊᓂᖓᓄᑦ, ᐆᒪᔪᐃᑦ, ᐱᕈᖅᑐᐃᑦ, ᐅᑭᐅᖅ/
ᐅᐱᓐᖓᔅᓵᖅ/ᐊᐅᔭᖅ/ᐅᑭᐊᒃᓵᖅ, ᐅᕝᕙᓘᓐᓃᑦ ᖁᐱᕐᕈᐃᑦ, 
ᓇᓗᓇᐃᖅᑯᑎᑕᖃᓚᐅᖏᑦᑐᖅ ᑖᒃᑯᓇᓂ ᒪᕐᕉᓐᓂ ᓄᓇᓖᓐᓂ, ᐊᒻᒪᓗ 
ᐃᓚᖓᑎᒍᑦ, ᐃᓗᐊᓂ ᓄᓇᓖᑦ. ᐊᒃᑐᐊᖃᑎᒌᓐᓂᖅ ᓴᖅᑭᔮᖅᑐᑦ 
ᑕᕝᕙᓂ ᑕᐃᒃᑯᐊᖏᓐᓇᐃᑦ ᐅᑦᔨᕆᔭᐅᖃᑦᑕᖅᓯᒪᔪᑎᒍᑦ ᐊᒥᓲᓂᖅᓴᐃᑦ 
ᐃᓄᐃᑦ ᐅᑦᔨᕈᓱᒃᓯᒪᔪᑦ ᑖᒃᓱᒥᖓᑦᓴᐃᓐᓇᖅ ᑕᒪᒃᑮᓐᓂ ᓄᓇᓖᓐᓂ 
(ᓲᕐᓗ, 6/10 ᐃᓄᐃᑦ ᐊᐱᖅᓱᖅᑕᐅᔪᑦ ᐸᖕᓂᖅᑑᒥ ᐅᖃᐅᓯᖃᓚᐅᖅᑐᑦ 
ᓯᑯᓇᓵᖃᑦᑕᓕᕐᓂᖓᓂᒃ, ᐊᒻᒪᑕᐅᖅ ᑖᒃᑯᐊ 6/10 ᐃᓄᐃᑦ 
ᐊᐱᖅᓱᖅᑕᐅᔪᑦ ᐃᖃᓗᓐᓂ). 

6.1 ᐊᐳᑎ
ᐊᒥᓲᓂᖅᓴᐃᑦ ᐊᐱᖅᓱᖅᑕᐅᔪᑦ ᑕᒪᒃᑮᓐᓂ ᓄᓇᓖᓐᓂ ᐅᖃᓚᐅᖅᑐᑦ 
ᐅᑦᔨᕈᓱᒃᓯᒪᒐᒥᒃ ᐊᐳᑎᖃᖏᓂᖅᓴᐅᖃᑦᑕᓕᕆᐊᖓᓂᒃ ᓄᓇ. 
ᑕᒪᒃᑮᑎᒍᑦ, ᐊᐅᓚᖃᑦᑕᕐᓂᖏᑎᒍᑦ ᓇᓗᓇᐃᖅᓯᒍᓐᓇᖅᑐᑦ 
ᑕᒪᑐᒧᖓ ᐊᓯᔾᔨᐸᓪᓕᐊᓂᕐᒥᒃ. ᓲᕐᓗ, ᐃᖃᓗᓐᓂ, ᐃᓚᖏᑦ 
ᐊᐅᓚᖅᕕᐅᖃᑦᑕᖅᑐᑦ ᐊᒻᒪᓗ ᐊᖅᑯᑎᒋᔭᐅᓲᑦ ᐊᑐᖅᑕᐅᒍᓐᓇᐃᓕᔪᑦ 
ᐊᐳᑎᖃᖏᓗᐊᕐᓂᖓᓄᑦ ᐃᖏᕐᕋᕕᒋᔭᕆᐊᖓᓂᒃ ᖃᒧᑕᐅᔭᒃᑯᑦ. 
ᐸᖕᓂᖅᑑᒥᓕ, ᐊᐱᖅᓱᖅᑕᐅᔪᑦ ᐃᖅᑲᐅᒪᓚᐅᖅᑐᑦ ᑕᐃᒃᓱᒪᓂᑐᖃᖅ, 
ᕿᒧᔅᓰᑦ ᐊᖅᑯᑎᓕᐅᕆᐊᖃᖃᑦᑕᓚᐅᖅᑐᑦ ᐊᖅᑯᑎᒃᓴᒥᓂᒃ 
ᒪᐅᔭᐅᓗᐊᕐᓂᑯᖓᓄᑦ. ᐅᓪᓗᒥᐅᔪᖅ ᑕᐃᒪᐃᒋᐊᖃᕈᓐᓃᖅᑐᑦ ᐊᒻᒪᓗ 
ᐊᒥᓲᖏᓂᖅᓴᐅᓕᖅᑐᑎᒃ ᐊᖅᑯᑎᐅᔪᑦ. 

6.0  ᐃᓱᒪᓕᐅᕈᑕᐅᕙᓪᓕᐊᔪᑦ

ᑖᒃᑯᐊᓕ ᑕᒪᒃᑮᒃ ᓄᓇᓖᒃ ᐊᑦᔨᒌᒥᒃ ᖃᐅᔨᖃᑦᑕᖅᓯᒪᔫᔮᖅᑑᒃ 
ᐊᐳᑎᖃᕈᓐᓃᐸᓪᓕᐊᓂᖓᓂᒃ ᓄᓇ ᑕᑯᓪᓗᒍ ᑕᐃᒃᓱᒪᓂᐅᓚᐅᖅᑐᖅ, 
ᐊᑦᔨᒌᒥᑦ ᐅᑦᔨᕈᓱᒃᓯᒪᔪᖃᖏᑦᑐᖅ ᐱᑦᔪᑎᒋᔭᖓᓂᒃ. 

6.2 ᓯᑯ
ᒪᓕᒃᑐᒋᑦ ᐊᒥᓲᓂᖅᓴᐃᑦ ᐅᓂᒃᑳᒥ ᐱᖃᑕᐅᔪᓂ ᑕᒪᒃᑮᓐᓂ 
ᐸᖕᓂᖅᑑᒥ ᐊᒻᒪᓗ ᐃᖃᓗᓐᓂ, ᓯᑯᓇᓵᖃᑦᑕᓂᖅᓴᐅᓕᖅᑐᖅ ᐊᒻᒪᓗ 
ᓯᑯᐃᔅᓴᕋᐃᖃᑦᑕᓂᖅᓴᐅᓕᖅᑐᓂ ᐊᕐᕌᒍᓂ ᐱᖓᓱᑦ ᑕᓪᓕᒪᓂᒃ. 
ᐃᖃᓗᓐᓂᓕ, ᐃᓚᖏᑦ ᐃᓚᒌᑦ ᐅᒥᐊᖃᕈᒪᓂᖅᓴᐅᓕᖅᑐᑦ 
ᖃᒧᑕᐅᔭᖃᖏᖔᓕᕐᓗᑎᒃ ᐃᒪᐅᑯᑖᖃᑦᑕᓂᖅᓴᐅᓕᕐᓂᖓᓄᑦ. 
ᐸᖕᓂᖅᑑᒥᓕ ᐱᖃᑕᐅᔪᑦ ᐅᑦᔨᕈᓱᒃᓯᒪᔪᑦ ᓯᑯ ᓵᓐᓂᖅᓴᐅᓕᕐᓂᖓᓂᒃ 
(5/8 ᐊᐱᖅᓱᖅᑕᐅᔪᑦ), ᐊᒥᓲᓂᖅᓴᐃᑦ ᐊᐱᖅᓱᖅᑕᐅᔪᑦ ᐃᖃᓗᓐᓂ 
ᐅᖃᐅᓯᖃᓚᐅᖏᑦᑐᖅ ᑕᒪᑐᒥᖓ (3/10). ᑕᒪᓐᓇ ᐊᒻᒪᓗ 
ᐊᓯᖏᑦ ᐅᑦᔨᕆᔭᐅᓯᒪᔪᑦ ᓇᓗᓇᐃᖅᓯᔪᑦ ᑕᒪᒃᑯᓇᓂ ᐊᑐᓂᒃ 
ᓄᓇᓕᓐᓂ ᓇᐃᓕᒋᐊᖅᑕᐅᓯᒪᔪᓂ ᑕᑯᒃᓴᐅᑎᑦᑎᕗᑦ ᑕᒪᓐᓇ 
ᓯᑯ ᐊᓯᔾᔨᖅᓯᒪᓕᖅᑎᓪᓗᒍ ᓂᒋᐊᓂ ᕿᑭᖅᑖᓘᑉ, ᓄᓇᓕᓐᓂ 
ᓄᓇᖓ ᐊᒻᒪᓗ ᐃᒪᖓ ᐊᒃᑐᐃᓂᖃᑐᐃᓐᓇᕆᐊᓕᒃ ᐃᓚᖏᓐᓂᒃ 
ᐱᕙᓪᓕᐊᓂᐅᔪᓂᒃ.  

6.3 ᐃᒥᖅ
ᓯᓚ ᐊᓯᔾᔨᑕᕐᓂᖅᓴᐅᓂᕆᓕᖅᑕᖓ ᐅᑦᔨᕆᔭᐅᓯᒪᔪᖅ ᑕᒪᒃᑮᓐᓂ 
ᓄᓇᓖᓐᓂ, ᑕᒪᓐᓇᓗ ᑲᒪᓇᕋᓂ ᐃᓱᒪᒋᓪᓗᒍ ᐅᑦᔨᕆᔭᐅᒐᔪᒻᒪᑦ 
ᑐᕌᖓᓂᖓᓄᑦ ᓯᓚᒧᑦ ᐊᒻᒪᓗ ᐊᕙᑎᒧᑦ ᐊᓯᔾᔨᕐᓂᐅᔪᑦ ᐅᑭᐅᖅᑕᖅᑐᒥ 
ᕿᒥᕐᕈᔪᖃᕈᓂ ᐊᓯᖏᓐᓂᒃ ᖃᐅᔨᓴᕈᑎᒥᓂᕐᓂᒃ ᐅᑭᐅᖅᑕᖅᑐᒥ 
ᓄᓇᖄᖅᑳᖅᓯᒪᔪᖏᓐᓄᑦ ᐅᑦᔨᕆᔭᐅᓂᑯᓄᑦ ᓄᓇᕗᓗᒃᑖᒥ ᐊᒻᒪᓗ 
ᓄᓇᑦᑎᐊᕐᒥ (ᑕᑯᓗᒍ ᐆᑦᑑᑎᐅᔪᖅ Fox, 2002; Jolly et al., 2002. 
Thorpe et al., 2002). ᓯᓚᐅᑉ ᐊᓯᔾᔨᑕᕐᓂᖅᓴᐅᓂᕆᓕᖅᑕᖓ 
ᐅᖃᐅᑕᐅᓯᒪᕗᑦ ᑕᒪᒃᑯᑎᒎᓇ ᓯᓚᐅᑉ ᐋᖅᑭᒃᓯᒪᓂᖓ 
ᐊᓯᔾᔨᑲᓪᓚᖃᑦᑕᕐᓂᕆᔭᖓᑎᒍᑦ, ᓯᓚ ᖃᐅᔨᒪᔭᒃᓴᐅᒍᓐᓃᕐᓂᖓᓄᑦ 
(ᐅᑐᕐᓗᓂ ᖃᐅᔨᒪᔾᔪᑎᒋᔭᐅᖃᑦᑕᖅᑐᒥᓂᕐᓄᑦ), ᐊᒻᒪᓗ ᓯᓚᐅᑉ 
ᐊᑦᔨᒋᔪᓐᓃᕐᓂᖓ ᐃᒫᒃ ‘ᐃᑯᓪᓕᐊᓂᖅᓴᐅᓪᓗᓂ” ᐅᕝᕙᓘᓐᓃᑦ 
‘ᓈᒻᒪᑦᑐᖅ” ᑕᐃᒃᓱᒪᓂᑐᖃᖅ. ᐊᓯᖏᑎᑐᑦ ᐅᑭᐅᖅᑕᖅᑐᒥ 
ᓄᓇᓕᖏᑎᑐᑦ, ᐸᖕᓂᖅᑑᖅ ᐊᒻᒪᓗ ᐃᖃᓗᐃᑦ ᖃᐅᔨᔪᑦ 
ᖃᐅᔨᒪᔭᒃᓴᐅᒍᓐᓃᕐᓂᖓ ᓯᓚᐅᑉ ᐅᓗᕆᐊᓇᕐᒪᕆᓕᕐᓂᖓᓂᒃ. 

ᐊᖑᓇᓱᒃᐸᑦᑐᐃᑦ ᐊᒻᒪᓗ ᐊᐅᓚᖃᑦᑕᖅᑐᐃᑦ ᖃᐅᔨᒪᒍᓐᓇᐃᓪᓕᔪᑦ 
ᖃᖓᒃᑯᑦ ᓯᓚ ᐊᓯᔾᔨᓂᐊᕐᒪᖔᖅ ᐊᒻᒪᓗ ᖃᓄᕐᓗ ᐊᓯᔾᔨᓂᐊᕐᒪᖔᖅ. 
ᐱᓂᕐᓗᒃᑐᖃᖃᑦᑕᖅᓯᒪᔪᖅ ᐃᓄᐃᑦ ᐊᔪᓕᖅᑐᑎᒃ ᓯᓚᑲᒻᒪᕈᖅᑎᓪᓗᒍ. 
ᐃᓚᖓᑦᑕᐅᖅ ᐃᓄᓐᓄᑦ ᐊᑐᖅᑕᐅᔪᖅ ᐊᓯᔾᔨᐸᓪᓕᐊᓂᖓᓄᑦ 
ᓇᔅᓴᖃᑦᑕᓕᖅᑐᑎᒃ ᐊᒥᓲᓂᖅᓴᓂᒃ ᓂᕿᓂᒃ ᐊᒻᒪᓗ ᐱᖁᑎᒥᓂᒃ 
ᓂᕆᐅᒃᑐᑎᒃ ᓯᓚ ᐊᓯᔾᔨᓂᐊᕐᓂᖓᓂᒃ. 

6.4 ᐊᓄᕇᑦ
ᐱᖃᓯᐅᑎᓯᒪᑦᑎᐊᕐᒥᔪᖅᑕᐅᖅ ᓯᓚ ᐊᓯᔾᔨᑕᖅᐸᓪᓕᐊᓂᖓᓄᑦ ᑕᒪᓐᓇ 
ᐊᓂᕆᐅᑉ ᐊᓯᔾᔨᕐᓂᖓ. ᑕᒪᒃᑮᒃ ᓄᓇᓖᑦ ᐅᑦᔨᕈᓱᒃᓯᒪᔫᒃ ᐊᓄᕇᑦ 
ᓇᓗᓇᕐᓂᖅᓴᐅᓕᕐᓂᖏᓐᓂᑦ. ᑕᒪᓐᓇᓗ ᖃᐅᔨᒪᓇᖏᓐᓂᕆᓕᖅᑕᖓ 
ᑕᑯᔭᐅᖃᑦᑕᖅᑐᖅ ᐊᓯᔾᔨᖃᑦᑕᐃᓐᓇᕐᓂᖏᓐᓄᑦ ᐊᓄᕇᑦ, 
ᓇᑭᓐᖔᕐᓂᖓ, ᓯᓚ ᒪᓕᒃᑐᒍ ᐊᒻᒪᓗ ᓴᓐᖏᓂᖓ. 
ᓇᓗᓇᖅᑑᔮᕈᓐᓃᑎᓪᓗᒍ ᑕᒪᒃᑮᒃ ᓄᓇᓖᒃ ᓇᓗᓇᐃᖅᓯᔫᒃ ᐊᓂᕆᐅᑉ 
ᐊᓯᔾᔨᓂᖓᓂᒃ, ᓇᓗᓇᐃᖅᑕᐅᔪᑦ ᐊᓯᔾᔨᕐᓂᐅᔪᑦ ᕿᒥᕐᕈᔭᐅᔭᕆᐊᓖᑦ 
ᐊᑐᓂᒃ (ᑕᑯᓗᒍ ᐸ`ᖕᓂᖅᑑᖅ ᐊᒻᒪᓗ ᐃᖃᓗᐃᑦ ᓇᐃᓕᒋᐊᖅᓯᒪᔪᑦ 
ᑎᑎᕋᖅᓯᒪᓂᖏᑦ). 

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

ᒥᑭᔫᓂᖓᓄᑦ ᖃᐅᔨᓴᕈᑎᐅᔪᑦ, ᐃᓱᒪᓕᐅᕈᑎᖃᕈᓐᓇᓚᐅᖏᑦᑐᑦ 
ᑐᓴᖅᑕᐅᔪᑎᒍᑦ, ᑭᓯᐊᓂᓕ, ᐅᑦᔨᕆᔭᐅᓯᒪᔪᑦ ᓄᐊᑎᖅᑕᐅᔪᑦ 

ᑕᕝᕙᓂ ᐅᓂᒃᑳᒥ ᓇᓗᓇᐃᖅᓯᔪᑦ ᐃᓄᐃᑦ ᐱᒻᒪᕆᐅᔪᒥᒃ 
ᑐᑭᓯᐅᒪᓂᖏᓐᓂᑦ ᑐᓴᖅᑎᑦᑎᒍᓐᓇᕐᓂᖏᓐᓂᓪᓗ ᓯᕗᓂᒃᑎᓐᓂ 
ᖃᐅᔨᓴᖅᑐᖃᓕᖅᐸᑦ ᐊᒻᒪᓗ ᐱᒻᒪᕆᐅᔪᓂᒃ ᐅᑦᔨᕈᓱᒃᓯᒪᔪᑦ 
ᐃᑲᔫᑎᒋᔪᓐᓇᖅᑕᖏᑦ ᓯᕗᓂᒃᑎᓐᓂ ᐱᓕᕆᓂᐊᖅᑐᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ. 

ᐃᓄᐃᑦ ᐃᓅᓯᒪᒻᒪᑕ ᐊᕙᑎᒥᒃ ᐊᒃᑐᐊᓂᖃᐃᓐᓇᖅᑐᑎᒃ 
ᐊᒻᒪᓗ ᐅᖃᐅᓯᖃᕈᓐᓇᖅᑐᑎᒃ ᓇᓗᓇᐃᖅᓯᓗᑎᒃ ᐊᑐᓂᒃ 
ᓄᓇᐅᑉ ᖃᓄᐃᑉᐸᓪᓕᐊᓂᖓᓂᑦ. ᐃᓄᐃᑦ ᑎᓕᐅᖅᑕᐅᓯᒪᔪᑦ 
ᐃᓅᓱᒃᑑᓂᖏᓐᓂᑦ ᐅᑦᔨᓱᖃᑦᑕᖁᔭᐅᓪᓗᑎᒃ ᐊᓯᔾᔨᐸᓪᓕᐊᓂᖓᓂᒃ 
ᐊᕙᑎᐅᑉ. ᓱᕈᓯᐅᓪᓗᑎᒃ ᑎᓕᐅᖅᑕᐅᓯᒪᔪᑦ ᐊᓐᓄᕌᓪᓗᑎᒃ ᐊᒻᒪᓗ 
ᐊᓂᑲᐅᑎᒋᓗᑎᒃ ᐅᑦᔨᓱᕐᓂᐊᕐᕋᒥᒃ ᐊᕙᑎᒥᒃ ᐊᑐᕐᓗᑎᒃ ᐃᓱᒪᒥᓂᒃ 
ᐊᒻᒪᓗ ᑕᒪᒃᑯᐊ ᐱᔪᓐᓇᕐᓂᐅᔪᑦ ᐅᑦᔨᓱᕐᓂᕐᒧᑦ ᐃᓚᒋᓕᖅᑐᓂᐅᒃ 
ᖃᐅᑕᒫᑦ ᐃᓅᓯᖓᑕ..

ᐱᓕᕆᕕᒃᑯᑦ ᑎᓕᐅᖅᑕᐅᓯᒪᔪᖅ ᑲᔪᓯᖁᔭᐅᓪᓗᑎᒃ ᑐᓴᕋᓱᐊᕐᓗᑎᒃ 
ᐅᑦᔨᕆᔭᐅᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒪᒃᑯᓇᓂ 
ᓄᓇᕗᑦ ᓄᓇᓕᖏᓐᓂ ᐊᒻᒪᓗ ᓴᖅᑮᓗᑎᒃ ᑲᑐᔾᔨᖃᑎᒌᓐᓂᒃᑯᑦ 
ᐱᓕᕆᓂᐅᖃᑦᑕᓂᐊᑦᑐᓂᒃ ᑖᒃᑯᓇᓂ ᓄᓇᓕᖏᓐᓂ 
ᓄᓇᕗᑦ ᐃᓛᒃᑰᑎᖅᑐᒃᑯᑦ. ᐃᓱᒪᒋᔭᐅᕗᖅ ᑲᑎᒪᔨᕋᓛᓂᒃ 
ᑐᑭᒧᐊᑦᑎᑦᑎᔨᐅᓂᐊᖅᑐᓂᒃ ᓴᖅᑭᖅᑐᖃᕐᓗᓂ ᑕᒪᒃᑯᓇᓂ 
ᓄᓇᓕᓐᓂ  ᑲᑎᒪᔨᖃᕐᓗᓂ ᓄᓇᓕᓐᓂᑦ ᖃᐅᔨᒪᓂᖃᑦᑐᓂᒃ ᓄᓇᒥᒃ 
ᐊᒻᒪᓗ ᓯᓚᒥᒃ, ᐊᑦᔨᐸᓗᐊᓂᒃ ᑐᓐᖓᕕᒋᔭᐅᓯᒪᔪᒥᒃ ᑖᒃᓱᒧᖓ 
ᖃᐅᔨᓴᑲᐃᓐᓇᕐᓂᐅᔪᒧᑦ. ᐊᑐᕐᓗᑎᒃ ᓄᓇᓕᓐᓂ ᑲᑐᔾᔨᖃᑎᒌᓐᓂᒃᑯᑦ 
ᐱᓕᕆᓂᕐᒥᒃ, ᐊᒥᓲᓂᖅᓴᐃᑦ ᐅᑦᔨᕆᔭᐅᓯᒪᔪᑦ ᑖᒃᑯᑎᑐᓇ ᓴᖅᑭᑕᐅᔪᑦ 
ᐅᕙᓂ ᓄᐊᑎᖅᑕᐅᒍᓐᓇᖅᑐᑦ ᐊᒻᒪᓗ ᑲᒪᒋᔭᐅᑦᑎᐊᕐᓗᑎᒃ ᓄᓇᕗᑦ 
ᑲᔪᓯᓂᖃᑦᑎᓪᓗᒍ ᐊᑐᓕᖅᑎᑦᑎᓂᕐᒥᒃ ᓯᓚᐅᑉ ᐊᓯᔾᔨᕐᓂᖓᓄᑦ 
ᐊᑐᖅᑕᐅᓂᐊᖅᑐᒥᒃ. 

ᐱᓕᕆᕕᒃᑯᑎᒍᑦ ᐱᓕᕆᓂᖅ ᑐᑭᒧᐊᑦᑎᑎᔩᑦ ᑲᑎᒪᔨᕋᓛᖏᓪᓗ 
ᐱᖃᓯᐅᔾᔨᒐᔭᖅᑐᖅ ᐱᕙᓪᓕᐊᓂᖓᓂᒃ ᓄᓇᓕᓐᓂ ᐊᐱᖅᓱᕈᑎᒃᓴᓂᒃ 
ᑐᕌᖓᔪᑦ ᑖᒃᓱᒧᖓ ᓄᓇᓕᓐᓂ ᐅᖃᐅᓯᐅᔪᓄᑦ ᐱᒋᐊᖅᑎᓪᓗᒍ 
ᐱᓕᕆᐊᖅ ᐊᒻᒪᓗ ᕿᒥᕐᕈᔭᐅᓂᖓ ᐱᓕᕆᐊᖑᓯᒪᔪᑦ 
ᐊᐱᖅᓱᕐᓂᖃᑦᑎᓪᓗᒋᑦ ᓄᓇᓕᓐᓂ. ᑭᖑᓪᓕᐅᓗᓂ ᐅᖃᓪᓚᖃᑎᖃᕐᓂᖅ 
ᐃᓗᐊᓃᒋᐊᓕᒃ ᓄᓇᓖᑦ ᑕᒪᒃᑮᔪᒃᑯᑦ. 

ᐱᒻᒪᕆᐅᓂᐊᖅᐳᕐᓕ ᐱᑕᖃᐃᓐᓇᕐᓗᓂ ᖃᐅᔨᒪᔾᔪᑎᑕᖃᕐᓗᓂ 
ᐅᖃᐅᓯᕐᓂᒃ ᐊᒻᒪᓗ ᐊᐱᖅᓱᖅᑎᐅᔪᖅ ᐊᑐᑦᑎᐊᖃᑦᑕᕐᓗᓂ 
ᑐᓵᔨᖃᕐᓂᒃᑯᑦ. ᓇᓗᓇᖏᑎᐊᖏᓐᓇᕆᐊᖃᑦᑐᑦ ᓄᓇᓕᓕᒫᑎᒍᑦ 

ᓄᓇᕗᒻᒥ ᓇᓗᓇᐃᕈᓐᓇᖁᓪᓗᒋᑦ ᐊᑦᔨᒌᓂᖏᓐᓂᒃ ᐊᒻᒪᓗ 
ᐊᑦᔨᖅᓯᐅᕆᔪᓐᓇᓂᒃᑯᑦ ᓄᓇᖃᑦᑐᑎᒍᑦ, ᐊᕕᑦᑐᖅᓯᒪᔪᑎᒍᑦ 
ᐅᕝᕙᓘᓐᓃᑦ ᓄᓇᓕᒃᑎᒍᑦ. 

ᓇᓗᓇᐃᖅᑕᐅᓂᒃᑯᑦ ᐊᒻᒪᓗ ᐅᖃᓪᓚᒍᑎᐅᓚᐅᕐᓂᖓᓄᑦ 
ᑕᕝᕙᓂ ᐅᓂᒃᑳᒥ, ᐅᖃᐅᓯᐅᔪᖅ ᐊᐳᑎ ᒪᐅᔭᐅᓂᖓ ᐊᒻᒪᓗ 
ᐊᐳᑎᖃᕐᓂᖅᓴᐅᓂᖅ ᐃᒪᓐᓇᐅᑐᐃᓐᓇᕆᐊᓕᒃ ᐅᑦᔨᕆᔭᐅᓂᑰᓐᓂᖅᐸᑦ 
ᑕᐃᒪᐃᑎᓪᓗᒍ ᐊᑦᔨᒋᖏᓂᒃᑯᑦ ᐊᐱᖅᓱᖅᑕᐅᔪᒧᑦ ᐅᕝᕙᓘᓐᓃᑦ 
ᑐᑭᓕᐅᖅᑕᐅᓯᒪᔪᖅ (ᐅᖃᐅᓯᖅ ᐊᑐᖅᑕᐅᔪᒧᑦ) ᑐᓵᔨᒧᑦ ᒪᓕᓪᓗᓂ 
ᓇᒻᒥᓂᖅ ᑐᑭᓯᔭᒥᑎᒍᑦ. ᐊᑑᑎᖃᒻᒪᕆᒃᑲᔭᖅᑐᖅ ᐅᕝᕙᓘᓐᓃᑦ 
ᓄᐊᑎᖅᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕆᖃᑎᒌᓕᕐᓗᑎᒃ 
ᐃᓗᐊᓂ ᐱᓕᕆᕕᒃᑯᑦ ᐱᕙᓪᓕᐊᑎᑦᑎᒍᓐᓇᖅᑐᒥᒃ ᐊᒻᒪᓗ 
ᓇᓗᓇᐃᖅᓯᒍᓐᓇᖅᑐᒥᒃ ᓇᐃᑦᑑᓂᖓᓂᒃ ᐃᓄᒃᑎᑐᑦ ᐅᖃᐅᓯᖅ 
ᐊᒻᒪᓗ ᖃᓪᓗᓈᑎᑐᑦ ᐅᖃᐅᓯᖅ ᐃᓕᓐᓂᐊᖅᓯᒪᔪᓄᑦ ᑐᑭᓕᐅᕆᔨᓄᑦ. 
ᑕᒪᓐᓇᓗ ᓇᓗᓇᐃᖅᓯᒐᔭᕐᒪᑦ ᑐᑭᓕᐅᖅᑕᐅᓂᖓ ᐅᖃᐅᓯᒃᑯᑦ 
ᓈᒻᒪᑎᐊᕐᓂᐊᕐᒪᑦ. 

ᑲᑐᔾᔨᖃᑎᒌᓐᓂᒃᑯᑦ ᑎᑎᕋᖅᑕᐅᓯᒪᔪᓂᒃ ᓄᐊᑎᕆᓂᖅ 
ᖃᐅᔨᒪᔾᔪᑎᐅᓂᐊᖅᑐᖅ ᐊᖏᓂᖅᓴᒥᒃ ᖃᐅᔨᓴᕈᑎᐅᔪᓂᒃ 
ᐱᑕᖃᓕᕐᓂᖓᓂᒃ ᑖᒃᑯᐊᓗ ᐱᓕᕆᕕᒃᑯᑦ 
ᓇᓗᓇᐃᖅᑎᕆᑦᑎᐊᓂᖅᓴᐅᒍᓐᓇᓂᐊᕐᒪᑕ ᐊᒃᑐᖅᑕᐅᓯᒪᔪᓂᒃ, 
ᖃᐅᔨᓴᕆᐊᖃᕐᓃᑦ ᐊᒻᒪᓗ ᐋᖅᑭᒋᐊᖅᑕᐅᓯᒪᔪᓂᒃ 
ᐊᑐᖅᑕᐅᓂᐊᖅᑐᓂᒃ ᑐᕌᖓᔪᓂᒃ ᓯᓚᒧᑦ ᐊᒻᒪᓗ ᐊᕙᑎᒧᑦ 
ᐊᓯᔾᔨᓂᐅᔪᒧᑦ ᓄᓇᕗᑦ ᓄᓇᓕᖏᓐᓂ.

7.0   ᐊᑐᓕᖁᔭᐅᓯᒪᔪᑦ

ᐅᓇᓕ ᐅᓂᒃᑳᖅ ᓴᖅᑮᔪᖅ ᐃᓄᓐᓄᑦ ᐅᑦᔨᕆᔭᐅᓯᒪᔪᓂᒃ, ᐊᒻᒪᓗ 
ᖃᐅᔨᔭᐅᖃᑦᑕᖅᓯᒪᔪᓂᒃ, ᐊᕙᑎᐅᑉ ᐊᒃᑐᖅᑕᐅᓂᕆᔭᖓᓂᒃ 

ᓯᓚᐅᑉ ᐊᓯᔾᔨᕐᓂᖓᓄᑦ. ᑐᑭᓯᒍᑎᐅᔪᑦ ᑕᕝᕙᓂ ᐱᔭᐅᓂᑰᔪᑦ 
ᓄᐊᑎᖅᑕᐅᓯᒪᔪᓂᒃ ᐊᐱᖅᓱᕐᓂᖃᖃᑦᑕᑎᓪᓗᒋᑦ ᑖᒃᓱᒧᖓ 
ᐅᓂᒃᑳᓕᐊᖑᓂᐊᖅᑐᒧᑦ 2002-ᒥ. ᖃᐅᔨᓴᒻᒪᕆᓚᐅᖏᑕᕗᓪᓕ  
ᑖᒃᑯᐊ ᐊᐱᖅᓱᕐᓂᐅᔪᑦ ᐊᓯᖏᑎᒍᑦ ᐊᑦᔨᐸᓗᖏᑎᒍᑦ ᖃᐅᔨᓴᕐᓂᒃᑯᑦ; 
ᐊᑑᑎᖃᒻᒪᕆᑉᐳᓪᓕ ᓴᖅᑮᓗᓂ ᓇᐃᑦᑐᓂᒃ ᕿᒥᕐᕈᓂᕐᒥᒃ ᖃᓄᐃᑦᑐᓂᒃ 
ᐊᓯᖏᓐᓂᒃ ᑎᑎᕋᖅᓯᒪᔪᓂᒃ ᐊᑐᐃᓐᓇᖅᑕᖃᒻᒪᖔᖅ ᑕᒪᑐᒧᖓ 
ᐅᖃᐅᓯᐅᔪᒧᑦ. 

ᐱᑦᔪᑎᒋᓪᓗᒍ ᑖᓐᓇ ᐅᓂᒃᑳᖅ, ᑕᐃᓯᑐᐃᓐᓇᖅᑐᒍᑦ ᑎᑎᕋᖅᓯᒪᔪᓂᒃ 
ᑐᕌᖓᓪᓚᑖᖅᑐᓂᒃ ᐃᓄᐃᑦ ᖃᐅᔨᒪᓂᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ 
ᐅᑦᔨᕆᓯᒪᔭᖏᓐᓄᑦ ᓯᓚᐅᑉ ᐊᓯᔾᔨᕐᓂᖓᓄᑦ ᐊᒻᒪᓗ ᐊᕙᑎᐅᑉ. 
ᐊᖏᔪᐊᓘᒐᓗᐊᖅᑎᓪᓗᒍ ᑎᑎᕋᖅᑕᐅᓯᒪᔪᑦ ᑕᒪᑐᒧᖓ ᐃᓄᐃᑦ 
ᐃᓕᖅᑯᓯᖓᓄᑦ, ᓯᓚᐅᑉ ᐊᓯᔾᔨᕐᓂᖓᓄᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᖏᓐᓄᑦ ᐊᑕᖐᓂᖅᓴᒃᑯᑦ, ᕿᒥᕐᕈᓂᖅ ᑖᒃᓱᒥᖓ 
ᐱᓕᕆᐊᖑᔪᒥᒃ ᐅᖓᑖᓃᖅᐳᖅ ᐃᓱᒪᒋᔭᐅᔫᑉ ᑖᒃᓱᒧᖓ ᐅᓂᒃᑳᒧᑦ. 

ᖃᐅᔨᓴᕐᓂᖃᒻᒪᕆᖃᑦᑕᑎᓪᓗᒋᑦ ᐅᑭᐅᖅᑕᖅᑑᑉ ᓯᓚᖓᑕ 
ᐊᓯᔾᔨᕐᓂᖓᓂᒃ ᑕᐃᒪᓐᖓᓂᒃ ᐱᒋᐊᓕᕋᑖᖅᑎᓪᓗᒋᑦ 1990, 
ᖃᐅᔨᓴᖅᑕᐅᓗᐊᖅᓯᒪᖏᑐᕐᓕ ᖃᓄᖅ ᐅᑭᐅᖅᑕᖅᑐᒥ 
ᓄᓇᖃᖅᑳᖅᓯᒪᔪᑦ ᐃᓄᖏᑦ ᐅᑦᔨᕈᓱᒃᓯᒪᒻᒪᖔᖅ ᐅᕝᕙᓘᓐᓃᑦ 
ᖃᐅᔨᖃᑦᑕᖅᓯᒪᒻᒪᖔᑕ ᓯᓚᒥᒃ ᐊᒻᒪᓗ ᐊᕙᑎᐅᑉ 
ᐊᓯᔾᔨᕐᓂᖏᓐᓂᒃ. ᑭᓯᐊᓂᓗ, ᐊᕐᕌᒎᓚᐅᖅᑐᓂ, ᖃᐅᔨᓴᕐᓂᐅᓯᒪᔪᑦ 
ᐱᓕᕆᖃᑎᖃᖅᓯᒪᒻᒪᑕ ᐃᓄᐃᑦ ᓄᓇᓕᖏᓐᓂᒃ ᑎᑎᖅᑐᐃᔪᒪᓪᓗᑎᒃ 
ᖃᐅᔨᒪᓂᖏᓐᓂᒃ, ᐊᒻᒪᓗ ᐃᓄᐃᑦ ᓇᒻᒥᓂᖅ ᐃᓱᒫᓘᑎᒋᔭᒥᓂᒃ 
ᑐᓴᖅᑕᐅᑎᑦᑎᓇᓱᐊᖃᑦᑕᖅᓯᒪᓪᓗᑎᒃ ᐅᓪᓗᒥᐅᓕᖅᑐᖅ ᓯᓚᐅᑉ ᐊᒻᒪᓗ 
ᐊᕙᑎᒧᑦ ᐊᓯᔾᔨᕐᓂᐅᓕᖅᑐᒥᒃ. 

ᑖᒃᑯᐊᓕ ᑎᑎᕋᖅᑕᐅᓯᒪᔪᑦ ᑐᑭᓯᒋᐊᕈᑎᐅᒍᓐᓇᖅᑐᑦ 
ᐊᒻᒪᓗ ᐊᑐᖅᑕᐅᒍᓐᓇᖅᑐᑎᒃ ᑐᕌᖓᓪᓚᑖᖅᑐᑦ ᐃᓄᐃᑦ 
ᖃᐅᔨᒪᓂᖓᓄᑦ ᓯᓚᐅᑉ ᐊᒻᒪᓗ ᐊᕙᑎᐅᑉ ᐊᓯᔾᔨᕐᓂᖓᓄᑦ 
ᓄᓇᕗᒻᒥ. ᓇᓗᓇᐃᖅᓯᓯᒫᔾᔪᒃᑐᑎᒃ ᑭᖑᓂᐊᒍᑦ ᑐᑭᓯᒋᐊᕈᑎᖏᑕ 
ᐅᖃᐅᓯᕆᔭᐅᔪᓂᒃ ᐊᒻᒪᓗ ᓄᓇᓖᑦ ᑕᐃᔭᐅᓯᒪᔪᑦ ᑖᒃᑯᓇᓂ: 

ᐅᑭᐅᖅᑕᖅᑐᒥ ᓯᓚᒧᑦ ᑕᐅᖅᓰᓂᖅ (ᑲᔪᓰᓐᓇᖅᑐᖅ). ᖃᕋᓴᐅᔭᒃᑯᑦ 
ᑎᑎᕋᖅᑕᐅᓯᒪᔪᑦ ᓯᓚᐅᑉ ᐊᓯᔾᔨᕐᓂᖓᓄᑦ ᑐᑭᓯᒋᐊᕈᑎᑦ 
ᐅᑭᐅᖅᑕᖅᑐᒥᐅᖏᓐᓄᑦ ᑲᓇᑕᐅᑉ. http://yukon,taiga.net/
infosources/

ᓇᓂᔭᒃᓴᐅᔪᖅ ᖃᕋᓴᐅᔭᒃᑯᑦ (ᓄᓇᖓᑎᒍᑦ ᐅᕝᕙᓘᓐᓃᑦ 
ᐅᖃᐅᓯᐅᔪᑎᒍᑦ) ᐱᖃᓯᐅᑎᓪᓗᓂ ᑎᑎᕋᖅᑕᐅᓯᒪᔪᑦ 
ᑕᒪᑐᒧᐊ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓄᑦ ᓯᓚᐅᑉ 
ᐊᒻᒪᓗ ᐊᕙᑎᐅᑉ ᐊᓯᔾᔨᐸᓪᓕᐊᓂᖓᓄᑦ ᓄᓇᕗᒻᒥ 
ᐊᒻᒪᓗ ᐅᐊᓐᓇᖅᐸᓯᐊᓃᑦᑐᓄᑦ ᓄᓇᓕᕐᔪᐊᓄᑦ ᑲᓇᑕᒥ.  

ᐃᓐᓇᑐᖃᐃᑦ ᑲᑎᒪᓂᖏᑦ ᓯᓚᐅᑉ ᐊᓯᔾᔨᕐᓂᖓᓄᑦ, ᒫᑦᓯ 29-31, 
2001, ᐃᖃᓗᒃᑑᑎᐊᕐᒥ, ᓄᓇᕗᑦ  http://www.polarnet.ca/
ntilands/pdfdoc/elders.pdf. 

ᑲᑎᒪᔾᔪᑎᒥᓂᖏᑦ ᑲᑎᒪᓂᖃᑦᑎᓪᓗᒋᑦ, ᐊᒻᒪᓗ 
ᓇᐃᓕᒋᐊᖅᑕᐅᓯᒪᔪᑦ ᐊᒻᒪᓗ ᑎᑎᕋᖅᑕᐅᓯᒪᔪᑦ 
ᐃᓐᓇᑐᖃᐃᓐ ᐅᖃᐅᓯᒥᓂᖏᑦ. ᑲᑎᒪᓂᕐᒧᑦ 
ᐃᓚᐅᔪᖃᓚᐅᖅᑐᑦ ᐃᓐᓇᑐᖃᕐᓂᒃ ᑖᒃᑯᓇᓐᖓᑦ 14-ᓂᑦ 
ᓄᓇᓕᓐᓂᑦ ᓄᓇᕗᒻᒥ.  

Fenge, T. (2001).  “ᐃᓄᐃᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓ.” ᐃᓱᒪ 
ᐅᑭᐅᒃᑯᑦ: 79-85.

ᐅᖃᐅᓯᖃᑦᑐᑦ ᐊᑐᐊᒐᕐᒥᒃ ᐊᒻᒪᓗ ᒐᕙᒪᓕᕆᓂᕐᒧᑦ 
ᐃᓱᒪᒋᔭᐅᓯᒪᔪᑦ ᐱᓕᕆᐊᖃᕐᓂᕐᒧᑦ ᓯᓚᐅᑉ 
ᐊᓯᔾᔨᕐᓂᖓᓂᒃ - ᐅᖃᐅᓯᖃᑦᑐᑦ ᐃᓄᐃᑦ 
ᐅᑭᐅᖅᑕᖅᑐᒥᐅᑕᖏᓐᓄᑦ ᑲᑎᒪᔩᑦ ᐱᓕᕆᐊᖓᓂᒃ.  

Fox, s. (1996).  ᐊᒃᑐᐃᓂᐅᒍᓐᓇᖅᑐᑦ ᐅᑭᐅᖅᑕᖅᑐᒥ ᓯᓚᐅᑉ 
ᐊᓯᔾᔨᕐᓂᖓᓄᑦ ᐃᓄᓐᓂᒃ/ᐆᒪᔪᓂᓪᓗ: ᐱᓪᓚᕆᑦᑐᓂᒃ ᖃᐅᔨᓴᕐᓂᖅ 
ᐃᒡᓗᓕᕐᒥ, ᓄᓇᕗᑦ ᐊᒻᒪᓗ ᐊᑦᓛᓐᑎᒃ ᐊᐃᕕᖏᓐᓂᒃ (Odobenus 
rosmarus rosmarus). ᐱᓕᕆᕕᐊ ᓄᓇᓕᕆᔨᒃᑯᑦ, ᐱᓕᕆᔨᖏᑦ 
ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ. Waterloo, ᐃᓕᓐᓂᐊᕐᕕᔾᔪᐊᕐᕌᓗᐊ 
Waterloo.

ᐅᑦᔨᕆᔭᐅᓂᑯᐃᑦ ᐃᒡᓗᓕᒃᒥᑦ ᐊᖑᓇᓱᒃᑎᖏᓐᓄᑦ 
ᐊᒻᒪᓗ ᐃᓐᓇᑐᖃᖏᓐᓄᑦ ᓯᓚᐅᑉ ᐊᒻᒪᓗ 
ᐊᕙᑎᐅᑉ ᐊᓯᔾᔨᕐᓂᖓᓄᑦ, ᐱᓗᐊᖅᒥᒃ ᐊᐃᕖᑦ 
ᒥᒃᓵᓄᑦ. ᐃᓘᓇᖓᓂᒃ ᑕᑯᓐᓈᕐᓂᖅ ᐊᐃᕕᕐᓂᒃ 
ᐊᒻᒪᓗ ᐊᐃᕝᕙᒐᓱᐊᕐᓂᕐᒥᒃ: ᐃᓱᒪᒋᔭᐅᔪᑦ ᓯᓚᐅᑉ 
ᐊᓯᔾᔨᕐᓂᖓᓄᑦ  

•

•

ᐃᓚᖓ A: 
ᑎᑎᕋᖅᓯᒪᓂᒃᑯᑦ ᕿᒥᕐᕈᓂᖅ

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   
	 																					ᓄᓇᕗᒻᒥᑦ

Fox, S. (1998).  ᐃᓄᐃᑦ ᖃᐅᔨᒪᓂᖏᑦ ᓯᓚᒥᒃ ᐊᒻᒪᓗ ᓯᓚᐅᑉ 
ᐊᓯᔾᔨᕐᓂᖓᓂᒃ. ᐱᓕᕆᕕᐊ ᓄᓇᓕᕆᔨᒃᑯᑦ. ᐱᓕᕆᔨᖏᑦ 
ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ. Waterloo, ᐃᓕᓐᓂᐊᕐᕕᔾᔪᐊᕌᓗᐊ 
Waterloo.

ᐅᑦᔨᕆᔭᐅᓯᒪᔪᑦ ᓯᓚᐅᑉ ᐊᒻᒪᓗ ᐊᕙᑎᐅᑉ 
ᐊᓯᔾᔨᕐᓂᖓᓄᑦ ᐃᒡᓗᓕᒃᒥ ᐊᒻᒪᓗ ᐃᖃᓗᐃᑦ 
ᐊᖑᓇᓱᒃᑎᖏᓐᓄᑦ ᐊᒻᒪᓗ ᐃᓐᓇᑐᖃᖏᓐᓄᑦ, ᖃᓄᕐᓗ 
ᓄᓇᓖᑦ ᐊᒻᒪᓗ ᐊᖑᓇᓱᒃᑏᑦ ᑲᒪᒋᔭᖃᕐᒪᖔᑕ 
ᐊᒃᑐᐃᓂᐅᔪᓂᒃ. 

Fox, S. (2000).  ᐅᑭᐅᖅᑕᖅᑐᒥ ᓯᓚᐅᑉ ᐊᓯᔾᔨᕐᓂᖓ: ᐅᑦᔨᕆᔭᐅᓯᒪᔪᑦ 
ᐃᓄᖏᓐᓄᑦ ᑲᓇᓐᓇᖅᐸᓯᐊᓂ ᑲᓇᑕᐅᑉ ᐅᑭᐊᖅᑕᖅᑐᐊᓂ. ᐴᓪᑐᕐ, 
ᑲᓗᕌᑐᕐ, ᐅᑭᐅᖅᑕᖅᑐᒥ ᓯᓚᓕᕆᓂᕐᒧᑦ ᐱᓕᕆᐊᖑᑲᐃᓐᓇᖅᑐᖅ, 
ᐊᕙᑎᓕᕆᓂᕐᒧᑦ ᐱᓕᕆᔨᐅᔪᑦ ᐅᑭᐅᖅᑕᖅᑐᒥ ᐊᒻᒪᓗ ᓯᓚᐅᑉ 
ᓄᓇᓐᖑᐊᖓᓂᒃ, F. Fetterer ᐊᒻᒪᓗ V. Radionov (eds.). Boulder, 
CO: ᑲᓇᑕᒥ ᐊᐳᑎ ᐊᒻᒪᓗ ᓂᓚᒃ ᑎᑎᕋᖅᑕᐅᓯᒪᔪᑦ ᐱᓕᕆᕕᖓᓂ, 
CD-ROM.

ᐅᑦᔨᕆᔭᐅᓯᒪᔪᑦ ᓯᓚᐅᑉ ᐊᒻᒪᓗ ᐊᕙᑎᐅᑉ 
ᐊᓯᔾᔨᕐᓂᖓᓄᑦ ᐃᒡᓗᓕᒃᒥ ᐊᒻᒪᓗ ᐃᖃᓗᓐᓂ 
ᐊᖑᓇᓱᒃᑎᖏᓐᓄᑦ ᐊᒻᒪᓗ ᐃᓐᓇᑐᖃᖏᓐᓄᑦ, ᖃᓄᕐᓗ 
ᓄᓇᓖᑦ ᐊᒻᒪᓗ ᐊᖑᓇᓱᒃᑏᑦ ᐱᓕᕆᐊᖃᕐᒪᖔᑕ 
ᐊᒃᑐᐃᓂᕆᔭᖓᓄᑦ.  

Krupnik, I. ᐊᒻᒪᓗ D. e. Jolly (2002).  ᓄᓇᕐᔪᐊᖅ 
ᓱᒃᑲᓕᓂᖅᓴᐅᓕᖅᐳᖅ ᒫᓐᓇᐅᔪᖅ: ᓄᓇᖃᖅᑳᖅᓯᒪᔪᑦ ᐅᑦᔨᕈᓱᓐᓂᖏᑦ 
ᐅᑭᐅᖅᑕᖅᑐᒥ ᐊᕙᑎᒧᑦ ᐊᓯᔾᔨᕐᓂᐅᔪᓂᒃ: Fairbanks, ᐅᑭᐅᖅᑕᖅᑐᒥ 
ᖃᐅᔨᓴᖅᑎᐅᔪᑦ ᐊᒥᐊᓕᒃᑲᓂ. 

ᑎᑎᕋᖅᑲᐃᑦ ᐊᕕᑦᑐᖅᓯᒪᔪᑦ ᓇᓗᓇᐃᖅᑎᕆᓯᒪᔪᑦ 
ᐊᑦᔨᒌᖏᑦᑐᓂᒃ ᐱᓕᕆᐊᖑᓯᒪᔪᓂᒃ 
ᑕᑯᓇᒃᑐᑎᒃ ᐅᑭᐅᖅᑕᖅᑐᒥ ᐅᑦᔨᕆᔭᐅᓯᒪᔪᓂᒃ 
ᓄᓇᖃᖅᑳᖅᓯᒪᔪᖏᓐᓄᑦ ᓯᓚᐅᑉ ᐊᒻᒪᓗ ᐊᕙᑎᒧᑦ 
ᐊᓯᔾᔨᕐᓂᐅᔪᒥᒃ - ᐱᓕᕆᐊᑎᒍᑦ ᖃᐅᔨᓴᖅᑕᐅᒍᑎᒥᓃᑦ. 
ᓄᓇᕗᒻᒧᑦ, ᕿᓂᕐᓗᑎᑦ ᑎᑎᕋᖅᓯᒪᔭᖏᓐᓂᒃ Fox 
(ch. 1 – ᐃᒡᓗᓕᒃ, ᐃᖃᓗᐃᑦ, ᖃᒪᓂᖅᑐᐊᖅ, ᐊᒻᒪᓗ 
ᑲᖏᑦᑐᒑᐱᒃ); Thorpe et al. (ch. 6 – ᕿᑎᕐᒥᐅᓂᒃ), 
ᐊᒻᒪᑕᐅᖅ ᑕᑯᓗᑎᑦ ᐊᓯᖏᓐᓂᒃ ᑐᑭᓯᔾᔪᑎᓂᒃ 
ᐱᓕᕆᐊᖑᓯᒪᔪᓄᑦ ᓄᓇᕕᒃᒥ ᐊᒻᒪᓗ ᓛᐸᑐᐊᕐᒥ, 

•

•

•

ᐃᒃᑳHᐅᒃᒥ ᐊᒻᒪᓗ ᐃᓅᕕᐊᓗᐃᑦ ᓄᓇᓕᖏᓐᓂ, ᐊᒻᒪᓗ 
ᐊᓛᓯᑲᒥ.  

McDonald, M., L. ᐊᕋᒍᑕᐃᓐᓇᖅ, et al. (1997).  ᓂᐲᑦ ᑕᓯᐅᔭᒥᒃ: 
ᐃᓕᖅᑯᑐᓯᑐᖃᑦᑎᒍᑦ ᐊᕙᑎᒥᒃ ᖃᐅᔨᒪᓂᖏᑦ ᐃᓄᐃᑦ ᐊᒻᒪᓗ 
ᐊᓪᓚᐃᑦ ᑕᒫᓂ James Bay ᐆᒪᔪᖃᑦᑐᒥ.  ᐋᑐᕚ, ᑲᓇᑕᒥ 
ᐅᑭᐅᖅᑕᖅᑑᑉ ᓄᓇᖓᓄᑦ ᑲᑎᒪᔨᕋᓛᑦ ᐊᒻᒪᓗ ᐊᕙᑎᓕᕆᓂᕐᒧᑦ 
ᑲᑎᒪᔨᕋᓛᖏᑦ ᓴᓂᑭᓗᐊᕐᒥᐅᑦ. 

ᐃᓄᐃᑦ ᐊᒻᒪᓗ ᐊᓪᓚᐃᑦ ᖃᐅᔨᒪᓂᖏᑦ ᐊᕙᑎᒧᑦ, 
ᓯᓚᒧᑦ ᐊᒻᒪᓗ ᓯᓚᐅᑉ ᐱᕙᓪᓕᐊᓂᖓᓂᒃ ᐊᒻᒪᓗ 
ᐊᓯᔾᔨᕐᓂᖓᓂᒃ ᓄᓇᓕᖏᓐᓂᒃ ᑕᓯᐅᔭᐅᑉ 
ᐊᒻᒪᓗ James Bays.  ᐅᖃᐅᓯᖃᑦᑎᓪᓗᒋᑦᑕᐅᖅ 
ᐱᕙᓪᓕᐊᓂᕆᔭᖓᓂᒃ ᑕᒫᓂ ᓄᓇᓕᓐᓂ. 
ᐃᑲᔫᑎᒻᒪᕆᑦᑐᑦ ᓄᓇᓐᖑᐊᑦ ᐊᒻᒪᓗ ᑎᑎᖃᐅᔭᖅᓯᒪᔪᑦ.  

Reidlinger, D. ᐊᒻᒪᓗ F. Berkes (2001).  “ᐃᑲᔫᑎᐅᔪᑦ 
ᐃᓕᖅᑯᓯᑐᖃᑦᑎᒍᑦ ᖃᐅᔨᒪᓂᖅ ᑐᑭᓯᐅᒪᓂᐊᕐᓗᓂ ᓯᓚᐅᑉ 
ᐊᓯᔾᔨᕐᓂᖓᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ.”  ᐳᓇᕐ ᑎᑎᖅᑲᖁᑎᖏᑦ 
37(203): 315-328.

ᐅᖃᐅᓯᖃᕐᓂᖅ ᐃᓱᒪᒋᔭᐅᓂᖏᓐᓄᑦ ᐊᒃᑐᐊᓂᖃᑦᑐᑦ 
ᖃᐅᔨᓴᕐᓂᒃᑯᑦ ᐊᒻᒪᓗ ᐃᓕᖅᑯᓯᑐᖃᑦᑎᒍᑦ 
ᖃᐅᔨᒪᓂᐅᔪᑦ ᓯᓚᐅᑉ ᐊᓯᔾᔨᕐᓂᖓᓄᑦ.  
ᓄᓇᖃᖅᑳᖅᓯᒪᔪᑦ ᐅᑦᔨᕈᓱᓐᓂᖏᑦ ᐊᓯᔾᔨᕐᓂᐅᔪᓄᑦ 
ᑖᒃᑯᓇᓐᖓᑦ ᐃᒃᑳHᐅᒃ.  

Reidlinger, D., S. Fox, et al. (2001).  ᐃᓄᐃᑦ ᐊᒻᒪᓗ 
ᐃᓅᕕᐊᓗᐃᑦ ᖃᐅᔨᒪᓂᖏᑦ ᓯᓚᐅᑉ ᐊᓯᔾᔨᕐᓂᖓᓄᑦ ᓄᓇᑦᑎᐊᕐᒥ 
ᐊᒻᒪᓗ ᓄᓇᕗᒻᒥ. ᓄᓇᖃᖅᑳᖅᓯᒪᔪᑦ ᓂᐱᖏᑦ ᖃᐅᔨᓴᖅᑐᖃᑦᑎᓪᓗᒍ: 
ᐅᑭᐅᖅᑕᖅᑐᒥ ᐊᒻᒪᓗ ᓄᓇᖃᑦᑎᐅᔪᑦ ᖃᐅᔨᓴᕐᓂᖃᑦᑎᓪᓗᒋᑦ. J. 
Oakes ᐊᒻᒪᓗ R. Riewe. Winnipeg, ᓄᓇᖄᖅᑳᑦᑐᑦ ᖃᐅᔨᓴᕐᓂᖏᑦ, 
ᐃᓕᓐᓂᐊᕐᕕᔾᔪᐊᕐᕌᓗᐊ ᒫᓂᑑᕙᒥ. 

ᐊᑦᔨᒌᒥᒃ ᑕᑯᓐᓇᕐᓂᖅ ᓄᓇᖃᖅᑳᖅᓯᒪᔪᑦ 
ᐅᑦᔨᕈᓱᓐᓂᖏᓐᓂᒃ, ᐊᒻᒪᓗ ᖃᐅᔨᖃᑦᑕᖅᑕᖏᓐᓂᒃ, 
ᓯᓚᐅᑉ ᐊᒻᒪᓗ ᐊᕙᑎᐅᑉ ᐊᓯᔾᔨᐸᓪᓕᐊᓂᖓᓂᒃ 
ᑲᓇᓐᓇᖓᓂ, ᕿᑎᕐᒥᐅᓂ ᐊᒻᓗ ᐱᖓᓐᓇᖅᐸᓯᐊᓂ 
ᑲᓇᑕᐅᑉ ᐅᑭᐅᖅᑕᖅᑐᐊᓂ.. 

•

•

•

Thorpe, N. (2000). ᐃᑲᔫᑎᐅᔪᑦ ᐃᓄᐃᑦ ᐊᕙᑎᒧᑦ ᖃᐅᔨᒪᓂᖏᑦ 
ᑐᑭᓯᐅᒪᓂᕐᒧᑦ ᓯᓚᐅᑉ ᐊᓯᔾᔨᕐᓂᖓᓂᒃ ᑕᒫᓂ ᑭᓐᖓᐅᑦ ᑐᒃᑐᖏᓐᓂᒃ 
ᕿᑎᕐᒥᐅᓂ, ᓄᓇᕗᑦ. ᐃᓕᓐᓂᐊᕐᕕᒃ ᓄᓇᒧᑦ ᐊᒻᒪᓗ ᐊᕙᑎᒥᒃ 
ᐊᐅᓚᑦᑎᓂᕐᒧᑦ. Vancover, Simon Fraser ᐃᓕᓐᓂᐊᕐᕕᔾᔪᐊᖓ.  

ᐅᑦᔨᕆᔭᐅᓯᒪᔪᑦ ᓯᓚᐅᑉ ᐊᒻᒪᓗ ᐊᕙᑎᒧᑦ 
ᐊᓯᔾᔨᕐᓂᐅᔪᖅ ᕿᑎᕐᒥᐅᓂ ᑕᐅᑐᓐᓂᖃᓗᐊᖅᑐᑎᒃ 
ᐊᒃᑐᐃᓂᐅᔪᓂᒃ ᐊᒻᒪᓗ ᐃᓱᒪᒋᔭᐅᔪᓂᒃ ᑐᒃᑐᖏᑕ 
ᒥᒃᓵᓄᑦ.  

Thorpe, N., N. Hakongak, et al. (2001).  ᑲᓪᓕᖅ ᓄᓇᒥ: 
ᐃᓄᐃᑦ ᖃᐅᔨᒪᔭᑐᖃᖏᑦ ᑭᓐᖓᐅᑦ ᑐᒃᑐᖏᑕ ᒥᒃᓵᓄᑦ. Vancover, 
ᔨᓄᕋᐃᓴᓐᑯᑦ ᑎᑎᕋᖅᑕᖏᑦ.

ᐱᖃᓯᐅᔾᔨᔪᑦ ᑎᑎᕋᖅᓯᒪᔪᓂᒃ, “ᑐᒃᑐᐃᑦ ᐊᒻᒪᓗ 
ᐅᖅᑰᓯᕙᓪᓕᐊᑎᓪᓗᒍ ᓯᓚᕗᑦ” (ᒪᑉᐱᖅᑐᒐᖅ 
157) ᐃᓐᓇᑐᖃᐃᓐ ᐅᑦᔨᕆᓯᒪᔭᖏᑦ ᓯᓚᐅᑉ 
ᐊᓯᔾᔨᕐᓂᖓᑕ ᐊᒃᑐᐃᓂᕆᔭᖓᓂᒃ ᑐᒃᑐᑎᒍᑦ. 

•

•



···  ��  ···

ᐃᓄᐃᑦ ᖃᐅᔨᒪᔭᑐᖃᖏᑦ 
   ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ   

